
Tino Lago,  director de “A Nova Peneira”

editorial

A
filosofía do absurdo é unha 
teoría filosófica que en liñas 
xerais ven dicir que a vida é 
absurda. No interior de cada 
individuo subxacería un confli-

to pois trataría de atopar sentido aos 
sucesos  e acontecementos cotiás , 
á vida en xeral, e non podería face-
lo pois  para  a razón humana non é 
posible comprender os  significados 
nin motivacións vitais se as houbera. 
Co absurdo relaciónase o mito grego 
de Sísifo, aquel que refería a conde-
na eterna á que era sometido este ser 
mitolóxico: empurrar de maneira per-
manente unha pesada rocha, costa 
arriba por unha montaña, que pouco 
antes de chegar á cima rodaba ata a 
posición inicial facendo que Sísifo ti-
vera que iniciar o proceso unha e ou-
tra vez, así durante toda a eternidade.

Ao longo da historia do pen-
samento foron moitas as in-
terpretacións do mito de Sí-
sifo. Eu voume quedar coa 
de Albert Camus quen no 
seu ensaio “O mito de Sísi-
fo”(1942) interpretouno como 
metáfora da condición huma-
na que estaría determinada 
polo absurdo.
O slogan que o PP utilizará 
na campaña das vindeiras 
eleccións de maio parece 
que lle ven dar a razón aos 
defensores da teoría filosófi-
ca do absurdo en xeral, e a 
Albert Camus en particular, 
pois amosa que a realidade 
pode ser absurda en grao 
superlativo, demostra que 
como manifestaba Cicerón “ 

non hai nada tan incrible que a orato-
ria non poida converter en aceptable”.
Absurdo e Incrible si, estes son os 
adxectivos máis apropiados para cua-
lificar o “ Entre todos” do PP.
A dereita española chegou tarde e mal 
a todos os episodios relevantes que 
trataron de construír unha conviven-
cia en paz entre todas as persoas e 
pobos de España. Estiveron en contra 
do divorcio( Entre todos menos os que 
se divorcian?).Estiveron en contra da 
interrupción voluntaria do embarazo( 
Entre todos menos as mulleres que 
optaron por esta decisión?).Estive-
ron en contra do matrimonio iguali-
tario( Entre todos menos as parellas 
do mesmo sexo que deciden casar?).
Están en contra do feminismo( Entre 
todos menos as e os feministas?). 
Están en contra de aumentar o sala-

rio mínimo( Entre todos menos os po-
bres?) Están en contra das persoas 
que non sentimos a España como a 
nosa nación( Entre todos menos os 
nacionalistas periféricos?).Xa me di-
rán como se conxuga o “ Entre todos” 
con aquel “ A por ellos oh eehh”??......
A dereita española é clasista e secta-
ria .Divide á sociedade en amigos, os 
que entende que están do seu lado, e 
inimigos, os que entende como adver-
sarios. E non, non practica o “ Entre 
todos “ de ningún modo. Todo o con-
trario, a dereita española está para 
defender os intereses das oligarquías 
económicas e daqueles que teñen 
unha concepción moral conservado-
ra. Entre todos é unha falacia , unha 
máxima que non é real. A dereita es-
pañola, o PP, practica o  Entre todos 
Nós( eles e só eles). A modo de exem-
plo só cómpre analizar os convenios  
que asina a Xunta cos distintos con-
cellos: Cantos con gobernos do PP?, 
e Cantos con gobernos doutras forzas 
políticas?.
Amigos e amigas que tivestes a pa-
ciencia de chegar ata aquí e que ten-
des a honestidade intelectual necesa-

ria e suficiente para desexar un Entre 
todos de verdade: Só hai un camiño: 
O PP debe de ser derrotado. Coa for-
za democrática dos votos o partido 
popular o 28 de maio debe de ser de-
rrotado en todos e cada un dos conce-
llos galegos.

“Hoxe a esquerda 
está acabada.....
Matádeos”

 Isabel Díaz Ayuso

O Partido Popular e a filosofía do absurdo

“Entre todos”
slogan electoral do PP para as municipais do 28 de maio

“Non hai nada tan incrible que o poder da oratoria 
non poida volver aceptable” Marco Tulio Cicerón

Valdomero Iglesias Dobarrio, “Mero” opinión

O ABANDONO DO RURAL

San Amaro
Tapería

Pizzas, bocatas e comidas por encargo

Praza San Mauro, 8
Petelos - Mos

Reservas 
675 056 622 

i un anuncio que se vende 
unha casa grande na aldea. 
Máis adiante que se vende 
unha aldea, toda enteira. Son 
ofertas por importes económi-

cos que dan proba, precisamente, do 
deterioro do rural. Ese medio que nos 
osixena e polo que ninguén volve, a 
ninguén lle acorda. Normalmente son 
construcións de pedra en lugares en-
trañables onde o tempo pasou sen dar 
noticia e onde aínda perviven historias 
infinitas ás que ninguén fixo caso. Ca-
sas e pendellos, lugares de encontro 
e fábula, de
soño. Penso aínda gardan palabras 
e emocións que un día foron. Hai paz 
e sosego, teñen luz e pozo e están 
cubertas de lousado antigo, sobre 
cangas enormes de madeira curtida 
xa nos anos, carballo firme e por riba 
levan táboas de castiñeiro peiteando 
o teito. Xa por fóra, enriba do empe-
drado e das lousas aínda habitan os 
couselos. Dan conta desa harmonía 
fértil e marabillada do equilibrio, dos 
tempos que un día foron e habitaron 
cada un dos seus recantos. Na coci-
ña, a lareira.
 Na lareira as derradeiras brasas dun 
fogar, dunha xente que se quentou e 
contou ao redor do lume mil historias, 
e soñou que aquilo iría para arriba, 
que volverían os netos, que habería 
na escola nenas e nenos!
 Nada de aquilo sucedeu. Apagouse 
pouco a pouco todo, ao final tamén a 
taberna, e perdemos unha  luz máis 
na aldea. Apagouse a aldea.
 Eu que vivo nunha aldea pequena 
podo constatar estas cousas, estas 
casas que se venden con todo o pa-
trimonio de hórreos, fontes, cruceiros, 
...e a vida que nelas houbo. Agora ve-
ñen ameazando cos eólicos, antes foi 

coas minas a ceo aberto, cos move-
mentos de terras buscando minerais 
raros e espoliando á  veciñanza por 
catro cadelas. E por iso e moito máis, 
veñen plantar eucaliptos os incendia-
rios de sempre. Non lles importa o 
rural, é o seu campo de probas e de 
negocio. Trouxeron tamén os lodos 
contaminantes das cidades e fábri-
cas, botáronas alá entre os montes e 
fixeron moitas outras cousas que non 
dá o sitio para contar. A xente vaise e 
busca outros lugares onde se esque-
zan de nós e nos deixen en paz.
 Este conto xa vén de atrás, de cando 
contaminaron ríos e puxeron euca-
liptos facéndose deuses,  había que 
producir para alimentar a cheirenta 
fábrica da mesma Ría de Ponteve-
dra. E todos a plantar, agora cómen-
nos os de rápido desenvolvemento. 
Unha mágoa, por mor dos eucaliptos 
andamos sempre en risco de lumes e 
destrución e, mentres, deixamos de 
ter carballo e castiñeiro, mesmo as 
paisaxes atentas á ollada tan fermosa 
que un día tivemos. Alá foron as fontes 
naturais que vertían xenerosamente a 
pureza da auga manancial. Agora, cos 
novos deuses non vemos máis aló da 
súa figura ergueita e ben dimensiona-
da que nos tapa calquera posibilida-
de da beleza nos vales, 
nos ríos, nos traballos e 
nas extensións de enor-
mes horizontes. Hai que 
plantar, hai que cuanti-
ficar e vender, mesmo 
vendernos. Teremos 
que inventar outras
xeografías para a cultu-
ra do porvir, para ser co-
herentes coa terra, para 
vivir e deixar vivir, para 
dar vida responsable a 

tanto paraíso que non soubemos es-
timar. Se queremos vivir teremos que 
desandar camiños xa andados para 
un mañá que está aquí, volver sobre a 
memoria, para non nola vendan nin se 
venda por un deseño destrutivo.
 Porque nesas andamos, xa se ven-
den aldeas, muíños, terras e todo o 
legado histórico que nos explica e dá 
razón. Estamos quedando a escuras 
daquela Galiza traballadora, a que 
abriu sucos de ilusión e que encheu 
de gando as camposas, de verde nos 
ollos e esperanza feliz. Ah, pero esta 
sangría demográfica leva moitos anos 
petando nas conciencias e ninguén 
atende. Os que mandan miran a ou-
tro lado. Aquela Galiza que limpaba 
o aire e o lixo que trouxo a abrasiva 
civilización das vilas e cidades, situou-
nos no mapa para sobre vivir ás novas 
formas e ao mesmo
tempo transmitir á xente que viñera 
con respecto e satisfacción de ser. 
Xa imos quedando menos nas aldeas 
e parroquias. Cando paso por unha 
casa abandonada penso na pobreza 
da mensaxe xeracional que se espo-
liou, que nos furtaron. Non quedaron 
os netos nin os fillos, a choiva segue a 
petar nos vidros da portas e das fies-
tras tentando chamar a atención para 

que non esquezamos o que un día 
fomos, para non acalar tanto secreto 
no oficio humano da palabra. No forno 
xa entraron as silvas e no¡ meu peito 
hai unha enorme tristura que vén desa 
ansia de futuro agradecido que non 
vexo, que alguén destruíu querendo 
enchernos de ruína. Desa capacida-
de que teñen as persoas que mandan 
algo, para ser
cómplices desta desfeita evidente. 
Non confío nesas persoas que man-
dan e que non entenden o desenvol-
vemento da nosa identidade, da nosa 
singular diferenza. Xa o amosaron 
máis veces. Por iso, de seguir así: ...o 
último que apague a luz.

GañaMós anuncia a súa decisión de non presentarse ás vindeiras eleccións municipais, 
rexeita calquera tipo de vinculación co seu anterior portavoz municipal Román Gon-
zález, condena rotundamente o transfuguismo político, e pide o voto para “ Calquera 

partido de esquerdas que non estea encabezado por un tránsfuga”
Miguel Ángel Rodríguez, Martín Vázquez, Roberto Rodríguez, Catalina Coya e Cristóbal López

A asemblea de militantes de GañaMós tomou a decisión de non presentar a súa candidatura ao vindeiro proceso electoral. Nós 
falamos con algúns dos seus militantes, todos eles membros fundadores da organización política que nos últimos oito anos foi un 
actor enormemente relevante na vida política de Mos.

           Podemos dicir con certeza que 
GañaMós, despois de terse presen-
tado ás eleccións do 15 e ás do 19, 
desta volta  non se vai presentar?
 Si, é definitivo. GañaMós non vai pre-
sentar candidatura ás municipais de 
maio.
         Cando naceu GañaMós?
 Pouco antes das eleccións do ano 
2015.
          Cal foi o motivo do nacemento 
de GañaMós?
 Naquel momento dábanse as con-
dicións adecuadas para facelo. Mos 
precisaba un cambio político con ur-
xencia, igual que o precisa agora, a 
oposición estaba nun momento moi 
débil e o contexto político xurdido a 
raíz do 15M fixeron propicio o noso 
nacemento e os bos resultados elec-

torais que tiramos no 2015. O grupo 
que se xuntou era moi numeroso, plu-
ral e diverso .E quixeramos destacar o 
importante papel que na súa cohesión 
tivo a figura de Paco Troitiño.
         No  mandato do 2015 tivestes 4 
concelleir@s e 2 no do 2019. Como 
era a vosa dinámica interna de fun-
cionamento?, como estaba organi-
zada a relación entre a asemblea de 
militantes e os representantes ins-
titucionais?
 Sempre que se puido debatiamos as 
posturas políticas nas asembleas de 
militantes e alí se tomaba posición, 
que era a que obrigatoriamente tiñan 
que defender os nosos representan-
tes no Concello.
         No primeiro mandato tives-
tes un problema co voso portavoz, 

Paco Troitiño, que dimitiu e entre-
gou a súa acta. Cal foi o motivo, ao 
voso xuízo, que provocou esa si-
tuación?
 Unha discrepancia sobre o proxecto 
do Celta no noso concello. A asem-
blea de militantes de GañaMós deci-
diu oporse a intención do presidente 
do Celta, e Paco mantiña , pola con-
tra, unha opinión favorable. El non se 
sentiu representado pola opinión co-
lectiva de rexeitar o proxecto do Celta, 
e que ao ser un mandato da asemblea  
tería que defender de maneira obriga-
toria   no Concello, e tomou a decisión 
de entregar a súa acta e dimitir.
         No mandato actual houbo ou-
tro problema co que era o voso por-
tavoz municipal, Román González. 
Cal foi a razón, ao voso xuízo,que 
motivou esa situación?
 A situación foi completamente diferen-
te. Ese señor foi escollido pola asem-
blea de GañaMós para representar 
a GañaMós e e el tomou a decisión 
unilateral de representar a Podemos, 
un partido que nin é GañaMós nin ten 
nada que ver con GañaMós. Por outra 
parte el tomou decisións políticas de 
maneira persoal que só representa-
ban ao seu propio criterio.
         Foi advertido polo partido de 
que ese camiño que decidiu tomar 
non era o sentir colectivo de Gaña-
Mós?
 Si, claro que si.
          Román González é un tráns-
fuga?
 Si, rotundamente si. A súa actuación 
encaixa  sen ningunha dúbida no que 
denuncia o pacto antitransfuguismo.    
Por outra parte nós tamén temos un 
código ético que el vulnerou de ma-
neira  flagrante. O tempo que estivo 
aquí enganou a todos os membros de 
GañaMós.
         Todo apunta a que Podemos 
vai presentar unha candidatura en 
Mos que encabezará Román Gon-

zález. Esa candidatura ten algún 
vínculo con GañaMós?
 Non, ningún en absoluto.
        Nas eleccións do 19 GañaMós 
obtivo case 1.000 votos. Desde a 
vosa perspectiva eses votantes po-
den sentirse representados nesa 
suposta candidatura de Podemos?
 Non , desde a nosa perspectiva non.
           Diciádesme antes que Mos 
segue a necesitar un cambio políti-
co verdade?
 Si, abofé que é así. A nosa valora-
ción da actual alcaldesa e do actual 
goberno de Mos segue a ser mani-
festamente negativa e Mos precisa 
un cambio político sen ningún tipo de 
dúbida.
          A todas as persoas de Mos 
que consideren, como vós, a nece-
sidade dun cambio político a quen 
lle pedides que voten?
 A calquera partido de esquerdas que 
non estea encabezado por un tráns-
fuga.
          Rematamos .E chegado ao 
final sentides  que estes anos de 
loita foron inútiles?
 De ningún modo. GañaMós foi un 
proxecto precioso que si conseguiu 
cousas e a porta para retomalo, ou 
algo semellante, no futuro queda 
aberta.
          Ponde algún exemplo das co-
sas que “ conseguiu” GañaMós?
 Anulamos unha RPT que ía favore-
cer descaradamente a persoas afíns 
ao PP, fomos a punta de lanza no 
conflito do Celta, o asunto do Rebu-
llón, malia que a alcaldesa se auto 
atribúa o mérito, foi unha proposta 
de GañaMós, revolucionamos a co-
municación política( os primeiros bo-
letíns con información foron nosos) 
e contribuímos a que segmentos de 
persoas que nunca se formularan a 
posibilidade de participar en política 
tomaran consciencia do importante 
que é tomar partido.

De esquerda a dereita: Cristobal López, Catalina Coya, Roberto Rodríguez, Martín Vazquez e Miguel Angel Rodríguez

entrevista de Tino Lago

“Cun goberno socialista a división entre mosenses gratos e non 
gratos vaise acabar para sempre”

Victoria Alonso, candidata do PsdeG PSOE á alcaldía de Mos

A menos dun mes das municipais, e despois de coñecida a decisión de GañaMós de non presentar candidatura ás vindeiras elec-
cións, falamos coa candidata socialista, Victoria Alonso, e co candidato nacionalista, Gustavo Barcia, que encabezan as únicas 
dúas listas que poden protagonizar o necesario cambio político no concello de Mos.

         Que impresión quitaches do acto 
da presentación da túa candidatura?
 Saín enormemente satisfeita. Fixemos a 
presentación no auditorio das Pozas e o 
local estaba ateigado de xente. Respirá-
base unha ilusión superlativa e unha moral 
de vitoria que , como che dixen, me fixo 
saír moi contenta.
        Sénteste apoiada pola dirección do 
teu partido?
 Na presentación da nosa candidatura 
estaba o presidente provincial David Re-
gades, o presidente autonómico Valentín 

González Formoso a subdele-
gada Maica Larriba e Miñones , 
que xa nos confirmara asisten-
cia, finalmente non puido ache-
garse porque , como sabes, foi 
nomeado ministro. Si,  síntome 
arroupada polo meu partido, moi 
agradecida e honrada pola con-
fianza dos meus compañeiros e 
compañeiras socialistas.
          Véxote moi animada?
 Teño un inmenso sentimento de 
responsabilidade, pero si, estou 
moi animada coa convicción de 
que Mos non pode aguantar 
máis con este goberno nefasto 
e coa seguridade de que o parti-
do socialista será quen protago-
nice o cambio necesario. Estou 
moi satisfeita do equipo que me 
acompaña. E Por outra parte 
véxoo moi nerviosos, ata en 
ocasións crispados, aos compo-
ñentes do PP de Mos, o que me 
leva a pensar que eles tamén 

son conscientes da inminencia do cambio.
          Preséntanos brevemente ás 7 
primeiras persoas da candidatura que 
encabezas?
 A número 2 é Fina, Delfina Rodríguez, da 
parroquia de Louredo, unha muller socia-
lista de sentimento con moita experiencia 
política, foi concelleira, e está absoluta-
mente comprometida na defensa dunha 
sociedade máis xusta
 O número 3 é Alejandro Figueroa, de 
Cela, actual concelleiro e compañeiro de 
mil batallas contra os abusos o nepotismo 

vide á sociedade en amigos, as persoas 
que considera están con eles, e inimigos, 
as persoas que identifica como contra-
rias.
        Cales serían as primeiras medi-
das que tomarías ti como alcaldesa de 
Mos?
 O contrario do que fai a alcaldesa:
-Reconducir a situación económica para 
que cada € que se gaste sexa de manei-
ra rigorosa e contrastando previamente a 
necesidade de facelo.
 -Tratar a todo o mundo por igual con 
independencia das súas antipatías ou 
simpatías políticas e buscando sempre o 
ben común de Mos e non o particular de 
ninguén. A división entre veciños gratos 
e non gratos vaise acabar para sempre 
xamais.
 -Ser ambiciosos .Non  zafar os problemas 
do día a día como boamente se poida, que 
é o que fai este goberno, senón ter un mo-
delo de pobo que permita facelo atractivo 
para vivir. E para iso son necesarios servi-
zos adecuados e suficientes.
        E que podería encontrar unha ve-
ciña ou veciño de Mos en ti como alcal-
desa?
 Ante todo un estrito sentido da xustiza. E 
perdóame que o repita pero é que a bipo-
larización da sociedade , bos se me apoian 
malos se non o fan, que practica Nidia Aré-
valo é moi grave. E cun goberno socialista 
vai ser o primeiro que imos cambiar
Logo son unha persoa humilde, traba-
lladora, con capacidade para escoitar e 
aprender e moi sensible ás necesidades 
sociais .

e na defensa dun Mos mellor.
 A número 4 é Beatriz Vázquez da parro-
quia de Tameiga unha muller dun perfil 
social sobresaínte que sempre está na de-
fensa das causas xustas.
 O número 5 é Bruno Duto, natural de Pe-
telos, que agora vive en Tameiga. É enxe-
ñeiro de minas, traballa coa CM e é o res-
ponsable da parte de enerxías renovables. 
É un home cunha formación e unha ca-
pacidade superlativa ao que lle estou moi 
agradecida pola súa decisión de unirse ao 
proxecto socialista.
 O noso número 6 é Jose Antonio Mantilla 
un histórico do socialismo mosense na-
tural de Pereiras e moi implicado co seu 
tecido social e veciñal
 A número 7 é Mónica Rodríguez natural 
da parroquia de Sanguiñeda unha muller 
de marcado perfil social que tamén levaba 
tempo coa intención de participar en polí-
tica  e que nos honra coa súa compañía.
 O número 8 é Ramón Alfaro que é o presi-
dente do círculo Santa Eulalia de Mos.
         Faime unha valoración sintética do 
actual goberno de Mos?
 Por desgraza o goberno de Mos leva tra-
ballando igual desde que entraron coa mo-
ción de censura:
 -A xestión económica é desastrosa; irres-
ponsable e sen control. A situación econó-
mica segue a ser crítica. Ano tras ano acu-
múlanse facturas pendentes e o goberno 
recorre ao recoñecemento extra xudicial. 
Este ano pagaron máis de 1.000.000 de € 
desa maneira, algo moi grave.
 -Por outra parte o goberno non trata a to-
dos e todas por igual, algo gravísimo, di-

Victoria Alonso

“Estou convencido de que o PP vai perder a maioría absoluta”
Gustavo Barcia, candidato do BNG á alcaldía de Mos

             Facemos esta entrevista pou- 
co despois do multitudinario acto 
da presentación da túa candidatura. 
Como están os ánimos e as sensa-
cións neste momento?
 Estou emocionado e moi agradecido á 
veciñanza de Mos pola inmensa reper-
cusión, e as enormes expectativas que 
está a levantar a candidatura do BNG. 
A presentación, co auditorio ateigado 
de xente e a ilusión  tan grande que 
se respiraba no ambiente, é un indicio 
moi significativo do que pode aconte-
cer nas eleccións de maio.
          Preséntanos ás 7 primeiras 
persoas que che acompañan ?
 Esta é unha candidatura que en liñas 
xerais está formada por mulleres e ho-
mes cun profundo compromiso emo-
cional co noso concello e cun perfil so-
cial moi marcado.

 No número 2 vai Sara San Martín na-
tural de Pereira que traballa como avo-
gada laboralista e está moi implicada 
nos movementos sociais e culturais.
 No posto 3 vai Alberto Barreiro, de 
Louredo, unha persoa moi activa no te-
cido asociativo da súa parroquia.
No número 4 Esther Rúas , veciña de 
Torroso. Ela é autónoma , ten un nego-
cio de artesanía, e é unha persoa moi 
relevante no comercio da nosa locali-
dade.
 No posto 5 temos a Carlos Villar ao 
que todo o mundo coñece por Cao de 
Mos. El traballa no metal e é xestor da 
sala Rebullón, unha das máis impor-
tantes de todo o país ,e un referente no 
universo cultural da comarca.
 No número 6 está Sara Lorenzo unha 
rapaza moi nova veciña de Cela, gra-
duada en psicoloxía que está a rema-

tar o mestrado.
 No número 7 contamos con Paco Gar-
cía, veciño de Mos, que como sabes 
é  xornalista, profesor de gaita e tamén 
un home de enorme implicación coa 
vida cultural de Mos
 No posto 8 está Ana Bar, unha muller 
de Tameiga, referente no eido do femi-
nismo.
           Cales son as expectativas re-
alistas coas que vos presentades?
 Non temos ningún tipo de límite. Saí-
mos a gañar as eleccións
            Faime unha valoración sintéti-
ca do actual goberno de Mos?
 O concepto que mellor o define  é: de-
sastre
 -Desastre no que se refire á cuestión 
económica. O estado da economía do 
concello é crítico e non tiña por que 
selo. Éo porque o goberno o fai moi 
mal
 -Desastre na xestión do día a día. É 
un caos , chapuceira e desorganizada. 
A modo de exemplo pois podemos citar 
o carril bicicleta entre Barreiros e San-
tiaguiño no que van ter que convivir bi-
cicletas e persoas. E así infinidade de 
cousas...
 -E a máis grave: Desastre no trato coa 
veciñanza. Este é un goberno cacique 
e sectario que trata de maneira diferen-
te á veciñanza segundo as identifique 
como partidarios ou como adversarios. 
Iso é intolerable e tense que acabar 
dunha vez por todas.
         GañaMós anunciou  a súa de-
cisión de non presentarse .Como a 
valoras?
 A min non me corresponde opinar so-
bre as decisións doutras formacións 
políticas. O BNG estivo , está ,e estará 

sempre na defensa dos intereses das 
clases populares e agardo que as 
persoas que no seu día se sentiran 
representadas por GañaMós saiban 
e queiran valoralo. Eu quero amosar 
o meu total respecto pola persoa de 
Roberto, o actual portavoz de Gaña-
Mós no concello. Sobre persoas que 
practican o transfuguismo político 
prefiro non opinar.
         Que podería encontrar unha 
veciña ou veciño de Mos en ti como 
alcalde?
 Sobre todo e ante todo a vontade 
de tratar a todo o mundo por igual. 
A bipolarización da sociedade que 
practica esta alcaldesa é intolerable. 
E eu comprométome a desterrala da 
política local. Logo traballo, traballo e 
traballo. Rigor e seriedade á hora de 
investir os cartos públicos para que 
non se gaste 1€ que non sexa estri-
tamente necesario. Son un home que 
sabe escoitar e que teño capacidade 
para aprender .E desde logo Gustavo 
Barcia está namorado de Mos e non 
vai parar ata que este pobo teña un 
goberno xusto coa vontade de servi-
zo público ao conxunto da sociedade.
         Hai catro anos faltaron moi 
poucos votos para mandar a alcal-
desa para a súa casa. Desta volta 
velo factible?.
 Si, estou convencido de que o PP vai 
perder a maioría absoluta. E quixera 
que cada lectora e cada lector res-
pondera a esta pregunta. Que fixo 
estes catro anos o goberno de Nidia 
Arévalo que lle faga merecedor de 
continuar?
            A túa resposta?
 É terrible: Nada

Gustavo Barcia (centro) cos integrantes da lista electoral para Mos

entrevista de Tino Lago

Verónica Tourón, Alcaldesa de Salceda e candidata a alcaldía polo PSdG-PSOE

Verónica Tourón

entrevista de Alma López Figueiras

 “Aspiramos a ser a forza política máis votada” “Aspiramos a ser a forza política máis votada”

 A socialista Verónica Tourón, alcaldesa de Salceda de Caselas durante 
os últimos dous anos de mandato, preséntase novamente como can-
didata á Alcaldía con perspectivas de mellorar os resultados de 2019 
e incluso converterse na lista máis votada do concello nas eleccións 
municipais do 28 de maio. Hai catro anos, a pesar de manterse como 
terceira forza política, a súa candidatura xa subira notablemente en 
votos e sumara un concelleiro na Corporación Municipal a costa de 
Movemento Salceda, o seu socio de goberno durante este mandato a 
través dun acordo que incluía o reparto da Alcaldía entre Loli Casti-
ñeira (2019-2021) e Verónica Tourón (2021-2023). Falamos con ela 
sobre as liñas de traballo que se desenvolveron no concello durante os 
últimos catro anos e os proxectos de futuro.

         Que balance fas destes anos 
de goberno e, particularmente, dos 
últimos dous contigo na Alcaldía?
 O balance dos catro anos, en xeral, 
é moi positivo. A pesar de ter sufrido 
unha pandemia, fomos quen de facer 
moitas cousas, de seguir unha liña de 
traballo que vai dirixida ao benestar da 
veciñanza. Estou moi contenta dos re-
sultados obtidos nestes dous últimos 
anos. Fixemos obras, pero tamén pu-
xemos en marcha novos servizos para 
as persoas.
            En que proxectos se materiali-
zou a liña de traballo que comentas?
A nosa liña de traballo consistiu en me-
llorar o benestar da veciñanza, mellorar 
os servizos que prestamos e ir aumen-
tando estes servizos. Comezamos coa 
rehabilitación de espazos municipais 
que estaban degradados ou non tiñan 
un completo rendemento debido á súa 
situación. Realizamos obras como a 
reforma e rehabilitación integral da 
piscina municipal, cunha primeira fase 
de actuación no vaso da piscina e na 
praia, e cunha segunda fase de mello-

ra dos vestiarios que está actualmen-
te en proceso. O ano pasado tivemos 
cheo absoluto na piscina e este ano, 
coas instalacións en total funciona-
mento, agardo que o éxito sexa aínda 
maior. Tamén rehabilitamos o centro 
cívico da Devesa, que presentamos re-
centemente, e outros edificios públicos 
como a escola unitaria de Budiño ou a 
casa do mestre de Fontán, que será a 
primeira vivenda de alugueiro social 
coa que conte Salceda. O que sempre 
digo, con todo, é que o máis importante 
é encher de contido estes espazos. A 
rehabilitación ten esa finalidade: poñer 
en valor as actividades de carácter so-
cial e comunitario. 
        Fálase moito na rúa do centro 
de saúde e da escola. Como está a 
situación destes servizos públicos 
actualmente?
As obras do novo centro de saúde re-
matáronse a principios de mandato. O 
centro funciona, pero é verdade que a 
sanidade pública vai máis alá de ter in-
fraestruturas. O cemento non serve de 
nada se non hai persoal sanitario sufi-

ciente para prestar a atención primaria 
necesaria. Aquí en Salceda estamos 
cunha soa pediatra para un número de 
cartillas moi elevado, e esa segue sen-
do a nosa loita, máis alá de que o novo 
centro de saúde estea xa en funciona-
mento. Respecto do CEP Altamira, nós 
sempre reclamamos un segundo co-
lexio de primaria. Chegou unha amplia-
ción hai uns anos que foi escasa para 
o número de nenos e nenas que temos 
no concello. En 2018 instaláronse uns 
barracóns para servir provisionalmente 
como comedor escolar, e a día de hoxe 
seguen aí. No eido educativo reclama-
mos un comedor e un novo colexio de 
primaria. Por outra banda, está pen-
dente a ampliación do IES Pedras Ru-
bias. Eu mesma, como concelleira de 
Urbanismo, estou esperando a que a 
Xunta de Galicia complete a licitación e 
envíe o proxecto para tramitar a licenza 
correspondente. Esta é unha demanda 
da veciñanza que compartimos desde 
hai moitos anos. Buscamos a implan-
tación de bacharelato e formación pro-
fesional. Conseguiuse que comezara o 

bacharelato o ano pasado. A partir de 
setembro comezará o segundo curso e 
fan falta as instalacións. Hai un com-
promiso, pero a Xunta vai con atraso. 
Con todo, aínda nos queda a loita pola 
formación profesional.
          Estades reclamando unha de-
terminada familia profesional no IES 
Pedras Rubias?
Eu xa tiven unha reunión coa directo-
ra xeral e lle transmitín a miña opinión. 
Penso que hai que considerar as ne-
cesidades que ten Salceda, e o que 
está cuberto e non nos concellos da 
comarca. Mirando o tecido industrial e 
empresarial, habería que pensar nal-
gún programa de FP dual, sen descoi-
dar tampouco a FP básica. Nós esta-
mos nesa loita, pero mentres non haxa 
unha ampliación de instalacións isto é 
unha utopía.
            Estas actuacións no eido 
educativo dependen directamente 
da Xunta de Galicia. É posible que 
estes atrasos nos seus compromi-
sos garden relación coas diferenzas 
políticas que existen entre concello 

e administración autónoma?
 Eu entendo que pode ser, pero tamén 
penso que non debería ser. A veciñanza 
de Salceda debe ter as mesmas oportu-
nidades que outros concellos en sinto-
nía política coa Xunta. Salceda ten un-
has necesidades no eido educativo moi 
grandes porque somos unha poboación 
en crecemento. É necesario investir en 
educación e instalacións para os nosos 
cativos. Alén diso, temos un problema 
fundamental co transporte que afecta 
aos mozos e mozas que deben saír do 
concello para estudar. O transporte non 
é competencia do concello, senón da 
Xunta. Esta é outra das nosas loitas.
            O polígono industrial de Cer-
quido foi unhas zonas máis afecta-
das polas inundacións de aninovo. 
Como van os traballos de recupera-
ción?
 As empresas foron normalizando a súa 
actividade, pero aínda queda traballo 
por facer porque a meteoroloxía non 
acompañou. Estamos pendentes de 
que o tempo mellore para seguir resol-
vendo incidencias.
             Desde o Concello informouse 
da aprobación de fondos europeos 
para o cambio a LED de todo alumea-
do público. É este o gran proxecto do 
seu mandato?
 Trátase dunha subvención de millón e 
medio de euros para mellorar a ilumina-
ción nas parroquias. Obviamente é unha 
actuación importante porque supón un 
aforro enerxético considerable para o 

concello. Este é un dos proxectos que 
están pendentes de desenvolver, pero 
tamén temos solicitado un centro de día 
para Salceda que será moi importante 
para promover a conciliación familiar e 
a atención aos nosos maiores. Espero 
que este sexa outro dos proxectos a 
desenvolver no futuro. Alén disto, esta-
mos traballando no proxecto dun novo 
pavillón xunto ao que xa temos, apro-
veitando o espazo dispoñible na área 
deportiva de Altamira e os fondos que 
canaliza a Deputación de Pontevedra 
a través do plan PON 2030. Co crece-
mento poboacional mudou un pouco 
cales son las prioridades da veciñan-
za, e as deportivas son unha das máis 
grandes que temos sobre a mesa.
          Con todo, desde a oposición cri-
tican ao goberno municipal por non 
investir suficiente no saneamento. 
Que hai de certo nisto?
 Fixéronse bastantes actuacións, se ben 
é verdade que o saneamento é comple-
xo polo alto custo económico que ten. 
Tratamos de desenvolver máis, pero os 
fondos europeos que veñen e que están 
a disposición actualmente non financian 
obras de saneamento porque Europa 
considera que este tema está supera-
do. É así en moitos países europeos, 
pero non aquí nin en xeral en Galicia. 
En Salceda, a comunidade autónoma 
devolveu no seu día os fondos euro-
peos que viñan para o saneamento de 
Soutelo e Entenza, as dúas parroquias 
que temos sen sanear. Fan falta máis de 

dous millóns de euros. No seu día había 
un compromiso que a Xunta non cum-
priu, devolvendo eses fondos europeos 
e quedando esa parte do saneamento 
sen facer. Estamos petando en todas as 
portas e realizando treitos importantes, 
como no barrio de Bouzavedra, onde se 
investiron uns 150.000 € para dar cone-
xión a 27 casas. Xa están aprobadas, 
tamén, obras de saneamento no barrio 
de Ataude, en Picoña, e temos en proce-
so a redacción doutros proxectos neste 
eido para ir realizando pequenas actua-
cións con fondos propios ou a través 
do Plan Concellos da Deputación. Con 
todo, nestes anos investíronse máis de 
400.000 € en saneamento.
               Como concelleira de Urbanis-
mo está promovendo o desenvolve-
mento do PXOM. Será este o principal 
obxectivo do próximo mandato, en 
caso de manterse na Alcaldía?
 É un tema fundamental, mais en Urba-
nismo xa tivemos avances co desenvol-
vemento da reparcelación do polígono 
do PERI, xunto ao centro de saúde. O 
PXOM ten que ser o próximo paso. Xa 
presentamos a cartografía e planimetría 
do concello. Con isto estamos sentando 
as bases da ordenación urbanística. O 
seguinte paso será a participación veci-
ñal, xa que un PXOM ten que partir do 
consenso.
             Agora que fala de consen-
so na elaboración do PXOM, quixera 
preguntar se dentro do goberno mu-
nicipal tamén predomina o consenso 

respecto das prioridades políticas?
 Somos un equipo que traballamos des-
de o primeiro momento respectando un 
acordo de goberno. Como en todo equi-
po, pode haber discrepancias; pero so-
bre os temas importantes hai consenso 
e así debe ser.
           De cara ás eleccións municipais 
do 28 de maio, estariades dispostos 
desde o grupo socialista a repetir esta 
fórmula de Alcaldía compartida?
 Agora estamos nun momento de pre 
campaña. Cada agrupación debe facer 
a súa política, transmitirlle á veciñanza a 
súa proposta de goberno. Xa chegará o 
tempo de falar. Dependerá moito dos re-
sultados. Neste momento, nós estamos 
centrados en gobernar e acadar os me-
llores resultados. Crecemos pasiño a pa-
siño. Non só estamos preparados para 
gobernar, como diciamos nas municipais 
de 2019, senón que xa gobernamos e a 
xente sabe que podemos facelo. Estou 
convencida de que podemos acadar moi 
bos resultados, subir en votos e incluso 
ser a forza política máis votada.
                    No caso de ser a forza polí-
tica máis votada, consideran a posibi-
lidade de gobernar en minoría para ter 
maior independencia e protagonismo 
na xestión municipal?
Tocará falalo noutro momento. Agora é 
tempo de gobernar para poder seguir 
gobernando o día despois das eleccións. 
A xente valorará que o traballo foi feito 
durante os catro anos e non só durante 
a campaña electoral.

entrevista 

A semente do rugby agroma nas Pedriñas
“O noso é un deporte marabilloso, moi completo no que ao exercicio físico 
se refire e que achega valores de solidariedade e compañeirismo moi

 importantes para a vida diaria”
Diego López Pazos, adestrador de rugby

Desde hai dous anos os nosos amigos das Pedriñas ofrecen aos nenos e nenas que queiran apuntarse a posibilidade de aprender a xogar ao Rugby. As 
clases, todos os mércores pola tarde, impárteas Diego López, un dos adestradores do Vigo Rugby e nós conversamos con el.

                           Cando inicias a túa 
relación co Rugby?
 Fíxeno cando inscribín ao meu fillo nas 
escolas deportivas do equipo. Quería 
que practicara algún deporte e este 
sempre me resultou atractivo. A medi-
da que me fun metendo impliqueime 

máis  e aca-
bei facendo 
dous cursos 
para con-
verterme en 
adestrador.
                 Ti 
formas par-
te do corpo 
de adestra-
dores do 
Vigo Ru-
gby club?
 Si, somos 
varios. Tes 

que pensar que o noso club conta, nas 
distintas categorías nas que participa, 
con arredor de 250 xogadores e xoga-
doras. En Galicia  no noso deporte ata 
os 16 anos os nenos e as nenas xogan 
xuntos. A partir desa idade xa temos 
liga masculina e feminina.

                       Cantos anos de historia 
ten o club?
 Formalmente naceu en setembro do 
ano 1988. Xa vai polos 35 anos de 
vida. Máis ou menos o Rugby vive a 
súa eclosión  en Galicia hai arredor de 
30 anos.
                         E cal foi o motivo ?
 O deporte entrou xa hai moitos anos, 
tanto polos barcos británicos , que nos 
portos e praias xogaban contra os mo-
zos locais, como polos colexios france-
ses. Pero eu creo que comeza a adqui-
rir unha dimensión de certa relevancia 
cando se empezan a televisar os parti-
dos do torneo 5 nacións.
                       O voso deporte ten 
afección en Galicia?
 Medrou moito nos últimos anos. Sobre 
todo porque deixou de ser un deporte 
universitario, en determinados momen-
tos parecía que a súa práctica se re-

ducía só a ese mundo, e pasou a ser 
un deporte profesionalizado. Entón os 
equipos comezaron a montar escolas 
para tratar de facer canteira e espallar 
a súa práctica a máis abanos de idade.
                      Os vosos equipos 
sénior feminino e masculino en que 
división compiten?
 Na liga galega. Logo hai unha liga 
estatal na que nós conseguimos estar 
hai uns anos durante un par de tem-
poradas pero resulta francamente difí-
cil poder manterse a eses niveis, tanto 
deportivos como económicos.
                             Onde xogades?
No CUVI, no campo da Universidade 
de Vigo. Adestramos na ETEA os mar-
tes e os xoves, e no CUVI os sábados
                            Como facedes para 
captar aos nenos e ás nenas?
 A través das visitas a colexios e institu-
tos e pola prensa e redes sociais.

entrevista redacción

                   A práctica do Rugby é 
cara?
 Non, todo o contrario.
                        Hai que ter condicións 
físicas determinadas para practica-
lo?
 Non, pode valer calquera: altos , bai-
xos, obesos ou delgados. Dá igual.
O Rugby ten unha enorme avantaxe 
que é que calquera pode xogar. Hai 
postos para todos.
                Pero haberá que ter certo 
talento supoño?
 Si, claro. Pero para iso están os ades-
tramentos. Canto máis pequeno em-
peces e máis te apliques máis posibili-
dades tes de chegar a destacar.
                O que me parece, desde 
o absoluto descoñecemento, é que 
o deporte ten certa complexidade,-
non?
 Si, iso si que é verdade. Pero nas ca-
tegorías onde está a xente máis no-
vas procúrase enfocalo non tanto a 
competir como a aprender.
                   Cantos equipos pode 
haber en Galicia?
 Isto non é como o fútbol que case  
en cada barrio hai un equipo. Sere-
mos arredor de 20 clubs. O equipo 
máis destacado nestes momentos é o 
CRAT da Coruña. Elas compiten con 

moita solvencia na liga estatal femi-
nina.
                           E agora tamén es-
tades nas Pedriñas?
 Si, eu falei con eles e amosáronse 
encantados de colaborar con nós. 
Decidimos enfocalo como unha acti-
vidade máis do Centro. Nas Pedriñas 
temos un campo de herba marabillo-
so para podermos practicar rugby. 
Aquí practicamos unha modalidade 
sen contacto. Nin placamos, nin fa-
cemos melés.
                   Cada canto tempo vides 
adestrar?
 Vimos un día á semana: os mércores 
de 18:15 a 19:15.Aproveito a oportu-
nidade das vosas páxinas para convi-
dar aos lectores e lectoras que teñan 
interese en que os seus fillos e fillas 
practiquen un deporte marabilloso, 
tanto no físico como nos valores que 
achega, para que contacten coas Pe-
driñas e que proben. Estou seguro de 
que quedarían encantados.
                    A que abanos de idade 
vai dirixida a actividade?
A nenos e nenas de entre oito e quin-
ce anos.
                   Canto custa practicar 
Rugby nas Pedriñas?
É moi barato, só 15€ ao mes.

entrevista 

Fomento adxudica o estudo informativo 
complementario do tramo Porriño-Vigo

O min is ter io  de Fomento ven 
de adxudicar  á  empresa TRN 
enxeñer ía a redacc ión do estu -
do in format ivo complementar io 
do t ramo Porr iño-Vigo do Eixo 
At lánt ico de a l ta  ve loc idade 
cun orzamento que supera os 
80.0000€.
Esta actuac ión forma par te  do 
Eixo At lánt ico de a l ta  ve loc i -
dade Ferro l -A Coruña-Sant ia -
g o - P o n t e v e d r a - V i g o - F r o n t e i r a 
de Por tugal  que está a desen -
volver  o  min is ter io  de Fomento 
en Gal ic ia .  A nova l iña cons -
tará de v ía dupla e lect r i f icada 
en ancho in ternac ional ,  dando 
cont inu idade ás caracter ís t icas 
do desexo dos t ramos do Eixo 
At lánt ico.
Este contrato ten por  obxec -
to  que a concesionar ia  anal ice 
polo miúdo todas as opc ións 
pos ib les de conexión fer rov ia -
r ia  da estac ión de Vigo-  Urzaiz 

coa contorna da loca l idade de 
O Porr iño.
Este t ramo de arredor  de 20 
qui lómetros de lonx i tude dará 
cont inu idade cara a Por tugal  ao 
Eixo At lánt ico Ferrov iar io .
O t rabal lo  que se adxudica 
const i túe unha ampl iac ión e 
ree laborac ión do estudo xa re -
dactado para o acceso sur  da 
c idade de Vigo por  mor  dos no -
vos enfoques e formulac ións 
que se teñen t ido en conta.

O teu 
xornal en 
galego

XX Edición do Festival de Cans 2023
 O Festival de Cans de Porriño creouse 
en 2004 pola Asociación Cultural e Xuve-
nil de Cans Arela, co obxectivo de  pro-
mover o cinema galego e dar visibilidade 
ás curtametraxes. Hai curtas de ficción, 
de animación, documentais, concurso de 
videoclips ou webseries e tamén música, 
que xoga un papel relevante. O festival 
inspirouse no famoso Festival de Can-
nes, aproveitando a similitude entre os 
nomes das dúas localidades. Cans celé-
brase sempre entre o terceira ou cuarta 
fin de semana de maio, coincidindo co de 
Cannes. Este ano cadra do 16 ao 20 e 
están de aniversario, celebran a súa se-
gunda década, a súa XX edición e, para 
iso, durante o festival, a aldea transfórma-
se completamente. Diferentes espazos 
da vila convértense en salas de proxec-
ción, adegas, alpendres, “jalpóns”, baixos 
de casas ou casas vellas deshabitadas. 
Outros espazos, como placas de casas 
en construción, galiñeiros ou leiras con-
vértense en lugares para as actuacións 
musicais e actividades paralelas ás cur-
tametraxes. A xente trasládase frenetica-
mente dun lado a outro en chimpíns, os 
pequenos tractores, como se estivesen 
vivindo nun filme de Kusturica.  

 Desde o ano 2004, ao que asistiron 500 
persoas nunha tarde de sábado, empe-
zaron a coller visitantes sen parar, e agora 
reciben multitude de xente nos catro días 
que dura o evento. Foi crecendo tanto en 
éxito e repercusión, que converteuse nun 
referente do cinema independente e al-
ternativo de Galicia. Mesmo este ano foi 
seleccionado entre o mellor dos eventos 
culturais en Galicia no ano 2022. O infor-
me impulsado desde Madrid pola Funda-
ción Contemporánea situou ao Festival 
de Cans como a terceira insignia cultural 
máis destacada, só por detrás do festival 
de teatro FIOT de Carballo e o Festival 
Sinsal.
 A primeira película que se proxectou no 
festival de Cans no ano da súa inaugura-
ción, foi “O lapis do carpinteiro”, de Antón 
Reixa. A película está baseada na novela 
de Manuel Rivas e narra a historia dun 
médico republicano que é perseguido 
pola ditadura franquista.
Nesta XX edición do Festival de Cans, , 
será a película “Honeymoon”, de Enrique 
Otero, a protagonista da sesión inaugural 
da competición, o xoves 18 de maio. 
 “Honeymoon” conta a historia de Eva 
(Nathalie Poza) e Carlos (Javier Gutié-

reportaxe de G. Figueiredo

rrez), un matrimonio en ruínas que só 
se mantén unido polo recordo do seu 
fillo falecido Jonás que acaba de mo-
rrer nun accidente a miles de quiló-
metros de distancia. Sen diñeiro para 
recuperar o corpo do seu fillo, a parella  
embárcase nunha viaxe de destino in-
certo para tentar recuperar o cadáver. 
Na presentación, realizada no salón 
Riquela de Santiago, tamén estivo pre-
sente dona Alicia, unha das veciñas 
que colabora co evento e propietaria 
de Alicia’s Jalpón.
 A película chegará a Cans tras o seu 
paso, con moi boas críticas, polo Fes-
tival de Málaga. Os seus protagonis-
tas, Nathalie Poza, Javier Gutiérrez e 
María Vázquez, estarán en Cans para 
asistir a estrea, o próximo 18 de maio, 
no Círculo Recreativo Cultural do Porri-
ño, e manterán un coloquio co público 
presente.
A programación deste ano tamén  in-
clúe a proxección de máis de 50 cur-
tametraxes, tanto na sección oficial 
como nas seccións paralelas, así como 
concertos, exposicións, talleres e en-

contros cos creadores. 
O actor homenaxeado este ano será 
Luís Zahera que recibirá o seu Premio 
de Honra, o “Premio Pedigree”, a máxi-
ma distinción do festival e foi acordada 
pola asemblea da Asociación Cultural 
Arela.
Luis Zahera, nado en Santiago de 
Compostela en 1966, é un dos actores 
máis relevantes de Galicia nas dúas 
últimas décadas. Ademais, o festival 
decidiu conceder os Chimpíns de Prata 
da edición 2023 a actriz Melania Cruz, 

ao crítico de cine Ángel Suanzes e a 
veciña de Cans María Jesús Sánchez 
“Mari da Carreira”.
 A organización do certame quere re-
coñecer a gran traxectoria como intér-
prete de Luis Zahera, tanto en series 
de televisión como en mais de 35 lon-
gametraxes. Ten traballado ás ordes 
de grandes directores como Fernando 
León de Aranoa, Daniel Monzón, Ale-
jandro Amenábar, Daniel Calparsoro 
ou Rodrigo Sorogoyen. Este último 
dirixiuno nas dúas películas coas que 

obtivo senllos Premios Goya ao Mellor 
Actor Secundario: “El Reino” e “As bes-
tas”. Ademais destas dúas grandes in-
terpretacións tamén hai que destacar o 
seu papel como “Malamadre” no filme 
“Celda 211”.
 Actor versátil, Zahera ten transitado 
coas súas personaxes desde o cómi-
co ata o tráxico, e tense forxado como 
actor no mundo da curtametraxe. Par-
ticipou en máis de vinte, e o propio 
Festival de Cans foi importante na súa 
traxectoria, ao recoller dous premios ó 

reportaxe 

Mellor actor, nos anos 2008 e 2012. 
Asiduo do certame desde as primei-
ras edición, Zahera recollerá o ga-
lardón o venres 19 de maio. Ese día 
deixará as súas pegadas no Torreiro 
das Estrelas, á beira de anteriores 
homenaxeados como a cineasta Mar-
garita Ledo, Jorge Coira ou o actor 
Luis Tosar.
 Outros dos galardóns honoríficos do 
Festival de Cans tamén se entrega-
rán ese mesmo día. O Chimpín de 
Prata “Pepe Puime” será para a ac-
triz Melania Cruz, unha das grandes 
actrices do teatro e do cinema galego 
actuais. Galardoada en tres ocasións 
co Premio Mestre Mateo, Melania 
Cruz é ademais unha actriz habitual 
en moitas das curtas que pasan por 
Cans. Nos últimos anos demostrou 
ter un compromiso permanente co 
Festival, onde ten participado asi-
duamente en coloquios e encontros 

co público, ademais de converterse 
nunha gran embaixadora do certame.
 O Chimpín “Divina Campos” será 
para Ángel Suanzes, un dos xornalis-
tas de referencia sobre o cinema en 
TVG, e un dos que máis veces cubriu 
como xornalista o Festival de Cans. 
Nunha das súas visitas coñeceu á ve-
ciña Divina Campos, á que convidou 
a ser crítica de cine no magacine “A 
Solaina” de TVG. Suanzes é un xor-
nalista clave na historia do cinema 
galego recente, onde veu medrar e 
apoiou a numerosos cineastas, pro-
dutores e actrices e actores. O chim-
pín de prata que lle outorga Cans é 
un recoñecemento a este traballo e, 
ó mesmo tempo, unha reivindicación 
da importancia dos xornalistas que 
fan crónicas culturais nos medios de 
comunicación.
Finalmente, o Chimpín de Prata que 
recoñece o labor dunha veciña ou ve-

ciño de Cans polo seu apoio ao festi-
val, será para María Jesús Sánchez. 
“Mari da Carreira”, como é coñecida 
na aldea, é unha das persoas impres-
cindibles no funcionamento invisible 
do Festival. Pandereteira, alquimista 
do licor café especial que fai ás con-
vidadas e convidados, reclutadora 
do xurado dos veciños ou organiza-
dora da homenaxe ó Can de Pedra 

que abre cada ano o festival, Mari fai un 
traballo invisible e imprescindible dentro 
da aldea que o festival quere recoñecer.
Animámosvos a pasar algún destes ca-
tro días pola parroquia porriñesa. Cur-
tos, música, actividades e viaxes en 
chimpíns, unha mestura fascinante da 
que  todas e todos deberíamos experi-
mentar nalgún intre do noso tempo de 
lecer.

reportaxe 

O Estado plurinacional e a monarquía 
Manuel Ruíz Robles, membro fundador do colectivo ANEMOI 

loita das nacións sen Estado, en 
defensa da súa soberanía popular, 
é a loita xeral dos pobos contra os 
residuos feudais. Fronte ás imposi-
cións feudais do Reino de España, 
o combate de Catalunya, Euskadi 

e Galicia, en salvagarda da súa soberanía 
como pobos, son exemplos históricos ben 
actuais. Tras a caída da monárquica -á que 
os militares demócratas habemos de con-
tribuír, acompañando ao pobo traballador e 
ás súas nacións históricas- estas alcanza-
rán deste xeito o medio efectivo de exercer 
o seu dereito para constituírse libremente 
como Repúblicas independentes, ou como 
federación ou confederación de Repúblicas  
se así o deciden. Moitos republicanos de 
boa fe , mesmo de esquerda, antepoñen 
erroneamente o concepto de unidade da 
patria (a final de contas un dubidoso sen-
timento) ao elemental dereito dos pobos 
á súa autodeterminación, que non é outra 
cousa que o dereito democrático a deci-
dir libremente o seu futuro. Quizais sexa 
pertinente lembrar que, xa no século XIX, 
o gran pensador e revolucionario de orixe 
xudía K. Marx (1818-1883), afirmou que un 

A
pobo que oprime a outros pobos non pode 
ser libre. O dereito dos pobos á súa inde-
pendencia, aínda sendo máis ricos, non 
vulnera esencialmente a súa igualdade res-
pecto a os traballadores doutros pobos do 
Estado, pois estes xa son desiguais fronte 
ás súas propias burguesías. A contradición 
principal áchase por tanto entre explotado-
res e explotados, e non entre traballadores 
de países ricos e traballadores de países 
menos ricos. Excedéndose na mesma vi-
sión nacionalista, a dereita e ultradereita 
franquistas esixen con ferocidade a sacra 
unidade da patria, é dicir a do Reino de Es-
paña, coa fantasía incluída  dalgún xeneral 
de aviación retirado co fusilamento de “vinte 
e seis millóns de fillos de puta”. Enarboran 
a figura ameazante dun rei militar, herdeiro 
de Franco, como símbolo da súa unida-
de e permanencia. Unidade ao redor dun 
sentimento? Ou talvez ao redor dun des-
medido patrimonio escondido en paraísos 
fiscais? Non é seica proba suficiente diso 
que ambos os reis, pai e fillo, néguense a 
declarar os seus patrimonios e a ser des-
posuídos da súa inviolabilidade absoluta? 
É esa a unidade da patria que nos piden? A 

unidade ao redor dunha oligarquía que nos 
rouba ao común da xente, é dicir que nos 
rouba ao pobo, ao pobo traballador? Moi-
tas leccións teóricas de patriotismo recibín 
ao longo da miña vida. Ningunha, que eu 
lembre, supera en claridade de exposición 
á que o portavoz de ERC, Gabriel Rufián 
impartiu desde a tribuna do Congreso dos 
Deputados hai algúns días.
 A dialéctica contundente e implacable do 
portavoz de ERC achegou claridade ao 
confuso transfondo da moción de censu-
ra. Unha eeperpéntica  moción promovida 
por unha ultradereita franquista, paradoxal-
mente branqueada por un vello profesor, 
ex dirixente e ex militante do PCE, que non 
estivo no mellor dos seus momentos. É evi-
dente que o concepto de “pobo español” é 
unha ficción xurídica, pois somos de feito 
un Estado plurinacional, produto dunha 
historia atormentada. A lingua castelá, im-
posta polos representantes da oligarquía 
dominante, ten o seu fundamento xurídico 
na coerción  que o Estado español exer-
ce sobre outros pobos. Case a metade da 
poboación do Estado español habita en 
territorios onde o idioma materno non é o 

castelán. Tal imposición non poderá xamais 
constituír un factor de cohesión, senón todo 
o contrario, un corrosivo efecto disolvente 
do vello estado borbónico. Aínda que ma-
drileño de nacemento, as miñas raíces fa-
miliares son andaluzas; proceden da rexión 
da Axarquía, na provincia de Málaga. Por 
iso teño un especial afecto ao pobo anda-
luz, e tamén a outros pobos irmáns que, 
como os anteriormente citados, posúen lin-
guas maternas diferentes do castelán.
Gardo a este respecto un recordo indele-
ble de Luís Berenguer (1923-1979), capitán 
de fragata do corpo de enxeñeiros ao que 
pertenzo, falecido en Andalucía prematura-
mente aos 55 anos. Aínda nacendo en Ga-
licia, ou quizá por iso, publicou entre outros 
libros unha excelente obra sobre o campo 
andaluz: “O mundo de Juan Lobón”. Non 
en balde a maior parte da súa vida transco-
rreu en Andalucía, pola que profesou unha 
intensa paixón. Trátase dunha novela de 
fondo contido social, narrada en primeira 
persoa polo protagonista, un cazador fur-
tivo por necesidade, que se expresa na 
súa lingua popular andaluza. Nárrase nel 
a extrema pobreza do medio rural na An-
dalucía da posguerra, onde os terratenentes 

impoñen brutalmente a súa vontade; un 
mundo tremendamente inxusto, onde as 
leis se fan en beneficio dos ricos, e en 
contra dos pobres; outra forma moi dife-
rente de entender o concepto de patria. 
Libro polo que mereceu un importante 
premio e lin apaixonadamente no verán 
do 68, sendo estudante bolseiro do go-
berno da República francesa na Univer-
sidade de París. Unhas décadas antes, 
militares nacional católicos pecharon de 
maneira sanguinaria o paso a traballado-
res e pobos, tras un golpe militar errado 
que derivou nunha guerra de exterminio 
apoiada polos exércitos de Hitler e Mus-
solini, á que seguiu unha ditadura xeno-
cida. A ferida de tanta barbarie chega ata 
os nosos días en forma de monarquía 
militar, herdeira de Franco: “cautivo e 
desarmado o Exército Vermello...” Unha 
monarquía que, camuflada tras unha fa-
chada parlamentaria, impide manu mili-
tari a libre decisión dos pobos para optar 
pola súa independencia, se esa é a súa 
vontade.

HORIZONTAIS
A- O PROTAGONISTA DE ARREDOR DE Si. B-CORTAR COS DENTES EN ANACOS MOI MIÚDOS-NE-
SE SITIO-QUE SE CORRESPONDE RIGOROSAMENTE COA REALIDADE. C-RADIO NACIONAL-FILLO 
DO MESMO PAI E DA MESMA NAI- LEI ORGÁNICA DE EDUCACIÓN. D-CIENCIA QUE SE OCUPA 
DA EDICIÓN CRÍTICA DE TEXTOS-CONSOANTE REPETIDA-CONSOANTE. E-SER IMAXINARIO 
CREADOR DO MUNDO-NENO QUE FAI TRASNADAS. F-EMPRÉGASE A MODO DE SAÚDO-100-SA-
LOUCO. G-ÓRGANO QUE SEGREGA A URINA- VICENTE.......ESCRITOR GALEGO AUTOR DE “O 
PORCO DE PÉ”-CONSOANTE-2º PERSOA DE SINGULAR DO PRESENTE DE INDICATIVO DO VERBO 
SER .H-CONSOANTE REPETIDA- TEMOR-PARTICIPIO DO VERBO SACAR. I-DO QUE NOS QUEREN 
INZAR OS NOSOS MONTES-VER, MIRAR. K-SÍMBOLO QUÍMICO DO ESTAÑO-RELATIVO Á LA-DE-
FECTOS FÍSICOS OU MORAIS. L- TRES- AO REVÉS PREPOSICIÓN- ESTABAN- Y GREGO. M-ARTE 
DE FALAR EN PÚBLICO-XORNAL GALEGO. N-PEZAS EN FORMA DE CIRCUNFERENCIAS-POLICÍA 
POLÍTICA DA  ALEMAÑA NAZI- 4º NOTA MUSICAL-UN

VERTICAIS
1-NOVELA DE OTERO PEDRAYO .2-PERSONAXE, PANADEIRO E ALCALDE,  DE “ O PORCO DE 
PÉ”.3- SEGUNDA NOTA MUSICAL-QUE ESTÁ FORMADO POR DÚAS PARTES-50-CÓLERA.4-MAR-
CHAR-ARTIGO MASCULINO PLURAL- DEZ VECES 100-EXPRESIÓN EMPREGADA NO EXÉRCITO 
PARA INDICAR QUE UNHA ORDE DEBE DE SER CUMPRIDA DE INMEDIATO.5-PRIMEIRA VOGAL- 
INCAPACIDADE TEMPORAL- ESQUINA.6-APÉNDICE FACIAL POR INDE RESPIRAMOS- ADECUA-
DOS.7- FABRICANTE DE AUTOMÓBILES FRANCÉS QUE CESOU A SÚA ACTIVIDADE EN 1980, E QUE 
NUN DOS SEUS MODELOS RESULTABA MOI “DIFÍCIL  FACER O AMOR”-SUBSTANCIA QUÍMICA 
MOI CÁUSTICA.8- 4º VOGAL- RÍO DE SUIZA-100-MONARCAS.9-PRACTICAN A LECTURA-ACCIÓN 
DE ACOSAR- ANIMAIS ANFIBIOS.10-ELEMENTO DE FORMACIÓN DE PALABRAS CO SIGNIFICADO 
DE ACEDO- DISCO DE LONGA DURACIÓN- O CONTRARIO DE BAIXA.11- O AUTOR DE LUCES DE 
BOHEMIA- CONSOANTE.12-INSTITUTO DE CRÉDITO OFICIAL-MARCA DE CIGARROS-RÍO SUÍZO- 
CONTRACCIÓN DE PREPOSICIÓN MÁIS ARTIGO FEMININO.13-O AUTOR DE “ OS CAMIÑOS DA 
VIDA”.14- 4º VOGAL- ANIMAL PLANTÍGRADO-LETRA DE PLURAL-AFIRMACIÓN

IMPO.G-RIL-RISCO-N-ES.H-DD-MEDO-SACADO.I-EOLICOS-OLLAR.K-SN-LANAR-TARAS.L-III-NE-ERAN-Y.M-
ORATORIA-NOS.N-AROS-SS-FA-I

VERTICAIS
1-ARREDORDESI.2-DONCELIDONIO.3-RE-DUAL-L-IRA.4-IR-OS-MIL-AR.5-A-IT-RECANTO.6-NARIZ-IDONEOS.7-
SIMCA-SOSA-R.8-O-AAR-C-REIS.9-LEN-ACOSO-RAS.10-OX-LP-ALTA.11-VALLEINCLAN-F.12-ICO-LM-AAR-NA.13-
OTEROPEDRAYO.14-O-OSO-S-SI

Juan Manuel Alfaya Ocampo e  Luis Cernuda
 Conversar co maxistrado xubilado , fillo e veciño de Redondela, Juan Ma-
nuel Alfaya é como ler a Luis Cernuda. A  grande obra deste magnífico poeta 
sevillano é “ La realidade y el deseo”. Ali vemos como Cernuda, dunha ma-
neira sinxela, accesible e elegante vaise achegando aos poucos a un profundo 
compromiso social cos que peor o pasan no contexto histórico tan difícil que 
lle tocou vivir. A medida que avanzaba a miña conversa con Juan Manuel a 
analoxía coa poesía de Cernuda ía conquistando a miña percepción do meu 
interlocutor. A nosa cita tiña por obxecto falarmos do desexo infantil, plas-
mado na exposición de xoguetes que , como seguro sabedes, el organizou en 
Redondela nestas pasadas semanas. Pero Juan Manuel, como Cernuda, dun-
ha maneira sinxela , accesible e elegante ía facendo que nos mergullaramos na 
análise  da realidade que nos tocou vivir .E fíxoo como o fan as persoas dignas 
: comprometido cos sus semellantes. Fíxoo como Cernuda cando escribía os 
seus inmortais versos:

“La realidad, si, la realidad
un sello de clausura sobre todas las puertas del deseo”

          A constitución española é 
perfecta?
 A constitución está sendo utilizada de 
maneira interesada en función de inte-
reses políticos. Tan “constitucionalis-
ta” pode ser quen defende o texto tal 
como está, como o que defende que 
debe de ser modificado. Tratar aos que 
non concordan coa constitución como 
“ anti sistema” “ perro flautas”....ou de 
calquera outra maneira pexorativa non 
deixa de ser populismo e unha forma 
de manipulación política.
 De feito a propia constitución recolle 
a posibilidade de que sexa modificada. 
E incluso che direi que a miña opinión 
é que a constitución española debe de 

ser modificada.
          Por que?
  Polos seguintes motivos:
-A constitución española é produto dun 
contexto moi complicado resultante do 
paso da ditadura á democracia.
-Ese contexto impedía dar un salto de-
finitivo porque existía ruído de sables.
-Unha vez consolidada a normalidade 
democrática é necesario establecer 
unha constitución como ten que ser.
-A constitución ten 45 anos e tendo en 
conta que naquel momento só podían 
votala os maiores de 21 anos resulta 
que só as persoas que agora teñen 
máis de 66 votaron ese texto. É dicir, 
a inmensa maioría de españois non 

puideron opinar sobre un texto que, in-
sisto, naceu nun contexto moi diferente 
ao actual.
 -Ten carencias democráticas impor-
tantes como por exemplo nun  estado 
que se di aconfesional non se pode 
mencionar explicitamente no seu texto 
constitucional á Igrexa Católica. Iso su-
pón darlle a esa confesión en concreto 
unha preferencia que non pode ter.
            En realidade houbo transi-
ción?
O que non houbo foi ruptura. Transi-
ción si, que é unha cousa intermedia. 
Pero naquel momento eu creo que non 
se podía facer outra cousa, pois nese 
contexto histórico o intento de facer 

algo máis, probablemente tivera des-
encadeado outra guerra creo eu.
          E a forma de meternos ao rei no 
medio do texto, como o meteron?
 Como che dixen antes é tan consti-
tucionalista quen defende o texto tal 
como está, como quen defende que se 
modifique para que chegue a Repúbli-
ca.
      Sobre a inmunidade do Rei que 
opinas?
 É un defecto grave do texto constitu-
cional. O xefe do estado non pode es-
tar por riba da lei e se comete algún 
tipo de comportamento delituoso ten 
que someterse ao código penal como 
calquera outro cidadán.

Juan Mnuel Alfaya Ocampo xunto a un dos seus xoguetes expostos

entrevista de Marco A. Santos Soto

        Quen era a autoridade militar 
suprema que, no golpe de estado do 
23 F ,anunciou Tejero que se estaba 
a esperar?
 Desde logo que habería que sabelo, 
coñecelo e dicilo.
          Sobre o populismo e a mani-
pulación política que antes referías, 
como se debe de combater ao teu 
xuízo?
 Primeiramente na escola. E cando so-
mos adultos ensinándonos a importan-
cia dos dereitos humanos, principios, 
valores e da xustiza social.
           E sobre a función dos medios 
de comunicación?
 En gran medida están ao servizo dos 
intereses do propietario do medio, 
que é quen manda. E a liberdade de 
comunicación para os medios de co-
municación existe e está recoñecida 
pola constitución, pero a información 
ten que ser veraz.  A información veraz 
non é compatible coa manipulación, e 
se a información que se transmite non 
é veraz e íntegra, o que a transmite 
está a enganar a quen a recibe.
           A este respecto, coñecer a ho-
nestidade ou a falta dela, do medio,  
tamén é relevante a forma e o sitio 
no que se presentan as novas
 Si, abofé que é así. Recordo o caso 
dun ex presidente do goberno que tivo 
problemas serios con facenda e que 
cando se coñeceu ese asunto, un im-
portante periódico levou á súa portada 
:” El Madrid pasa a semifinais”
 Outro exemplo: cando o anterior 
xefe de estado veu recentemente a 
Sanxenxo alguén lle preguntou se tiña 
pensado dar explicacións  el contestou 
“ Explicacións de que “ pero engadiu “ 
ha ha ha ha” e iso último desapareceu 
de case todos os medios de comunica-
ción. A manipulación informativa é moi 

grave.
          Cal é a túa opinión sobre a 
nova lei de segredos oficiais?
 Non a coñezo dabondo para para 
poder opinar con rigor. O que si teño 
claro é que os sumidoiros non poden 
existir e que calquera que delinque 
non pode ser ocultado.
           Esta conversa tiña por obxec-
to falarmos da túa exposición de 
xoguetes pero imos ter que facer 
unha segunda parte porque é tan 
interesante conversar contigo que 
o é ía ser un breve limiar case vai 
acabar sendo o corpo central da en-
trevista
 Ha ha ha ha. Moitas grazas
          Falemos brevemente dos xo-
guetes
 Ben, pois levo coleccionando xogue-
tes máis de 20 anos. Cada xoguete 
ten unha historia detrás e o xoguete 
reflicte á sociedade. E en grande me-
dida en moitas ocasións a tipoloxía 
dos xoguetes é un espello do sistema 
de dominación do home sobre a mu-
ller.
          Por exemplo?
 Pois recordo un xoguete nos que un 
home é o científico e a muller mira 
para o home que fai ciencia. Logo 
están os xoguetes que reflicten este-
reotipos de sexo, así por exemplo as 
bailarinas son todas nenas, non hai 
nenos bailaríns. E así infinidade de 
cousas
          Cantas pezas podes ter?
 Arredor de 600 pezas.
         Que é o que máis che gusta do 
xoguete?
 Os máis bonitos, ao meu xuízo, son 
os que mellor imitan á realidade. O 
mundo do xoguete é universal
          Hai algún ao que lle teñas es-
pecial cariño?

 Non, téñollo a todos e valoro todos 
por igual.
          Como xurdiu a afección por 
coleccionar xoguetes?
 Cando eu era o neno tiña un barco de 
vapor ao que lle tiña moito cariño, e 
perdino. Co paso do tempo vin un se-
mellante, fíxome ilusión e compreino.   
E  alí comezou todo. Fun comprando 

máis e máis xoguetes ata agora.
           Na exposición como foi a re-
acción do público?
 A verdade quedei moi contento. Os 
nenos e as nenas entusiasmábanse 
e algunha xente adulta tamén. A min 
coleccionar xoguetes gústame, amo-
salos tamén, pero quixera darlle un 
enfoque sociolóxico e crítico.

entrevista/ Redondela

Satisfacción no BNG pola sentenza que anu-
la a urbanización na praia de Arealonga.

Xoán Carlos González Campo, “fomos os únicos en votar en contra no 
Pleno, para preservar Arealonga e apoiar aos veciños e veciñas”

A recente sentenza do Tribunal 
Superior de Xustiza de Galiza 
impedindo a construcción dun-
ha urbanización a 20m. Da praia 
de Arealonga en Chapela, foi 
“valorada posit ivamente” dende 
o Bloque Nacional ista Galego. 
“Presérvase parte do borde l i to-
ral da parroquia, co que se be-
nefician os veciños e veciñas”.
Pola súa parte o voceiro nacio-
nalista, Xoán Carlos González 
Campo entende que a sentenza 
“corrobora o argumentario que 
expuxemos no Pleno, e que nos 
levou a votar en contra desta ur-
banización”. Afirma que o resto 
de grupos tanto PP, PSOE, como 
AER, actuaron priorizando os in-
tereses da promotora, sen ter en 
conta os impactos ambientais, 
paixaxíst icos e sociais.
A edif icación ocuparía ata 50 m. 
de longo por 9 de altura, na que 
os baixos adicaríanse a viven-
das con “marcado f in turíst ico 

de segunda vivenda”. Outro dos 
problemas creados, consti tui-
ríaos o importante aumento de 
tráf ico, nun vial como o paseo 
Durán Troncoso que debe ter vo-
cación de converterse en peonil , 
sinala.
“Queremos transmit ir  o noso 
respeto ao colectivo de veciños 
e veciñas que recurriron o acor-
do plenario, que levou a que o 
TXSG, desestimara esta urbani-
zación”, destaca o edi l  naciona-
l ista. “Afrontaron continuar pola 
vía do contencioso, cos custos 
económicos que l les supuxo”, in-
cide.
Para Xoán Carlos González 
Campo, “dende o BNG asumimos 
que preservar o bordo l i toral de 
Redondela debe ser un dos ins-
trumentos para evitar un maior 
deterioro da Ría, apostando por 
un mellor futuro dos nosos re-
cursos naturais e medioambien-
tais”, remata na súa nota.

Redondela

“Redondela  segue esperando para que o candidato  Javier Bas, a 
quen tanto lle importa Redondela, exixa  á  Xunta de Galicia que 
actúe xa  na Avenida Mendiño, que é de competencia exclusiva 

da administración autonómica”
Digna Rivas, alcaldesa de Redondela

Digna Rivas é a primeira alcaldesa da historia de Redondela. Reivindica con orgullo a inmensa honra que supuxo para ela  este feito histórico, e 
defende  con intensidade e paixón o traballo do seu goberno estes catro anos á vez que se amosa profundamente implicada, nas súas emocións máis 
íntimas, co ben común dos veciños e veciñas do seu pobo e  agarda seguir contando coa confianza necesaria para continuar na alcaldía  4 anos máis.

                Digna, xa tes a  configurada 
lista das persoas che van acompa-
ñar nos próximos comicios do mes 
de maio? 
 Si. Xa está definida. É unha candida-
tura da que me sinto moi orgullosa, e a 
que é unha honra para min encabezar. 
Pois son todos e todas mulleres e ho-
mes namorados de Redondela e cun 
perfil social moi marcado.
           Preséntanos aos 7  primeiros 
postos?. 
 Pilar Martínez, a número dous da lista. 
Para unha persoa feminista de verdade 
coma min, non de pacotilla, que milita 

con orgullo no partido socialista ,unha 
formación política feminista de verda-
de, non de pacotilla , que sexamos 
dúas mulleres e dúas feministas as 
que lideremos este proxecto éncheme 
de felicidade e reafirma o meu compro-
miso coa loita pola igualdade real.
 Antonio Cabaleiro (Toni),  ocupa o nú-
mero tres. Persoa importante para min, 
fun compañeira do seu pai e agora 
acompáñame el. Un rapaz de Chape-
la moi comprometido e con moitísimas 
ganas de traballar e de seguir co lega-
do do seu pai. 
 Rita Pérez Táboas, número catro é a 

secretaria de organización do partido. 
Leva moitos anos traballando connos-
co e é unha peza fundamental deste 
equipo. 
Pedro Villaverde, número cinco. Outro 
representante de parroquia, de Quinte-
la concretamente. Outra persoa para a 
que prima Redondela. Sempre traba-
llou  para a veciñanza e para mellorar 
en todos os sentidos. Estivo a me axu-
dar e apoiándome desde sempre. 
María Castro, número seis. A actual 
tenenta de alcaldesa e importante piar 
destes últimos catro anos tamén.  
Iván Vallés é o número sete. Un home 
que leva toda a vida dedicada ao de-
porte de  Redondela. Traballando  des-
de con nenos moi pequenos ata con 
pais e nais. Iván ten o don de estar aí, 
de axudar e de tentar mellorar o posi-
ble, neste caso no deporte. Esta é a 
mellor persoa para substituír a Nacho 
e o gran labor que fixo estes últimos 
catro anos. 
Esta é unha lista gañadora, unha lista 
para gobernar, unha lista moi pensada 
e moi meditada para o que necesita 
Redondela e para poder levar os nosos 
proxectos adiante. 
                Cales son as expectativas 
coas que vos presentades? 
Expectativas de gañar, de revalidar e 
de continuar o proxecto que comeza-

mos hai catro anos. A pandemia non 
permitiu facer todo o que Redondela 
merece e quero continuar, quero ter 
un punto e seguido para poder levalo 
a cabo. 
                   Véxote  ilusionada alcal-
desa? 
 Non te equivocas .Teño unha enorme 
ilusión,a mesma, ou se cadra máis, 
que a que tiña hai catro anos. Pero 
tamén teño un inmenso sentimento 
de responsabilidade. Ser alcaldesa de 
Redondela , poder servir ao ben co-
mún da vila que amo, é unha grande 
honra que nunca poderei agradecer o 
suficiente ás veciñas e veciños que me 
distinguiron coa súa confianza.
                 Sentes que neste mandato 
que se acaba o teu goberno tratou 
de maneira xusta ás parroquias?
 Esa foi a nosa vontade, e considero 
que fixemos un grande esforzo para 
trasladar o noso desexo ao terreo da 
realidade. Porén si que teño que dicir 
que  temos unha débeda pendente 
coas nosas parroquias. En tres anos 
non nos deu tempo a facer todo o que 
queremos facer. Pero asumo o com-
promiso  de continuar sen pausa para 
satisfacer  as necesidades e os dere-
itos que ten a veciñanza das parro-
quias. Necesitan sobre todo asfaltados 
e estes proxectos alónganse no tempo. 

entrevista de Marco A. Santos Soto

Digna Rivas no concello de Redondela

Hai que cumprir cun proceso legal moi 
longo e isto atrasa moito. Si que con-
seguimos levar o lecer aos maiores, 
servizos para a memoria, taichí e as 
novas tecnoloxías. Isto é moi impor-
tante e conseguir levalo ás parroquias 
para que non se teñan que desprazar-
se os nosos e nosas maiores á vila é 
un logro. 
                    Isto facédelo en colabo-
ración coas asociacións culturais? 
 Non. Desde o concello fixemos estes 
obradoiros ou talleres nas parroquias. 
               AER declarou nas nosas pá-
xinas que se dependese deles, Dig-
na non ía gobernar. No caso de que 
dependa a alcaldía de AER, darías 
un paso atrás? 
 Digna Rivas é a responsable máxima 
deste equipo. Eu son candidata do 
PSOE porque o decidiu a militancia do 
PSOE  e son alcaldesa de Redondela 
porque así o decidiu a veciñanza. É  a 
veciñanza de Redondela a que ten que 
decidir se sigo sendo alcaldesa ou non, 
non ningún outro actor. E é a militancia 
do partido socialista a que tería que de-
cidir se eu encabezo ou non o proxec-
to socialista. Isto déixoo moi claro: A 
militancia do partido socialista é quen 
manda en exclusiva nos asuntos das e 
dos socialistas de Redondela.
Tamén deixo absolutamente  clara a 
seguinte mensaxe ao PP de Redonde-
la: Perdede toda a esperanza : o máis 
importante para Digna Rivas é que Re-
dondela teña un goberno de esquer-
das, un goberno digno e xusto. Eu non 
son indispensable.
                 É tan mala a relación con 
AER? 
 A miña porta está sempre aberta para 
dialogar e acadar consensos, e para 
AER tamén desde logo que si.
                 Estás satisfeita do resultado 

final das obras da praza de Pontea-
reas?
 A verdade é que si, estou moi orgu-
llosa. Démoslle un cambio profundo á 
entrada máis importante da nosa vila 
tanto pola actuación na praza como 
polo derrubo da nave que había na en-
trada de Redondela.
 A situación na que queda ese espazo, 
co aparcadoiro disuasorio, é un exem-
plo notorio do noso modelo de Vila: 
Unha Redondela humanizada, acce-
sible e cómoda. Unha Redondela para 
as persoas.
                    E a Picota?
 Pois outra zona que levaba moitos 
anos esquecida á que tamén lle esta-
mos a dar unha transformación radical 
na liña, como che dixen, do noso mo-
delo de Vila. Nós si temos un modelo 
de vila e alí imos, sen complexos, a 
polas dúas entradas de Redondela, a 
darlles unha transformación na liña da 
excelencia que buscamos. Outros que 
tanto falan e presumen tiveron á Picota 
e a Vilavella completamente abando-
nadas.
Aproveito para agradecer á DEPO á 
súa axuda e a súa sensibilidade ás ne-
cesidades de Redondela.
                E á Xunta non lle tes nada 
que agradecer?
 Seguimos agardando pola Avenida 
Mendiño que como sabes é compe-
tencia exclusiva da Xunta, lamentable-
mente esa é a realidade. Seguimos es-
perando polo candidato Javier Bas, a  
quen tanto lle importa Redondela, para 
que esixa á Xunta  que se ocupe xa de 
arranxar esa Avenida.
             A Xunta e Javier Bas son do 
mesmo partido
 Xa, e onde queda aquel  “ Ante todo 
Redondela”?.Neste tipo de feitos amó-
sase o que significaba aquel slogan: 

nada. Eu  prométoche Marcos que se 
teño que decidir entre o interese do 
meu pobo e o do meu partido nunca 
vou ter dúbida: Ante todo Redondela, 
pero de verdade, non de pacotilla.
                     A Xunta non trata con 
xustiza a Redondela?
 Nos anos do meu mandato as ache-
gas da Xunta en infraestruturas a Re-
dondela foron de 0€.O proceder da 
Xunta no reparto de fondos é terrible-
mente sectario. Beneficia claramente 
aos gobernos do PP. É intolerable.
                         Falemos de Chapela?
 O máis destacable da a nosa aposta 
firme e inequívoca por Chapela é a 
senda verde. Estamos co proxecto da 
continuación da senda e  xa estamos 
licitando o parque de skate que for-
mará parte dun espazo multifuncional 
para mozas e mozos .Tamén  quixera 
salientar a remodelación da Alameda 
Rosalía de Castro, moi necesaria por 
outra parte. A  actuación para mellorar 
o espazo que a rapazada de Chapela 
chama “ o campito”, resultado dunha 
consulta sobre as súas necesidades 
que fixemos igualmente a considero 
moi relevante.
 Non vai chegar para este mandato, 
pero en maio formalizaremos o con-
trato para que en xuño, xullo comecen 
as obras de remodelación  dos vieiros 
da contorna da AP9, unha débeda his-
tórica con Chapela que é de obrigada 
solución.
                         E agora toca falar do 
SAF?
 Ese é o tema que máis me preocupa 
agora mesmo. Pero as licitacións nos 
gusten máis ou menos son as que son. 
E a empresa que  está neste momento 
accedeu de maneira legal. É certo que 
o servizo que están a dar non é idóneo. 
O que ten que facer  esta administra-

ción é , cumprindo a lei, fiscalizar ao 
máximo para que se dea o servizo que 
se ten que dar.
 En calquera caso en setembro haberá 
unha empresa  nova.
               Rematamos Digna, que vai 
pasar o 28 de maio?
 Agardo que a veciñanza saiba valorar 
que , cos meus erros e virtudes, Diga 
Rivas é unha alcaldesa namorada do 
seu pobo, que antepón o interese xeral 
de Redondela a calquera outro e que 
con toda humildade espero recibir a 
confianza necesaria para seguir trans-
formando Redondela en positivo; nun-
ha vila xusta, amable, humana e con 
oportunidades e servizos suficientes 
para todas e todos por igual.

entrevista

Redondela acolle unha nova 
edición do ArteLixo

Do 22 ao 26 de abril as rúas e prazas de Redondela e parroquias  
encheranse de arte e propostas culturais arredor da reciclaxe e  
nesta edición co cambio climático como tema principal. Un ano máis 
os comercios de Redondela colaboran con Artelixo e decenas de  
escaparates servirán de expositor para as obras participantes que  
precisan estar a cuberto.

Un cento de obras e proxectos, 
co denominador común de es-
tar elaboradas con materiais de  
refugallo, toman Redondela en-
chéndoa de orixinalidade e re-
evindicación. Como ven sendo  
costume nas derradeiras edi-
cións cada ano arranca nunha 
parroquia diferente, este ano a 
intención era inaugurar en Ran-
de no entorno do espazo con-
memorativo da batalla de Rande 
mais pola climatoloxía que se es-
pera o sábado a celebración en 
Rande queda para o día 6 de  
maio. Por tanto desta vol-
ta o pistoletazo de saída será 
o domingo 23 no Multiusos da  
Xunqueira coa lectura do pre-

gón ás 12:00 do mediodía que 
correrá a cargo de Verónica 
Romero de Compromiso pola 
Terra, colectivo que naceu en 
2015 co obxetivo de concienciar  
contra o cambio climático. Se-
guidamente farase a presenta-
ción da exposición de arte que se  
poderá visitar no Multiusos den-
de o domingo o 23 de abril e ata 
o 7 de maio. A exposición leva  
por título “Onde habito” de Ana 
María Cabanes Fontao, artista 
plástica galega que busca que a  
sua obra ademáis de coloris-
ta teña mensaxe crítico no re-
ferente á sostenibilidade.  
Ademáis da exposición no mul-
tiusos e os artelixos expos-

tos polo municipio a semana  
completarase con activida-
des paralelas como a poesía 
para peóns que será o luns 24,  
mércores e xoves 2 faladoiros, 
venres o debate “O análise po-
lítico do cambio climático” coa  
participación de grupos políti-
cos de Redondela con represen-
tación no pleno para chegar ao  
sábado 29 que será o xa famo-
so SonaLixo con obradoiros para 
as crianzas a primeira hora da  
tarde e rematar con con-
certos de micros abertos. 

O 6 de maio en Rande
ARTELIXO MEU AMIGO. 
 O evento que estaba previsto ce-
lebrar en Rande o día da inau-
guración trasládase, por mor do  
mal tempo, para o sábado 6 de 

maio e conta coa colaboración 
da ADC Rande. Será un día de  
celebración festiva que esta-
ba enfocado a ser a inauguración 
do Artelixo pero a previsión dee  
chuvias para o sábado fixo que 
se teña que aprazar. En Ran-
de contaremos cun “Obradoiro de  
redeiro” a cargo de José Colla-
zo , un concerto do grupo “Har-
po, Chico e Zeppo”, xantar  
popular, actividades para crian-
zas co “ObraLixo” espazo lúdi-
co familiar, visitas teatralizadas ao  
Museo Meirande tamén tere-
mos a presentación do proxec-
to “ A lagoa dos bébedos” un  
colectivo de recuperación de em-
barcacións tradicionais, para re-
matar cun concerto de “Zeltia  
Irevire”.

Redondela

Redondela

O alumnado do IES Pedro Floriani 
organizou un referendo no día da República

O venres 14 de abril celebrouse no IES 
Pedro Floriani un referendo sobre o 
modelo de estado. A papeleta electo-
ral conterá dúas opcións: república ou 

Redoindela

monarquía. A iniciativa parte do alum-
nado de 2º de Bacharelato no marco 
da materia de Historia de España e 
pretende conmemorar o 92 aniversa-

rio da proclamación da II República de 
1931. 
A iniciativa conta con varias activida-
des previas á votación. Realizáronse 
carteis expoñendo argumentos a fa-
vor de cada unha das opcións. Existe 
un comité de propaganda para ela-
borar carteis a favor da república e 
outro a favor da monarquía. O xoves 
13 de abril celebrarase un debate pú-
blico protagonizado polo alumnado de 
2º de Bacharelato durante o recreo. 
Nel intercambiarase pareceres sobre 
os pros e contras tanto da República 
coma da Monarquía.
O censo electoral inclúe a toda a co-

munidade escolar: alumnado, profeso-
rado e PAS. As votacións realizaranse 
o venres 14 ás 9:50 horas e o escru-
tinio durante a hora do recreo dese 
mesmo día. Atendendo aos resultados 
tomaronse as medidas oportunas para 
facelos efectivos.
A iniciativa enmárcase nun plano de 
aproximar o estudo da Historia desde 
unha perspectiva participativa, crítica e, 
dentro do posible, vivencial.  Dar protago-
nismo ao estudantado, tanto na ideación 
como na organización e execución do re-
ferendo potencia as súas competencias, 
o seu espírito crítico ao tempo que axuda 
a pensar e debater conceptos da materia 

de Historia de España. O referendo é un 
xeito de experimentar momentos históri-
cos do currículo en carne propia.
 Deste xeito o IES: Floriani de Redon-
dela convistese no primeiro instituto en 
proclamarse republicano co resultado de 

245 votos a favor do sistema republicano 
e 131 para os monárquicos. Deste xeito 
O IES. segue os pasos do concello, que 
no 1931 sería o prmeiro concello en pro-
clamala  II República no estado estado 
español

@s alumn@s do IES. Floriani co seu profesor Jablonsky, celebrando a victoria da República no referendo

“En Redondela só existen dúas alternativas: Ou Javier Bas ou 
Digna Rivas. Non existe unha terceira. Agardo un voto de 

rebeldía masivo de apoio á nosa candidatura. No caso contrario 
Redondela padecerá outros catro anos máis do mesmo”.

Javier Bas, candidato do PP á alcaldía de Redondela

O ex alcalde Javier Bas volve encabezar a candidatura popular á alcaldía de Redondela. Nós, no contexto da profunda radiografía política , que estamos 
a facer nas comarcas da nosa área de influencia falamos con el.

                    A pouco máis dun mes das 
eleccións municipais cales son as túas 
sensacións neste momento?
 Extremadamente boas. A pulsión que 
percibo nas rúas de Redondela é a dunha 
enorme cantidade de veciños que, día si e 
día tamén, me animan e expresan os seus 
mellores desexos de éxito nas vindeiras 
eleccións. E non só iso, pois tamén esta-
mos a visitar todas as parroquias e o que 
observo é exactamente o mesmo: audito-
rios ateigados, unha enxurrada de ilusión 
en todos os sitios e unha moi elevada mo-
ral de vitoria.
                     Ás parroquias ides a presen-
tar á túa candidatura, entendo?
 Si, e tamén a interesarnos polos proble-

mas e necesidades que poidan ter.
                E ese traballo, que facedes ago-
ra, de interesarvos polas necesidades e 
problemas que poidan ter as veciñas e 
veciños das distintas parroquias non o 
fixestes nos 4 anos de oposición?
 Desde logo que si o fixemos .Nestes 4 
anos os concelleiros do PP fixeron un 
magnífico traballo de rúa no que palpamos 
a diario os problemas que padece a veci-
ñanza de Redondela derivados do nefasto 
goberno que sofre o noso pobo.
                    A vosa SX, Susana Cabaleiro, 
dicía nunha entrevista nas nosas páxi-
nas que en Redondela votar ao BNG e 
votar a AER era o mesmo que votar a 
Digna Rivas. Compartes esa opinión?

 Compártoa absolutamente.
                        Por que?
 Malia que tanto o BNG como AER teñen 
manifestado que Digna Rivas é a peor 
alcaldesa da historia de Redondela todo 
indica que estarían dispostos a volvela 
apoiar. Polo menos así o manifestaron di-
versas declaracións de membros do BNG. 
En Redondela houbo un retroceso mani-
festo en todas as áreas e os responsables 
son o goberno do partido socialista e os 
que fixeron posible que Digna Rivas sexa 
a alcaldesa de Redondela: AER e BNG.
                     Todo foi retroceso? A reforma 
da praza de Ponteareas., por exemplo, 
tamén foi retroceso?
 Eu estou falando da visión global da vila, 
non de aspectos concretos. Pero xa que 
me preguntas por iso dicirche que esa 
obra deixouna encarrilada o PP. E a refor-
ma desta praza nace do PP. Non o des-
envolvemento que se lle deu, que lle falta 
alma, pero o proxecto de reforma, insisto, 
nace do goberno do PP. 
               Ben, falemos entón da túa visión 
global destes catro anos de goberno do 
PSOE/AER e logo PSOE só?
 Desastrosos.  
                 Por que?
 Hai un montón de argumentos que me 
levan a cualificar a este goberno como de-
sastroso. A modo de exemplo:
 -Cando nós deixamos o goberno, Redon-
dela era líder de transparencia en toda 
Galicia. Agora estamos moi atrás. Ambos 
datos non son cuestionables porque son 

obxectivos.
-Nós tratamos de exercer de maneira res-
ponsable a nosa labor política que é facer 
oposición e fiscalizar a acción de goberno. 
Porén todo foron problemas pola parte do 
goberno, ata o punto de que os nosos con-
celleiros se chegaron a sentir acosados.
 -As liortas internas entre os socios de go-
berno e incluso entre membros do partido 
de goberno son propias dun goberno de-
sastroso sen paliativos. Un goberno efi-
caz, rigoroso e dilixente dedícase a xestio-
nar os asuntos públicos o mellor que pode, 
e a atender as necesidades de toda a ve-
ciñanza, especialmente a máis vulnerable, 
de maneira rápida , honesta e eficiente, e 
non a pelexar entre eles dando unha la-
mentable imaxe de patio de colexio.
 -A atención á veciñanza é pésima, incluso 
poderiamos dicir que inexistente. Cando 
un veciño vai a formular un problema ao 
concello ten que haber alguén que lle aten-
da. O contrario é intolerable.
 -A Situación do SAF, un servizo que debe 
de ser esencial en todos os concellos, é 
peor ca pésima
-O Plan Xeral nin está nin se lle espera
                    E porque non o aprobaches 
ti cando gobernabas?
 Nós deixámolo co financiamento prac 
-ticamente aprobado. Non chegamos a 
aprobalo pero estabamos no proceso. Fal-
taban informes. Eles comprometéranse a 
levalo a pleno o ano pasado e nós teria-
mos votado a favor.
                      Si?

Javier Bas na sede do PP de Redondela

entrevista de Tino lago e Marco A. Santos Soto

 Si , xa nos comprometeramos publica-
mente a facelo así.
                  Cando ti eras alcalde recibías 
críticas recorrentes sobre o suposto 
mal estado dos servizos sociais. Ao teu 
xuízo como estaban cando gobernabas 
? E como están agora?
 Nós na nosa época melloramos os ser-
vizos sociais. Agora están nun deterioro 
constante.
Concreta iso do presunto deterioro?
Os nosos maiores dependentes reciben 
un  trato degradante. Os tres grupos políti-
cos  son responsables da pésima situación 
do SAF.
                        E agora concreta en que 
mellorastes vós os servizos sociais?
 Coa ordenanza de emerxencia social que 
tiña un sobre presuposto o que nos permitía 
ter un colchón económico. Ou coa reforma 
dos locais nos que están eles que foi pro-
movida por nós. Nós nunca permitiriamos 
que pase o que está a pasar co SAF ou 
aspectos tan degradantes como que nunha 
oficina de servizos sociais a primeira per-
soa que atende ao usuario é un garda de 
seguridade.
                        En que consistía a proposta 
que presentou o PP para o SAF?
 Era unha proposta sinxela, legal e rápida. 
Esta é unha situación excepcional e hai que 
darlle unha solución excepcional. A empre-
sa concesionaria non cumpre coas súas 
obrigas é cómpre presentar un expediente 
de resolución de contrato. Hai máis de 400 
reclamacións e obviamente é necesario 
rescindir o contrato desta empresa e con-
tratar a outra.
                  Fixestes as consultas xu-
rídicas necesarias para ter a certeza de 
que facendo o que propuñades non se 
incumpre a lei?
 Por suposto. A nosa proposta era perfecta-
mente legal. O que faltou foi a vontade polí-
tica para facela. Se o 28 de maio a maioría 
da sociedade redondelá me distingue coa 
súa confianza, o primeiro que farei, xa o 
mesmo día 29, é deixarme a pel para solu-
cionar este asunto de contado. Compromé-
tome a que vai ser así.

                   En nada teremos a festa do 
Choco?
 Si, e agardo que sexa mellor que a do ano 
pasado, pois eles mesmos recoñeceron 
que foi un desastre, ata tal punto que este 
ano mudan de modelo para retomar o que 
facía o PP.
                       Falemos de Chapela?
 Pois en Chapela , como en calquera sitio 
de Redondela , este goberno non aguanta  
a comparación co noso. Nós , a modo de 
exemplo:
-Actuamos para mellorar significativamente 
o areal de Arealonga
-Conseguimos unha concesión para a pis-
cina
-Metemos saneamento na zona de Cubillón
-Humanizamos a Avda de Vigo
-Reformamos o pavillón de Chapela.......
Que fixo este goberno en Chapela??, nada 
, nada de nada
                    Home, así que se me ocorra 
fixeron a senda verde?
 Esa obra foi xestionada por nós.
                Na cuestión da  AP9 a túa 
posición foi radicalmente igual cando 
o presidente do goberno era Rajoy que 
cando o PSOE accedeu ao goberno de 
Madrid?
 Absolutamente igual.
                     Defendiches a gratuidade da 
peaxe coa mesma intensidade e intere-
se agora, que cando a ministra era a túa 
compañeira Ana Pastor?
 Radicalmente si. E dígoche máis, algún 
problema me xerou dentro do partido. 

                Pois calquera o diría, porque tan 
pronto deixaches a alcaldía metéronche 
nas listas para ir ao congreso
 Porque no partido valoraron a miña cohe-
rencia e a miña honestidade.
                    Unha crítica recorrente que 
reciben todos os gobernos , sexan do 
signo que sexan , é que as parroquias 
non se tratan igual cós cascos urbanos. 
Como o facía o teu goberno? e como o 
fai o actual?
 De novo non hai comparación .Cando 
nós chegamos só había 3 consellos parro-
quiais. Nós démoslle un consello parroquial 
a cada parroquia. Creamos os orzamentos 
participativos para implicar á veciñanza 
á hora de decidir onde  se destinan, nas 
súas parroquias , os cartos públicos. Este 
goberno deixa de convocar aos consellos 
parroquiais e os orzamentos participativos 
desaparecen. Perdoádeme a insistencia 
pero este goberno non resiste a máis mí-
nima comparación co que tiven a honra de 
encabezar.
                 O campo de fútbol de Cesantes 
fíxose polos “ cojones” de Javier Bas?
 O campo de fútbol de Cesantes fíxose por-
que eu me comprometera coa veciñanza 
en facelo. E a miña palabra é o meu activo 
principal.
                   Ten o PP de Redondela algún 
proxecto para as pistas de atletismo?
 Si.
                      Cal?
 Unha pista exterior máis un módulo cuberto 
para as actividades de adestramento diario.

                      Cales son as expectativas 
realistas coas que afrontas as eleccións 
de maio?
 En Redondela só existen dúas alternativas, 
non hai unha terceira: Ou Javier Bas ou 
Digna Rivas. Agardo que todos os veciños 
que queiran cambio nos apoien, agardo un 
voto de rebeldía masivo de apoio á nosa 
candidatura .No caso contrario Redondela 
padecerá outros catro anos máis do mes-
mo. Nós imos a pola maioría absoluta, imos 
a polas 11 actas.
                        No caso de que non sexa 
así e non exista ningunha maioría abso-
luta ábrese un escenario complexo: Non 
é posible que acordes gobrtno nin co 
PSOE nin co BNG, pero AER anunciou en 
A Nova Peneira que eles , malia que non 
queren a túa volta de alcalde, de ningún 
modo apoiarían a Diga Rivas e se a elec-
ción de alcalde/esa dependera dos seus 
votos eles vanse votar a si mesmos. Nese 
escenario hipotético, en absoluto invero-
símil, que vas facer o 29 de maio?
 O mesmo que fixen no 2011, postularme 
á alcaldía e se o pleno decide que o sexa 
gobernar en minoría igual que xa fixemos 8 
anos.
                  Pero, de ser o caso, sentaríaste 
a falar con AER antes dese pleno?
 Sentaríame non só con AER, senón tamén 
co PSOE e co BNG desde logo.
                 Se non es alcalde vaste marchar 
ou serás o xefe da oposición?
 Se non son alcalde serei o xefe da oposición 
de Redondela

entrevista



Abril 2023 X

A Festa do Choco chega a RedondelaA Festa do Choco chega a Redondela

 “O mellor choco é sen dúbida o de Redondela”

Especial festa do choco

Por MarcoA. Santos

Un ano máis un dos sinais de identidade máis significativos da nosa vila, a festa do choco, achégase a Redondela. 
Para coñecer as expectativas desta edición conversamos con Victorio, mariñeiro de 4º xeración, e con 5 propie-
tarias e propietarios de destacados locais nos que poderemos degustar o mellor choco de toda a Vía Láctea: O 
choco de Oro e a Chabola, estes de Chapela,  o Gastro Bar, o Bar Estación e The bar Guay de Redondela.

Vitorio Muras, mariñeiro redondelán

Hai ven TORIO pola enseada de pescar chocos pra 
que fagas a empanada 

As Efémeras

                          Ti es mariñeiro de 
4º xeración, xa coñeces de sobra o 
duro que é, como é que decidiches 
continuar por ese camiño?
 Por vocación e amor. Levo máis de 
media vida no mar. Eu teño 35 anos e 

comecei aos 16.
                       En concreto que é o 
que capturas?
 Depende da época do ano. Por exem-
plo en primavera chocos ou no verán 
sardiñas. Non se pode ir á mesma es-

pecie todo o ano, teñen unhas vedas 
e hai que respectalas.
                        Canto tempo antes da 
festa do choco comezas coas cap-
turas para cubrir a demanda ?
 Un par de meses antes, pois hai moi-
to choco que vai para empanadas e 
ese pódese conxelar. Para os pratos 
do momento o choco é fresco , claro.
                       O choco de Redondela 
é especial?
 Si, sen dúbida si. A enseada de San 
Simón é unha zona que recibe nu-
trientes diversos e presenta unhas ca-
racterísticas distintivas que lle confi-
ren a singularidade que posúe o noso 
choco.

                           Cal é a arte que usas 
para pescar o choco?
 Eu uso o Trasmallo.
                            E como levas este 
ano as vendas?
 Parece que vai ben a cousa, que as 
expectativas son positivas. Non des-
boto que se movan arredor de 1.000 
quilos de Choco
                             Vós facedes venda 
ao público?
 Si, calquera particular pode achegar-
se á lonxa e mercar o choco que ne-
cesite.
                                   A marca de Choco 
de Redondela afectou en positivo?
 Si, desde logo que si.

O sr Torio na de Concha

Especial festa do choco
                                  O Choco de Re-
dondela pódese distinguir de outro 
tipo de Chocos?
 Se estás afeito, coma min , a velos si 
que se distingue. O noso ten caracte-

rísticas singulares aínda que as carac-
terísticas son similares. Pero o mellor 
choco é o de Redondela sen dúbida.
Ti tes unha filla. Gustaríache que ela 
fora a 5º xeración da túa familia que 

se dedica ao mar?
 Por unha parte si, o mar deu de comer 
a moitas xeracións da miña familia. E 
gustaríame que a miña filla seguise 
ese camiño de respecto á natureza, 

                             Cantos anos 
levas levando este local An-
tía?
Este ano farei 10, comecei moi 
nova
                             Na chabola 
podemos degustar Cho-
cos?
Por suposto que si,  de grande 
calidade e polo que nos din os 
clientes  están moi ricos .
                             Como o pre-
parades?
Con arroz, arroz negro. E tamén 
o podemos facer cocido na súa 
tinta  con cebola e pementos 
acompañado de patacas fritidas 
e dous ovos.
                             Como incide 
a festa do Choco en Chapela?

Antía Lorenzo, Restaurante A Chabola de Arealonga

Josué Puertas, The bar Guay

Mónica Villar, El choco de oro

 Non incide o máis mínimo. Eu 
creo que esa festa céntrase na 
promoción de Redondela  vila, 
e non na promoción de Redon-
dela concello.
Algunha vez presentastes algún 
prato na festa?
Non, pero farémolo algún ano 
seguro.

                     Canto tempo de 
vida ten o local que xa é un 
referente na hostalaría de Re-
dondela?
 Moitas grazas, referente non sei 
se somos, pero uns anos si que 
temos xa, pois estamos desde o 
ano 1992. E como sabes  tamén 
estamos de noite. Ese servizo 
dámolo desde o 2003, 20 anos 

xa.
                    Vós non dades 
chocos, pois non servides co-
midas pero quería coñecer o 
criterio dun local do voso per-
fil para saber como, ao voso 
xuízo, inflúe a festa do Choco 
na hostalaría de Redondela?
 Pois fíxate, nós non damos 
comidas, e chocos tampouco, 
claro, pero dígoche de maneira 
rotunda qu esa festa incide en 
positivo sen ningunha dúbida en 
Redondela. No noso local, tanto 
de día como de noite, cando é 
a festa do choco notamos unha 
presenza significativa de visitan-
tes que non son clientes habi-
tuais.
En concreto, polas noites, é un 
dos días máis importantes do 
ano.
                         E esa percepción 
será xeral na hostalaría de Re-
dondela?
Baixo o meu punto de vista si. A 
xente móvese , socializa e visita 
moitos sitios. E eu tamén ehh.. 
a min encántanme os chocos e 
vounos catar a todos os sitios 
onde podoo

                      Por que o nome 
do local?
 Nós levamos cerca dun ano 
e medio co local e xa tiña este 

nome. Non llo mudamos porque 
nos pareceu apropiado pois este 
concello ten unha moi importan-
te vinculación co Choco.
                     Na carta temos 
chocos?
 Por descontado. Aproveito para 
convidar aos lectores e lectoras 
a que se cheguen a probalos 
pois quedan moi ricos
                       Como os prepa-
rades?
Á prancha e na súa tinta.
                       En nada teremos a 
festa do Choco. Como incide 
en Chapela?
 Non incide nada, nada en ab-
soluto.
                 Algunha vez presen-
tastes un prato na festa?

De momento non. Teremos que 
valoralo

                     Cantos anos levas 
co local ?
 Pois xa levamos 7 anos, o tem-
po pasa moi rápido.
                    Algunha vez par-
ticipastes na festa do Choco?
 Si, desde que empezamos sem-
pre estivemos presentes.
                      Nas festas do 
Choco no teu bar podemos 
desgustalo verdade?
 Si, no tempo dese evento esta-
remos encantados de atender a 
quen se achegue polo noso lo-
cal a probar o choco con nós.
                     Como o preparades 
vós?
Este ano teremos: Croquetas de 
choco con ali oli, hamburguesa 
de choco, canelóns de choco 
e por último o que nunca pode 
faltar que son os chocos na súa 
tinta.A hamburguesa é o único 
que repetimos cada ano pois ten 
unha demanda moi grande. No 
resto de pratos variamos cada 

Snatiago Figueroa, Gastro Bar 78 de Redondela

Benito Soto, bar da Estación

ano.
                   O teu local está no 
centro da vila. Como incide a 
festa do Choco?
 Incide en positivo, si. Véndemos 
bastante choco e ven xente a 
visitarnos que non son clientes 
habituais.

                                Cantos anos 
levas co negocio?
 Toda unha vida, levamos 35 
anos.
                                Eu 
sei, porque xa os 
teño gozado, que 
aquí preparades 
uns chocos exqui-
sitos. Como os fa-
cedes?
 Ha, ha, ha, moitas 
grazas. Exquisitos 
non sei, pero que lle 

pomos todo o cariño do mundo 
ten por certo que si. Sobre todo 
facemos empanadas e empana-
dillas. Malia que tamén facemos 
chocos con arroz e ameixas.
                    E ti que es coci-
ñeiro de que maneira prefires 
o choco?
 O Choco de Redondela dá igual 
como o fagas. A materia prima é  
de calidade inigualable co que 
está exquisito sempre.
                       O choco de Re-
dondela é singular?
 Si, ten unha forma característi-
ca algo máis redondeado que os 
de outras zonas.
                           E no sabor?
 Home¡¡¡¡.O Choco de Redon-
dela é o mellor choco do mundo.
                        Creo que ti ex-
portas empanada de chocos a 
moitos sitios ?
 Pois si, a moitos sitios de Espa-
ña e a parte do estranxeiro .In-
cluso temos mandado algunha 
empanada para Xapón.
                         Hai unha len-
da urbana que di que o tren 
de Madrid paraba aquí 5 ou 10 

minutos e ti estabas xa prepa-
rado na porta coas empanadas?
 Ha ha ha, pois algo diso si que é 
certo.
                        O teu negocio non 
está no casco de Redondela. A 
Festa do Choco incide algo no 
teu local?
 Si, si que incide. Preparamos 
unha cantidade moi importante de 
empanadas para levar. Creo que o 
tecido da hostalaría de Redondela 
debera organizarse para tratar de 
vender choco moito máis tempo 
que o que é a festa propiamente 
dita. A demanda é moi importante 
e a oferta non a atende o suficiente 
creo eu. Eu teño choco conxelado 
para vender todo o ano.

Especial festa do choco

C/ Canibelos, 2 Bajo, Bueu
Telf: 886 12 50 77

bueu@sofimarsuministros.com 

opiniónPedro M. Cortegoso Gago, Traballador do SERGAS

N
un tempo pasado se entráse-
mos en Marín desde Pontevedra 
poderíamos circular pola Avenida 
de Ourense e estender a man 
para tocar o mar. Poderíamos ver 

praias e estruturas de madeira onde des-
car -gaban o peixe para as conserveiras. 
Poderíamos ver conserveiras, hoxe non 
queda ningunha en Marín.
 Nun tempo anterior paseabamos polo ve-
llo porto comercial, hoxe o Porto de Marín 
é como a fronteira dos EEUU e México 
rodeado dun valado infranqueábel para 
os habitantes do noso concello que nós 
impide ver o mar. Un porto que medrou a 
base de recheos e máis recheos, afastán-
donos pouco a pouco do mar. 
 Se non tiveramos bastante con todo isto, 

a Autoridade Portuaria de Marín-Ponte-
vedra, emulando ao estado sionista de 
Israel, agasállanos cun muro de contedo-
res baleiros diante da Alameda de Marín. 
O progreso era iso, cambiar barcos pes-
queiros por estruturas oxidadas.
 Hoxe só temos unha pequena xanela 
que nós permite ter un mínimo contacto 
co mar. Un peirao histórico encaixado en-
tre a Escola Naval e o valado da Autorida-
de Portuaria onde aínda poden pasar os 
seus días pequenas embarcacións. 
 Decisións políticas e económicas suma-
das ao falso progreso e a modernidade 
mal entendida foron cambiando Marín 
para peor, estragando todo vestixio do 
pasado. Para algúns as nosas pedras, 
como o noso idioma, non teñen valor.

Fomos perdendo todo o noso patri-
monio marítimo e esquecendo o noso 
pasado mariñeiro. Quedamos sen con-
serveiras, sen a lonxa vella, sen es-
taleiros de ribeira. En Marín desfacé-
monos do noso pasado derrubando o 
Priorato e a Villa Echegaray, arrasando 
petróglifos e castros.
 Cando en moitos concellos galegos 
medran os museos do mar en Marín 
desde o  goberno municipal fan o im-
posíbel por afogalo. Mentres Bueu, 
Moaña ou Poio valorizan a cultura ma-
riñeira e as embarcacións tradicionais 
recuperando estaleiros e facendo en-
contros, o goberno de Marín gasta os 
cartos na Panorama.
 Agora queren desfacerse doutra mos-

tra do noso patrimonio mariñeiro, o 
derradeiro vestixio dun tempo que non 
voltará, por obra e graza dunha pro-
mesa electoral do PP e a pasividade 
oposición. Como en Marín non temos 
praias, van trocar un valor patrimonial 
por unha piscina de auga salgada. 
 Mais non todo está perdido, recente-
mente foi constituída unha plataforma 
para defender o vello peirao e o noso 
pasado mariñeiro na que se integraron 
diversas asociacións do noso pobo. 
 Temos unha oportunidade de conser-
var algo do noso pasado para as xe-
racións futuras, para manter a nosa 
identidade marítima e o vello cemiterio 
de barcos. Por que “Nostra in mare for-
tuna”.

O vello peirao, patrimonio marítimo de Marín

BUEU
Avda. de Cangas, 12 - Bueu - 986 390 025

“Manteño intacta a ilusión e a forza necesaria para 
protagonizar a próxima década en Bueu”

Félix Juncal,  alcalde de Bueu

entrevista de Tino lago 

Se alguén me preguntara a miña opinión de Félix Juncal diría dúas 
cousas:1) É un excelente conversador, ten esa virtude que  tan ben 
describiu Carmen Martín Gaite cando dicía aquilo de: “ Non hai 
pracer máis elevado que a conversa cando quen fala ten gañas de 
falar e quen escoita ten gañas de escoitar”. Pero hai que ír con moito 
coidado ás reunións con el, pois a pouco que un se despiste a axenda 
dese día ten a mesma credibilidade que o “ Entre todos” que utiliza 
como slogan o PP, xa que ás citas seguintes un non chega a tempo de 
ningunha maneira.2) Posúe a virtude que diferencia, entre outras, a 
un bo alcalde dun mal alcalde: Na súa vontade está a intención firme 
e decidida de tratar a todas e todos os  veciños de Bueu con xustiza, 
e atendelos a todos por igual con independencia das súas simpatías 
e antipatías políticas.

Félix Juncal

                       A pouco máis dun mes 
das vindeiras municipais cales son 
as túas sensacións neste momen-
to?
 As sensacións son moi positivas . En 
min,agora mesmo, conflúen a satis-
facción polo moito traballo que xa le-
vamos feito, a ilusión polo moito que  
está por facer, e a responsabilidade 
inmensa que supón aspirar de novo a 
ser alcalde do meu pobo.
                As persoas que se sintan 
próximas ao nacionalismo ou á es-
querda transformadora teñen unha 
boa nova pois ACB, que nas elec-
cións do 2019 acadara un concellei-
ro, intégrase na lista do BNG ?
 Si, intégranse na candidatura do 
BNG. Eu creo que  é unha boa nova 
para a política en xeral  pois amosa-
mos que, despois dunha experiencia 
de co goberno que funcionou moi 
ben, persoas que nunha conxuntura 
concreta nos chegaramos a distanciar 

podemos camiñar xuntas.
                      Funcionou moi ben o 
goberno con ACB?
 Funcionou absolutamente ben. Para 
min o apoio de Xulio Villanueva estes 
catro anos foi moi importante.
                    En que posto vai Xulio 
Villanueva?
El vai no posto número 9, por decisión 
deles, e unha compañeira súa, Laura 
Ogando, irá no posto número 3.
                   O posto número 9 é case 
un posto fetiche?
 Ha ha ha. É o posto que dá a maio-
ría absoluta. E nós , con toda a humil-
dade o digo, pero tamén con firmeza, 
agardamos a confianza maioritaria da 
veciñanza do nodo pobo, si. Estou 
convencido de que Xulio Villanueva 
seguirá sendo concelleiro.
              Cales foron as actuacións 
máis significativas do teu goberno 
neste mandato que se acaba?
 Son moitas e moi positivas, malia 

que os dous primeiros anos foron pro-
tagonizados por unha pandemia que 
condicionou o funcionamento das ad-
ministracións.
 Así por exemplo poderiamos salien-
tar:
-A posta en funcionamento da piscina 
municipal
-Rematarmos coa rehabilitación do 
estaleiro de Purro, a única carpintería 
de ribeira que se conserva na ría de 
Pontevedra.
-Rematamos a rexeneración de Erme-
lo
-Conseguimos o feito histórico de 
adiantar case 3 anos a amortización 
da débeda. Somos o único concello 
da mancomunidade que desde o ano 
2020 non ten débeda. E sen necesida-
de de recorrer a incrementar a presión 
fiscal, pois desde o ano 2005 en Bueu 
non se soben impostos.
-O ano pasado logramos a bandeira 
azul para a praia da Banda do Río, 

praia que no seu momento chegara a 
ser case unha esterqueira. Rehabilitar 
ese espazo supuxo un esforzo inxen-
te, case de traballar con bisturí para 
localizar os distintos puntos de vertido 
e limpar e arranxar cada un.
-Inauguramos hai uns días a recupe-
ración do xardín do cemiterio antigo. 
Creo que o resultado foi realmente 
fermoso.
-Ampliamos o cemiterio de Bueu e 
melloramos a entrada.
-Estamos nestes momentos acome-
tendo á ampliación do cemiterio de 
Beluso.
-Puxemos un servizo de aseos públi-
cos auto limpables
-Habilitamos novas sendas, como a 
ampliación da senda do río Bispo.
 -En moi bre espazo de tempo asina-
remos a compra de dúas hectáreas de 
terreo na zona da Chadiza para ter-
mos solo dotacional, moi importante 
para o noso concello

Distribuidor Exclusivo

                     Tes pensado algunha 
idea inicial para eses terreos?
Si, dotar a Bueu da primeira área de 
caravanas e autocaravanas con ca-
rácter público.
                       Vexo que aquilo de 
que te acusaban algúns de  que o 
goberno está relaxado non parece 
moi realista?.
 Cando pos negro sobre branco as 
cousas a realidade desmonta calque-
ra ficción e calquera tipo de populis-
mo.
Na zona do Valado non temos pensa-
do ningunha actuación?
Si, estamos pendentes da autoriza-
ción do párroco pois os terreos nos 
que queremos actuar son propiedade 
da igrexa.
                           E o párroco é sen-
sible?
Si, si que o é. De feito estes días es-
tamos retirando simboloxía franquista 
e non pon o máis mínimo problema.
                     Vexo que estades reno-
vando o alumeado público?
 Unha parte importante si. Estamos 
cambiando a LED o que supón me-
lloras na calidade e aforro económico 
para o concello.
                   Varios alcaldes e alcal-
desas , que non son do PP, de con-
cellos da nosa área de influencia 
láianse de que o proceder da Xunta 
no reparto de fondos é terriblemen-
te sectario pois beneficia claramen-
te aos concellos gobernados polo 
PP. Cal é a túa opinión?
 Por desgraza é absolutamente certo.
¡                 Como está a situación do 
museo Massó?
 Pendente da licencia municipal, en 
proceso de revisión polos técnicos. 
Esta actuación, que nós valoramos, 
non colma as nosas aspiracións.
                Tes definida xa toda a can-
didatura?
 Si 
                   En liñas xerais que tipo 
de perfís buscastes?
 Para nós era moi importante dar-
lle continuidade ao traballo e somos 
conscientes do moito valor que ten a 
experiencia, o rigor e a capacidade de 
implicación. Iso foi o que buscamos 
e,con toda a humildade, creo que o 
conseguimos formando unha candi-
datura de enorme solvencia.
               Cando se vai normalizar a 

situación da plantilla municipal?
 Agardo que en poucas semanas. 
Estamos sufrindo moito por non ter 
persoal suficiente para atender as ne-
cesidades o que non nos deixa outra 
opción que recorrer á contratación ex-
terna.
               Ao principio da conver-
sa dicíasme que estabas satisfeito 
do realizado e ilusionado polo que 
está por vir. Cales son os princi-
pais  proxectos que tes en mente 
para o vindeiro mandato?
 -Queremos levar a cabo unha ac-
tuación moi importante nos montes 
de Chans en Cela, de renovación da-
quela área. Sempre que a asemblea 
de comuneiros e comuneiras valore 
positivamente a nosa proposta claro.
 -Temos un importante proxecto de 
renovar algunhas zonas da rúa nova 
de Beluso.
 -Imos facer un novo pavillón en 
Beluso, pois do que hai só se apro-
veita a estrutura.
 -Temos a intención de executar 
unha relevante actuación na zona de 
Agrelo Portomaior
 -Imos crear unha fermosa praza na 
zona da casa da música
 Todas estas actuacións e máis es-
tán pensadas para potenciar os no-
sos valores a nosa identidade
                Nas redes sociais do PP 
de Bueu hai queixas recorrentes 
sobre a suposta falta de limpeza. 
Bueu está sucio?
 Non digo que puntualmente non poi-
da haber problemas nalgunha zona 
en concreto, pero en liñas xerais 
Bueu si está limpo. O máis curioso 
é que as zonas de Bueu que, polo 
seu estado, precisan actuacións ur-
xentes son zonas de competencia 
autonómica.
                     Por exemplo?
 A rúa Pazos Fontenla que é a PO-
315 que si require unha actuación 
completa de renovación.
                     Rematamos Félix. As 
expectativas coas que te presen-
tas?
Conseguir o máximo apoio posible 
e poder representa a todo un pobo. 
Non como o PP ou como o PSOE 
que só o fan co segmento dos seus 
votantes. Manteño intacta a ilusión e 
a forza necesaria para protagonizar 
a próxima década en Bueu.

Lucía Santos, candidata do BNG á alcaldía de Marín

opinión

entrevista

MERECEMOS CALIDADE DE VIDA
O BNG desenvolverá un modelo de 
concello para as persoas, cuns espa-
zos públicos amables e cómodos, cuns 
servizos públicos de calidade e cunha 
importante oferta de lecer e actividades 
que permitan o maior benestar da veci-
ñanza e a satisfacción das súas nece-
sidades.
MERECEMOS UN MARÍN DINÁMICO
O BNG impulsará e dinamizará a eco-
nomía local e a creación de emprego 
con propostas destinadas a favorecer a 
actividade das empresas e unha aposta 
decidida polo comercio local, así como 
fomentará a actividade social e cultural 
para facer de Marín un concello vivo.
MERECEMOS CONSERVAR O NOSO 

PATRIMONIO:
O BNG potenciará a posta en valor do 
noso patrimonio natural e cultural, sím-
bolo da nosa identidade e creador de 
oportunidades. O BNG aproveitará o 
noso rico patrimonio para promover un 
turismo sustentable e de calidade ao 
longo de todo o ano.
MERECEMOS UNHA VILA ABERTA 

AO MAR
O BNG impulsará propostas dirixidas a 
abrir Marín ao mar, mediante a negocia-
ción e a colaboración co Ministerio de 
Defensa e a Autoridade Portuaria. Ma-
rín non pode vivir de costas ao mar, polo 
que conectar o centro urbano co litoral 
será un obxectivo preferente.
MERECEMOS APOSTAR POLA MO-

CIDADE
O BNG situará á mocidade como co-
lectivo prioritario da súa política, pois a 
nosa xuventude é o presente e o futuro 
do noso concello. Promover medidas 
para que a mocidade poida vivir en Ma-
rín será un dos piares fundamentais do 
BNG.
 Que Marín é unha vila desorientada, 
en declive, invadida polo desconcer-
to respecto ao futuro e cun pesimismo 
crecente día a día é, por desgraza, un 
diagnóstico certo da situación na que le-
vamos doce anos e que se traduce nun-
ha disminución continua de poboación, 

decrecemento da actividade comer-
cial, perda de servizos bancarios, falla 
de perspectivas en diversos ámbitos e 
con especial enfoque no presente e fu-
turo da nosa mocidade, nulo desenrolo 
do Plan Xeral de Urbanismo, etc....
 O BNG preséntase a estas eleccións 
municipais cunhas ideas claras de 
como debe ser o Marín dos vindeiros 
anos. Non podemos refuxiarmos na 
nostalxia do pasado e temos que en-
carar a realidade cunha alternativa de 
goberno intelixente, transparente, efi-
caz, dinámica, ilusionante e moderni-
zadora.
 Para sacar a Marín da situación na 
que se atopa e darlle perspectivas de 
futuro é necesario:
 Converter ao Concello no catalizador 
de sinerxías: o Concello é a institución 
que mellor pode servir para planificar e 
coordenar as enerxías e plans do pre-
sente e do futuro. O modelo BNG de 
xestión de concellos é un modelo de 
éxito que fai que os concellos goberna-
dos polo BNG sexan hoxe referentes 
non só a nivel galego, senón a nivel 
internacional.
 Partir da realidade: Non podemos 
pretender ser o que non somos e laiar-
nos todos os días do Marín que puido 
ser o non foi. Ese Marín non volverá 
pero temos que loitar con todas as no-
sas forzas por recuperar parte da súa 
esencia.

Recuperar a autoestima e crer no noso 
potencial e no futuro próximo: Marín é 
un concello cun gran potencial, ubica-
do nun enclave privilexiado. As/os ma-
rinenses temos que recuperar o noso 
orgullo de ser quen somos e confiar 
no futuro. Temos un dinamismo social 
suficiente para que, colectivamente, 
mudemos o presente e academos un 
novo futuro, implicando a nosa moci-
dade, os nosos maiores, as mulleres, 
os migrantes, as persoas con distintas 
capacidades; porque todas temos moi-
to que aportar neste proxecto común 
de cambio de rumbo.

Marín Merece Máis!

 No BNG traballamos para conformar 
UN NOVO MARÍN CONTIGO: o Marín 
ambicioso, ilusionante, dinámico, vivo 
e con futuro que todos e todas as mari-
nenses soñamos.
 Un Marín eficaz na xestión municipal, 
transparente e participativo, igualitario 
e feminista, dotado dun modelo sos-
tible e capaz de xenerar dinamismo 
económico, elaborando con urxencia 
os pendentes Plans de Protección Inte-
gral dos Cascos Históricos, cunha pro-
gramación cultural estable no centro e 
nos barrios e parroquias, apostando 
pola adquisición e recuperación de edi-
ficacións emblemáticas, un Marín máis 
verde e que defenda con coraxe uns 
servizos públicos de calidade en xeral e 
da sanidade en especial.
 En definitiva, desexamos contar CON-
TIGO para construir ese NOVO MARÍN 
de futuro que nos merecemos.

O corazón cansado de tanto dar
Noites sin lúa nas que chorar

Desfanse as ondas
Batendo nas rochas.

O corazón axexa e cansado chora
Por un vento que se desnorta

O corazón laiando segue batendo
Escuro, ferido, cansado.

Iremos da man buscar lúas novas,
Alá onde o demo se agocha.

Iremos vencer os dragóns malfadados
Alá onde o berce non arrola.

Os pes cansos xa non sosteñen
O peso das culpas perdidas

Os mariñeiros voltan do mar
E as gaivotas seguen durmidas.

Os Poemas de Mar Míguez
O Corazón cansado de tanto dar

literatura

 “Se alguén fixo política estes catro anos foi o BNG. Cremos 
que hai moitas posibilidades de que o PP perda a maioría, 

e nós non nos pomos teito nin límite.”
Xosé Antón Rodríguez “ Xuster”,  candidato do BNG á alcaldía de Oia

entrevista de Tino lago 

O candidato nacionalista á alcaldía de Oia é un político en sentido estrito, 
representa o que debe significar a política e pon en evidencia que aquilo 
de que todos os políticos son iguais é unha parvada estratosférica que non 
se corresponde coa realidade. “Xuster “ fai política de base. Patea as rúas, 
camiños e corredoiras, forma parte consubstancial do tecido asociativo 
do seu pobo, sempre  está onde hai algún problema tratando de axudar a 
resolvelo. El dedica infinidade de tempo ao ben común, quitándollo á súa 
vida persoal, de maneira altruísta, só por convicción, “Xuster” non vive da 
política. E liderará a candidatura do BNG nas vindeiras eleccións de maio. 
Unha candidatura que non tivo necesidade de recorrer a xente de fóra para 
encher, pois está formada por homes e mulleres de todas as parroquias de 
Oia que senten e queren ao seu pobo .Nós falamos con el

                 A pouco máis dun mes das 
municipais cales son as túas sensa-
cións neste momento?
 O que pulsamos desde o Bng nas rúas 
do noso pobo é unha sensación de ma-
lestar crecente na veciñanza co goberno 
de Cristina Correa, incluso no corpo tra-
dicional de votantes do PP e pola contra 
unha corrente de simpatía crecente cara 
a oposición firme e construtiva que exerce 
a nosa formación política. As sensacións 

, ao respecto do resultado das eleccións 
de maio, son moi positivas.
                   Entón vós non percibides 
que a concellería da felicidade dera o 
que se di bos resultados?
 Esa foi unha operación de marketing 
carente de contido real e que só tiña por 
obxecto agochar os graves problemas  
que padece o noso Concello.
                  Cales son eses graves pro-
blemas que refires?

 O máis relevante é que temos gravísimos 
problemas medioambientais crónicos. De 
feito recentemente o BNG puxo unha 
denuncia sobre os vertidos que padece 
a costa de Oia. Nós temos unhas decan-
tadoras que reciben as augas fecais dos 
sumidoiros das casas e van directamente 
ao mar sen ningún tipo de depuración.
                     E iso como o o solucionaría 
o BNG?
O problema está en que Oia non ten peso 

político. Malia que na Xunta goberna o 
PP, como en Oia, o noso goberno non ten 
o peso necesario de plantarse e esixir o 
investimento necesario para arranxar ese 
grave problema que degrada completa-
mente a nosa costa. Hai que investir xa 
na depuración; ben sexa nalgunha EDAR 
ou en calquera sistema eficiente de de-
puración. Incluso como propuxo o BNG 
creando un servizo de baleirado de fosas 
sépticas.
                     Que máis problemas graves 
padece Oia ao voso xuízo?
 A situación sanitaria do noso concello é 
pésima
En Oia temos unha cobertura de internet 
propia do terceiro mundo.
                            E como valoras a actua-
ción do goberno neses dous asuntos 
que mencionas?
 Oia quedou sen servizo de pediatría , 
algo intolerable. O BNG presentou unha 
moción pedindo o inmediato restablece-
mento do servizo de pediatría, moción 

que foi aprobada por unanimidade. Pero 
a incapacidade política da alcaldesa fixo 
que a moción quedara nun caixón pois 
non pelexou en absoluto por facela rea-
lidade.
Montamos unha plataforma en defensa 
da sanidade pública á que estariamos en-
cantados de que se sumase e se puxese 
ao fronte e non apareceu, todo o contra-
rio, facía campaña en contra.
A alcaldesa carece de capacidade de li-
derado para pórse en fronte dos graves 
problemas, de calquera problema que pa-
dece Oia. Por outra parte a súa actitude 
é moi censurable. Se lle levas a contraria 
compórtase de maneira despótica.
                          Como foi a vosa oposición 
estes catro anos?
 Na liña política característica do BNG: 
patear as rúas, incluso das parroquias 
máis alonxadas da montaña e atender 
as necesidades da veciñanza. E iso fa-
cémolo cun só concelleiro. Canta máis 
forza poidamos ter mellor servizo poder-
mos dar, que ese é o obxectivo político do 
BNG, servir ao ben común, non servirse 
da política para vivir dela. O traballo in-
cansable do BNG de Oia non o cuestiona 
ninguén, nin sequera os simpatizantes e 
votantes do PP.
                            Cal é a opinión do BNG 
sobre a situación do Talaso?
 A nós acúsannos de que queremos que 
se derrube e que se perdan eses postos 
de traballo e isa é unha forma indebida 
de presentar a realidade. O BNG non 
está a favor de que se derrube nada. E 
neste tema quere se cumpra a lei, pero a 
lei igual para todos. Por que a casa dun 
veciño, a carón do Talaso, foi derrubada, 
unha vivenda particular, e ese negocio 
non?.
Como mínimo aos responsables esa ile-
galidade non lles debe de saír de balde. 
Agora mesmo o concello está a elaborar 
un plan especial de talaso terapia, que 
pagamos nós con cartos públicos, para 
tratar de legalizalo cando esa factura tería 
que pagala o propietario do negocio.
                     E quen son, a xuízo do BNG, 

os responsables políticos de que exis-
ta ese problema?
 O ex alcalde Álvaro Miniño, o seu con-
celleiro de urbanismo, e o ex alcalde  Ale-
jandro Rodríguez.“ Leandro”.O que está 
facendo o actual goberno de Oia é tratar 
de salvarlles a cara tratando de legalizalo. 
E pola contra, como che dixen antes, a 
casa dun veciño é derrubada.
                En relación á situación do 
Mosteiro cal é a posición do BNG?   In-
cumpre a lei de patrimonio e a Xunta mira 
para outro lado. Cremos que antes do 
2030 non vai acontecer nada ao respecto 
deste asunto. Están elaborando un plan 
xeral e a oposición non temos ningún tipo 
de información sobre se contemplan al-
gún tipo de actuación no Mosteiro.
 A Xunta de Galicia é responsable por 
omisión pois non aplica a lei de patrimo-
nio que lle insta a expropiar o ben de in-
terese cultural e rehabilitalo. E a señora 
alcaldesa tamén por non denuncialo.
                      A Groba finalmente quedará 

liberada de eólicos?
Ao respecto deste tema o primeiro que 
creo xusto salientar é que na nosa co-
marca a oposición aos eólicos na Groba 
comezouse a facer palpable a raíz da 
moción que presentou o Bng de Oia coa 
inestimable colaboración do IEM.
                     O PP votou a favor desa 
moción
Si, pero porque os collemos co pé cam-
biado porque eles realmente si que que-
ren os parques eólicos. Conseguimos 
salvar xa varios parques e agora queda 
o que afecta a Viladesuso. Agardemos 
que tamén quede en nada e que a Gro-
ba sexa por fin unha paraxe liberada de 
eólicos.
                      Cales son as expectativas 
realistas coas que se presenta a estas 
eleccións a candidatura do BNG que 
encabezas?
 O BNG de Oia non se pon teito algún. 
Cremos que hai moitas posibilidade de 
que o PP perda a maioría absoluta, te-

mos a certeza de que merecen perdela, 
e o bloque ten que ser a forza que lle 
dispute ao PP a maioría social do noso 
pobo. Agardamos unha suba significativa 
de apoio, en votos e en actas. Se nestes 
4 anos  alguén fixo política en Oia foi o 
BNG.
                          Tes definida a candida-
tura?
 Si, son xente de Oia, temos represen-
tación de todas as parroquias e os perfi-
les son de persoas implicadas no tecido 
asociativo e cultural do noso pobo. Xen-
te que fai política de base, que patea as 
rúas e camiños das súas parroquias e 
que coñece os problemas da veciñanza 
porque tamén os padecen.
De número 2 vai Carlos López” Gudelj” é 
o seu alcume, é de Oia. De número 3 vai 
unha moza de Viladesuso Lucía Ceide. 
De número 4 vai Rubén Otero un rapaz 
da parroquia de Burgueira, de número 5 
Iria Fernández da parroquia de Mou-
gás

entrevista

Especialistas 
en canastillas

C/ otero 
pedralo, 3

986 905 155

Agora tamén en Nigrán
CC Nasas

Rúa das pontes num 2
886 298 888

Día das Letra Galegas 2023, Francisco Fernández del Riego
por G. Figueiredo

reportaxe

 O día das letras galegas celébrase cada 
ano o 17 de maio na Galiza para home-
naxear ás persoas que se destacaron pola 
súa creación ou defensa da literatura no 
idioma galego. A data elixiuse porque ese 
día, en 1863, publicouse en Vigo “Cantares 
galegos”, a obra de Rosalía de Castro que 
se inspira nas cancións populares galegas 
e que reflicte a sociedade rural de Galicia. 
Nos poemas abórdanse temas como o 
amor, a emigración, a natureza, a identida-
de e a nostalxia. Cantares galegos é con-
siderado o inicio do renacemento cultural 
de Galicia e unha obra mestra da literatura 
galega.
Cada ano, a Real Academia Galega elixe 
a unha personalidade diferente para dedi-
carlle o día e este ano é dedicado a Fran-
cisco Fernández del Riego que será o autor 
homenaxeado no Día dás Letras Galegas 
de 2023. Este recoñecemento coincide co 
sesenta aniversario do primeiro Día dás 
Letras Galegas, que el mesmo propuxo de-
dicar a Rosalía de Castro en 1963, e cos 
cento dez anos do seu nacemento. A Real 
Academia Galega destacou a súa traxecto-

ria como escritor, intelectual e político gale-
guista, e o seu papel crave na resistencia 
cultural de Galicia durante o franquismo.
Trátase dunha homenaxe merecida e opor-
tuna, que pon en valor a súa figura e obra 
e a figura do autor como un dos referentes 
da cultura galega do século XX. A obra de 
Francisco Fernández del Riego é moi va-
liosa e interesante, porque reflicte o seu 
compromiso coa cultura e a lingua galegas, 
e porque achega unha visión crítica e docu-
mentada da literatura e a historia de Galicia. 

Tamén podería dicir que a súa obra é varia-
da e amena, e que mostra a súa curiosida-
de polo mundo e polas persoas.
Francisco Fernández del Riego foi un escri-
tor, intelectual e político galego que naceu 
en Vilanova de Lourenzá, Lugo, o 7 de xa-
neiro de 1913 e morreu en Vigo, o 23 de 
novembro de 2010 aos 97 anos. Formou-
se en Dereito en Santiago de Compostela 
e participou activamente no movemento 
galeguista durante a República e a dita-
dura. Foi un dos fundadores da editorial 
Galaxia que fundou o 25 de xullo de 1950 
xunto con outros galeguistas. O obxectivo 
desta editorial era recuperar a presenza 
do galego como lingua de cultura e resistir 
ao franquismo. Foi a primeira editorial que 
publicou libros exclusivamente en galego 
e converteuse nun referente da literatura e 
o pensamento galegos. Entre os seus fun-
dadores tamén estaban Ramón Otero Pe-
drayo, Ramón Piñeiro, Xaime Isla Couto e 
outros. Fernández del Riego foi un dos prin-
cipais animadores da editorial e participou 
na creación da revista Grial e a Fundación 
Penzol tamén, dous referentes da cultura 

galega no século XX. Tamén foi membro e 
presidente da Real Academia Galega, e co-
laborou con numerosos medios de comu-
nicación galegos e americanos. A súa obra 
abarca o ensaio, a narrativa, a literatura de 
viaxes e a biografía, con especial atención á 
historia e a crítica da literatura galega. Entre 
os seus libros destacan “Historia da literatu-
ra galega”, “Galicia no espello”, “Dicionario 
de escritores en lingua galega” ou “O río do 
tempo”. Recibiu numerosos premios e dis-
tincións polo seu labor cultural como o “Pe-
drón de Ouro”, o premio “Otero Pedrayo”, o 
premio “Trasalba”, a “Medalla de Castelao” 
ou a “Medalla de Ouro de Galicia”.
Unha boa e merecida homenaxe para Fer-
nández del Riego tan só trece anos despois 
do seu falecemento, pois como requisito para 
poder ser homenaxeado este día é destacar 
pola súa creación literaria en idioma galego 
ou pola súa defensa da nosa lingua, e fale-
cer polo menos dez anos antes da elección. 
A persoa homenaxeada é escollida pola Real 
Academia Galega, que é a institución encar-
gada de promover e difundir a cultura e a lin-
gua galegas neste día festivo na Galiza.

Francisco Fernández del  Riego

Antón Lorenzo, “Xaque”, veciño da vila opinión

o mes de febreiro pasado, fa-
laba eu de non ter constancia 
real da presenza da Raiña Dona 
Urraca no Castelo de Salvate-
rra. Unha amable lectora fíxome 

o apuntamento de que si ben existiron 
duas Urracas que acadaron o rango de 
raiñas, Urraca de Zamora (1033 – 1101) 
e Dona Urraca I de León, alcumada “A 
Temeraria” (1081 – 1126), esta última 
sería a que deixara pegada na poboa-
ción de Salvaterra. Consultado un libro 
especializado, “Rex et Regina Urraca, 
Afonso Raimúndez e a monarquía gale-
ga”, do historiador Xosé Antonio López 
Teixeira, editorial Toxosoutos, XIII pre-
mio historia medieval de Galiza e Por-
tugal 2013 (absolutamente recomenda-
ble a lectura) certo é que nel aparecen 
frecuentes loitas e desencontros entre 
Dona Urraca e a súa medio irmá Tareixa 
do condado portucalense o longo do val 
do Miño, pero en ningún momento apa-
rece Salvaterra expresamente citada. 
Sí que nun documento atopado na rede 
pódese ler “súa estancia no castelo de 
Salvaterra é intermitente o longo dos 
seus anos como soberana da Galiza”, 
pero non cita as fontes, xa que logo fica 
no campo das conxeturas. Polo que a 
min respeita, seguirei investigando este 
intersantísimo particular.
CONSOLIDACIÓN DA PRAZA DE 

SALVATERRA.
 O Xeneral en xefe das tropas 
galegas o ver que non podía conseguir 
a empresa de recuperar Salvaterra, 
mandou levantar un reduto no lugar da 
Salgosa, media legua da praza de Sal-
vaterra para a parte de levante xunto o 
río Miño, dirección a Liñares, actual con-
cello das Neves.
 O Conde de Castel-Melhor, 

vendo o perigo desta veciñanza, orde-
nou o mestre de campo Diogo de Melo 
que marchara con dous mil infantes a 
atacar ese reducto. Saiu de salvaterra 
e dispondo con boa disciplina a xente 
que levaba, chegou ó reduto, do que era 
cabo o mestre de campo Belchior de Ul-
hoa, con as mellores compañías do seu 
tercio. En canto divisaron os soldados 
portugueses, fixo sair tres compañías 
que se emboscaron nun vale coberto e 
seguro. Deron algunhas cargas con pou-
co efeito e retiráronse para o reducto. O 
tempo xa os portugueses avanzaban 
por todas partes, tan animosamente ata-
caron que entraron nel a pesar da forte 
resistencia. Salvouse o mestre de cam-
po e ficaron prisioneiros dous capitáns 
e parte dos soldados. Desmantelouse o 
reducto e de seguido, mandou Diogo de 
Melo adentrarse pola Galiza, saquean-
do e queimando seis lugares de moita 
abundancia, ricos. Xa na retirada, locali-
zaron catrocentos soldados a cabalo dos 
galegos pero lograron esquivalos grazas 
a guarnecerse nalgúns valados que lle 

aseguraron a retirada deica Salvaterra.
 Foi neste tempo que entrou a 
gobernar as armas da Galiza o Marqués 
de Távora, portugués, aliviando deste 
peso o Cardeal Spínola do cal desexaba 
verse libre, sobre todo polas desgrazas 
sucedidas, especialmente a perda de 
Salvaterra.
 Percorrendo a fronteira o Mar-
qués de Távora, flamante novo Capitán 
Xeral da Galiza, chegando o reducto da 
Fillaboa, tivo noticia que dúas compa-
ñías de infantería portuguesas atacaran 
a algúns paisanos que cortaban leña. 
Eran ás dos capitáns Antonio de Queirós 
e Antonio Ferreira. Távora mandoulles 
reforzos con máis compañías e despois 
de longa contenda obrigáronos a se iren 
retirando até as trincheiras de Salvate-
rra. O Conde Castel Melhor tamén au-
mentou os reforzos, pelexaron por longo 
espazo caindo de ambas partes muitos 
mortos e feridos. Finalmente acabaron 
por retirarse os galegos, seguidos polos 
portugueses até o reduto da Fillaboa, a 
noite parou a contenda.
 Mentras tanto, de inmediato 
a toma de Salvaterra había que sus-
tentar dita praza pola importancia mi-
litar estratéxica que tiña. 
Había que afortalar as 
defensas, as murallas e 
atalaias, precisábanse 
todo tipo de bastimentos 
e para elo era fundamen-
tal a fabricación dunha 
ponte sobre o Miño que 
permitira o fornecemen-
to. Notoria é a nobleza 
do río Miño, non só pola 
abundancia de peixes 
senón tamén pola abun-
dancia das augas, tal é 

a sua mexestuosidade que parecera 
imposible atravesalo doadamente, 
pero era absolutamente necesaria a 
construcción da ponte. Esta ponte ha-
bía de ser a porta por onde entrara o 
socorro a praza de Salvaterra e Castel 
Melhor resolveu poñer mans o asun-
to, para elo mandou vir dende Viana 
carpinteiros e homes do mar, con to-
dos os aprestos precisos para fabricar 
barcos, maromas, ferraxes e todo o 
que conviña. Construiuse en seis días 
con toda a perfección, de modo que 
poideron atravesar o Miño incluso as 
cabalgaduras e os carros. Para a afor-
talar esta ponte mandou o Conde fa-
cer unha estacada en forma cadrada 
na banda de Portugal e duas na ban-
da da Galiza,  a modo de peirao, per-
mitindo con elo reforzar a estructura e 
poder amorear os bastimentos.
 O Marqués de Távora tratou 
con gran cuidado de reforzar as guar-
nicións e de pedir novos socorros, en-
tre tanto foi pasando o tempo e che-
gou o fin de decembro do ano 1643, 
parouse a guerra sen mostrar rostro 
contrario  á fortuna do Conde de Cas-
tel-Melhor.

N

João Rodrigues de Vasconcelos e Sousa, Conde de Castel-Melhor

Cousas de Salvaterra

Bautizos, comuiniones, 
bodas, eventos para empresas, 
despacho de comida para 
llevar....

En Goian
690 997 806

“O BNG está preparado para gobernar. O futuro non está escrito. 
Temos unha percepción moi positiva  e non nos pomos ningún 

tipo de límite”

entrevista de Tino lago 

Carme Núñez, candidata do BNG á alcaldía de Tui
Non sei se a médica Carme Núñez será algún día alcaldesa de Tui. O que si sei é que se nalgún momento ten a oportunidade de selo, sería alcaldesa 
ata que ela quixera, pois no momento no que a maioría social de Tui tivese a oportunidade de coñecela como alcaldesa; a súa intelixencia, dilixencia, 
capacidade de traballo e bondade persoal farían imposible que a sociedade tudense lle retirase a súa confianza.

              En nada teremos un  novo proce-
so electoral. Cales son as túas sensacións 
neste momento?
 Non só eu persoalmente, senón o BNG de Tui 
no seu con xunto estamos coas pilas a tope de 
carga. A percepción é moi positiva e en conse-
cuencia os ánimos só poden ser estupendos.
          Polo que puiden apreciar estades a 
facer un intenso traballo de campo?

 Si, xa levamos varios meses 
xuntándonos parroquia a parro-
quia co tecido asociativo: coas 
comunidades de montes, AA.
VV, agrupacións culturais....e 
o que observamos é unha 
corrente de simpatía crecente 
cara a nosa formación política, 
e un aumento exponencial da 
confianza cidadá no Bloque 
como unha ferramenta adecua-
da para resolver problemas con 
dilixencia  e achegar solucións 
eficaces.
              Como valoras o gober-
no do PSOE neste mandato 
que remata?
 Penso que este goberno, que 
obtivo unha enorme confianza 

veciñal, decepcionou.
            Por que cres que o goberno decep-
cionou?
 Nun aspecto esencial como a participación ci-
dadá gobernan exactamente igual que como 
gobernou o PP. De feito o alcalde incumpriu o 
compromiso de facer os plenos mensuais e 
seguen a convocarse cada dous meses.
A xestión de algúns temas moi sensibles e 

polémicos fíxose sen buscar ningún tipo de 
consenso, nin o máis mínimo. Así pasou por 
exemplo co traslado do mercado aos xoves 
ou co asunto do aparcadoiro soterrado. Neste 
asunto o alcalde , nunha entrevista de radio, 
comprométese pola mañá a non seguir adian-
te se non hai un mínimo consenso e pola tarde 
cos votos en contra de toda a oposición decide 
seguir adiante. Estanse humanizando e peo-
nalizando diversas zonas, o que a nós  nos 
parece ben claro, pero quítanse moitas prazas 
para aparcar sen ter resolto previamente o pro-
blema do aparcadoiro.
                Na última entrevista que o alcalde 
fixo nas nosas páxinas manifestou que ese 
tema íase facer con toda certeza
 Si, si, se no último pleno de marzo aprobouse 
unha modificación de crédito de 1.700.000€ 
para seguir adiante con este asunto.
                A posición do BNG a este respecto 
segue a ser radicalmente contraria?
 Si. Nós sempre mantivemos a mesma pos-
tura con absoluta coherencia. O aparcadoiro 
soterrado non vai solucionar ningún problema, 
son menos prazas das que hai agora en su-
perficie, e condicionaría o futuro urbanístico e 
económico do Concello.
               En relación ao conflito polo polígono 

de Ribadelouro que tes que dicir?
 Un exemplo máis no que o goberno pecou de 
gobernar de costas á veciñanza. Alí hai unha 
plataforma de afectados moi importante que o 
alcalde nin sequera recoñece como interlocu-
tores válidos
                  Non os atende?
 Non. A administración ten que sentarse coa 
veciñanza de Ribadelouro afectada dialogar 
con eles e atender as súas necesidades .
               En relación á taxa do lixo, o proble-
ma que propiciou a ruptura do pacto de go-
berno do Psoe con Lano Alonso, sabemos 
como están as cousas?
 Hai un compromiso verbal de facer unha nova 
ordenanza pero en principio non se volveu fa-
cer nada máis. Nós estamos de acordo en mo-
dificar a ordenanza para resolver os problemas 
dos hostaleiros, e tamén en que se contemple 
actuacións necesarias no ámbito da compos-
taxe.
 O BNG no que atinxe ao medio ambiente 
aposta sen matices por sermos absolutamen-
te ambiciosos.
                    Ao entrar hoxe en Tui pola rúa 
Colón experimentei unha sensación como 
de caos de tráfico?
 Isa é unha obra que xa leva moito tempo de 

execución e que ocasiona bastantes 
atrancos, si. O problema está, creo eu, en 
que o goberno deixou moitas actuacións 
para o final do mandato e agora acumúla-
selle todo.
              Houbo un tempo, non moi lonxa-
no, en que para interpretar a compo-
sición da corporación tudense pouco 
menos que había que ser experto en 
xeroglíficos exipcios. Agora seica se 
vai aclarando a cousa verdade?
 Pois si, parece que si. Pola esquerda 
só seremos dúas opcións : O BNG e o 
PSOE e pola dereita o PP, Converxencia 
21 e previsiblemente haberá lista de VOX.
                Tes  decidida a candidatura?
 Si.
            Preséntanos ás persoas que te 
acompañan nos 5 primeiros postos?

 No segundo posto vai Ánxela Estévez 
que é unha rapaza natural do casco his-
tórico de Tui que ten un perfil social moi 
marcado. No posto 3 vai Josué Campos 
que é o responsable local do BNG. De 
número 4 vai Xosé Martínez  Tato, o meu 
compañeiro actual na corporación, xubi-
lado do sector do metal, e un home que 
leva cada curruncho de Tui no corazón e 
cada necesidade e problema de Tui na 
cabeza, e de número 5 vai Ernesto Cañe-
do e un home moi concienciado en cues-
tións medio ambientais.
             Sendo realista Carme o 29 
de maio en Tui só se poden dar dúas 
posibles combinacións: Ou goberno 
PSOE/BNG ou goberno do PP. A hipó-
tese dunha maioría absoluta do PSOE 
non me parece verosímil. Veste gober-

nando co PSOE?
 Si, claro que si. Esa é a maioría de gober-
no que temos que construír no caso, que 
eu agardo, de que a dereita non acade a 
maioría suficiente. O que é incuestionable 
é que ese hipotético pacto ten que ser re-
sultado dunha negociación moi rigorosa 
na que o BNG poría as súas condicións. 
E desde logo se se fai o aparcadoiro so-
terrado nós non participariamos nese go-
berno.
                   Ese tema é unha liña vermella 
para o BNG?
 Absolutamente.
               E en cuestión de persoas 
imporiades  condición?.Vetariades por 
exemplo ao alcalde?
 Non. Nós somos moi respectuosos cos 
listas que presenten os demais. Nós 

negociariamos cuestións políticas, non 
persoais. Teriamos que conformar un 
goberno de esquerdas moi comprometi-
do co medio ambiente, feminista, que se 
preocupe polo noso idioma e pola nosa 
cultura, que facilite o acceso á vivenda, 
que vertebre as comunicacións entre pa-
rroquias e das parroquias co centro, e cun 
compromiso firme cun modelo de cidade 
que propicie a existencia de servizos e 
oportunidades necesarios e suficientes 
para que ninguén teña que marchar e 
para que Tui sexa un concello atractivo 
para que a xente poida vir a vivir aquí.
                   Cales son as expectativas 
de resultados concretos aos que 
aspiras?
 En política todo é posible. Nós non nos 
pomos nin límite nin teito.

entrevista

 Tomiño segue achegando o seu gran 
de area e participando en proxec-
tos europeos a prol da mocidade.  A 
OMIX tomiñesa é un dos dez integran-
tes dun dos grupos focais do proxec-
to Hey!, unha iniciativa do programa 
europeo Erasmus+ na que colaboran 
seis países e que busca fortalecer as 
capacidades da poboación nova, es-
pecialmente daquelas persoas con 
menos oportunidades.
A OMIX de Tomiño participa no se-
gundo grupo focal, integrado por 10 
persoas, entre as que se atopan tra-
balladores e traballadoras xuvenís, 
líderes da mocidade, provedores de 
servizos sociais, operadores, docen-
tes, formadores ou institutos. Neste 
grupo de traballo os esforzos céntran-
se en analizar a situación da mocida-

Tomiño

Esta iniciativa do programa euro-
peo Erasmus+ busca fortalecer as 
capacidades da poboación nova, 
especialmente das persoas con 
menos oportunidades

A OMIX de Tomiño, 
un dos dez 

participantes de 
toda España nun dos 
grupos de traballo 
do proxecto Hey!

Honrando o meu pai, Manuel Estévez Cambra
(Tenente alcalde de Vigo, fillo de Fornelos da Ribeira)

G
opiniónManuel Alfonso Estévez, veciño de Fornelos da Riveira

razas o Boletín do Instituto de 
Estudos Vigueses, que me per-
mitiu a procedencia de meu-
pai, Manuel Estévez Cambra, 
nado en Fornelos da Ribeira, 

membro da Unión Rexional das Derei-
tas (URD), que na xornada electoral do 
ano 1.931 aparece como candidato mo-
nárquico as eleccións, do distrito 1, con 
449 votos e que o xornal “Faro de Vigo” 
consideraba grave a situación que re-
presentaban os votos republicanos, en 
relación cos monárquicos, sendo preci-
samente Vigo, o primeiro en
proclamar a II República, como principal 
protagonista.
 Xa no “Diario de Vigo”, do ano 1.923, 
nº 278, se indica que pola Xunta Munici-
pal, fora designado por sorteo, Manuel 
Estévez Cambra, quen aparece na Tese 
de Adrián Presas Sobrado, da Universi-
dade de Vigo, “Elites políticas de poder 
local na Galicia, 1.939/1.951”, Arquivo 
Provincial de Pontevedra. E, aparece 
na Táboa 1 das Eleccións do
1.931, cando xa no ano 1.923 con Oren-
cio Arosa Álvarez aparece como
tenente alcalde.
 Neste traballo quixen aproximarme a 
“Dinámica socio política de Vigo”, de 
meu pai, dado o signo ideolóxico do fi-
llo, traballando como reporteiro en “El 
Pueblo Gallego”, diario liberal e, para 
comprender a evolución natural en 
cada tempo. Fenómeno diferencial que 
sinala Xosé Manuel Núñez Seixas, que 
afecta o movemento socio - político
familiar.
 A limitacións das fontes político-monár-
quicas, católicas, na dinámica de Vigo, 

ten a súa importancia, como empre-
gado, para tomar parte na URD, que 
como fillo, respecto, aínda que a miña 
ideoloxía sexa socialista democrática e 
republicana.
 Tanto meu pai, como eu, somos fillos 
adoptivos de Vigo, e a súa pertenza a 
URD se debe a que, para el, non era 
un partido mais, a antiga usanza, for-
mando un conglomerado harmónico no 
que para os monárquicos e republica-
nos, homes de ciencia, industriais, co-
merciantes, e obreiros tiñan un lema: A 
defensa da Relixión, a Patria, a Familia, 
a Orde, o Traballo e a Propiedade, pre-
tendendo facerse cos movementos
rexionalistas, agrarios, obreiros, intelec-
tuais e clase media.
 No marco da campaña estaban, Mel-
chor Viso, Zunzunegui, Telmo Pérez, 
Rúa ... e no xaneiro do 1.935 Mariano 
Llorente, Martín, Tomás Santoro Villavi-
cencio, meu pai Manuel Estévez Cam-
bra, José Torrado Franco, Tomé Pérez, 
Mora Ruíz, e outros, segundo “Faro de 
Vigo”, do 16- 01- 1.935 en Acta policial 
da reunión. Carpeta SOC 12.AMV.
 Eran, como hoxe, tempo de rancores 
odios e malas paixóns, “desbordados 
en que España naufragaba en sangue 
e bagoas” esquecendo a Cristo: Amaos 
uns a os outros! (EPG-30-11-1.934)
 Tamén xa daquela se falaba en “Faro 
de Vigo” do 10-05-1.932 da desmen-
bración de España, e precisaban unha 
dereita, para a “Historia Patria”.
 “El Pueblo Gallego”, de Portela Valla-
dares, continuaba polo milésima vez 
raiado o disco, que o “delegado gober-
nativo” tivera que chamarlle varias ve-

ces a orde.
 E, digo eu, como ante todo querían 
ser vos patriotas, o benestar e a pros-
peridade, o respecto dos sentimentos 
relixiosos, a prosperidade, a educación 
e as diversas actividades, e por riba, fa-
laban da “repugnancia Constitucional”, 
e o perigo fronte as esquerdas comu-
nistas.
 Xa choveu, manda carallo! E estamos 
na mesma encrucillada, agora mesmo.
 Eu nacín republicano, vivo sendo re-
publicano e morrerei republicano, pero 
non deixo de entender e recoñecer a 
ideoloxía política de meu pai, monárqui-
ca e católica, chegando a ser co funda-
dor e Confrade do Cristo da Victoria, tal 
como aparece no Instituto de Estudos 
Vigueses, onde tiven a oportunidade de 
documentarme.
 As forzas progresistas de entón, afron-
taron a loita electoral como unha opor-
tunidade, para sacudir as raíces que 
castigaban e azoutaban sen piedade a 
cidadanía, mobilizando o corpo electo-
ral, que “El Pueblo Gallego” daqueles 
tempos, insistía na participación da po-
boación, porque daquela, tal como se 
coñece hoxe, se pretendía converter os 
municipios en forzas progresistas, con-
tra a conxunción caciquil e monarquía 
existente.
 E digo eu, neste ano 2.023 que aque-
les partidos da esquerda non corruptos 
-hoxe- poderían dar o aldabronazo as 
portas da cidade de Vigo, o corazón e 
cerebro de todos, para facer ver a con-
veniencia de que unidos, como nunca, 
ante o inimigo común, “O pobo unido 
xamais será vencido”. Amén.

de en aspectos como o apoio do siste-
ma para o retorno de mozas e mozos 
migrados e a súa incorporación ao 
mercado laboral, sobre a transparen-
cia e calidade da información recibida 
sobre oportunidades formativas e la-
borais, sobre as medidas para tomar 
conciencia das oportunidades para a 
mocidade no país ou os principais de-
safíos que enfrontan cando regresan 
ao seus países.
“Temos que traballar para acompa-
ñar á nosa mocidade, que sufre as 
consecuencias socioeconómicas e 
sanitarias provocadas non só pola 
pandemia, senón tamén pola crecen-
te exclusión social en campos como a 
educación, o mercado laboral, o acce-
so á vivenda ou a saúde como resul-
tado da falta de políticas sociais xerais 
que non respondían ás súas necesi-
dades”, destaca a alcaldesa, Sandra 
González. 

O proxecto Hey! establece unha es-
tratexia transnacional de traballo xu-
venil intelixente e dixital con diferen-
tes accións que rematarán no ano 
2024 con seis conferencias en cada 
país socio para difundir os resultados 
do proxecto e compartir o coñecemen-
to adquirido durante a implementación 
do proxecto cos axentes públicos e 
privados.
A raíz do proxecto elaborouse a guía 
‘Aumentar o compromiso da mocida-
de’, que representa o primeiro resul-
tado do proxecto e busca entender o 
contexto dos mozos e mozas con me-
nos oportunidades, as súas necesida-
des de aprendizaxe e motivacións, o 
seu nivel de acceso a oportunidades 
e ferramentas que poidas axudarlles a 
involucrarse como actores de cambio 
nos seus contextos locais. As persoas 
interesadas en obter esta guía poden 
contactar coa OMIX de Tomiño.

O Concello investiu 1,1 millóns de euros 
na mellora das instalacións deportivas de 

Tomiño
O Goberno municipal acometeu intervencións na Área Deportiva do 

Mosteiro, nos campos de fútbol do Alivio ou Lito Oliveira ou no pavillón 
de deportes de Goián

Tomiño

O Concello de Tomiño continúa coa súa 
aposta estratéxica polo deporte no mu-
nicipio, tanto polos clubs consolidados e 
polos deportistas individuais como polo 
deporte de base. Neste camiño, o Go-
berno municipal investiu 1,1 millóns de 
euros nas diferentes instalacións depor-
tivas do concello, espazos que cada día 
son empregados por centos de deportis-
tas tomiñeses e tomiñesas das máis va-
riadas disciplinas, dende fubtol ata judo, 
piragüismo, patinaxe, boxeo, skate, ca-
listenia, tenis ou atletismo, entre moitas 
outras.
“O deporte é fundamental para a vida. É 
saúde, compañeirismo, amizade... é son 
valores importantísimos para os nosos 
cativos e cativas”, salienta a alcaldesa, 
Sandra González. “Queremos que nenos 
e nenas vexan na actividade deportiva un 
espazo de desenvolvemento do seu futu-
ro, por iso dende o Concello facemos un 
esforzo especial para que Tomiño dispo-
ña dunhas instalacións boas, versátiles e 
melloradas de forma continua”, recalca a 
rexedora. 

O Concello investiu máis de 430.000 eu-
ros en diferentes intervencións para refor-
mar o Campo de Fútbol O Alivio, no que 
se colocaron novas torres de iluminación 
con focos LED de baixo consumo, ins-
talouse céspede artificial, melloráronse 
bancadas e escaleiras e reformáronse os 
vestiarios, con máis duchas, chan novo 
ou termos eléctricos de maior capacida-
de. 
O Campo de Fútbol Lito Oliveira tamén con-
ta con céspede novo e con outras melloras 
“realizadas contando cos usuarios e usua-
rias, xa que son eles e elas as que mellor 
nos poden contar o que precisan para que 
dende o Concello sigamos investindo en 
xuventude e deporte”. En total, foron máis 
de 206.000 euros. Tamén se procedeu ao 
cambio de céspede no Campo de Fútbol 
da Carballa, ademais de instalarse un novo 
marcador e paneis solares ou mellorar os 
vestiarios. 
O Complexo Deportivo do Mosteiro foi ou-
tra das instalacións deportivas nas que se 
acometeron diferentes intervencións, como 
nas pistas de atletismo, nas pistas de tenis 

Baixo Miño

 Tomiño vén de conseguir unha subvención de 
560.000 euros de fondos europeos para transfor-
mar a Casa dos Mestres e as escolas unitarias 
de Sobrada na Casa do Tempo, un lugar dixital, 

Tomiño

É un dos 15 proxectos subvencionados en toda Galicia polo programa 
PIREP de entre os máis de mil iniciativas presentadas a nivel estatal
Toda a proposta foi elaborada coa colaboración coa veciñanza e en 
coordinación coa comunidade de montes de Sobrada

A Casa do Tempo

Tomiño consegue 560.000 euros de   
fondos europeos para transformar a Casa 

dos Mestres na Casa do Tempo

Baixo Miño
tes, Francisco Campo. 
Por outra banda, tamén se realizaron impor-
tantes obras de reforma no pavillón deporti-
vo de Goián, cambiando completamente as 
instalacións de fontanería, que se atopaban 
moi deterioradas, cambiando luminarias e 
mellorando os vestiarios. Ademais, o Goberno 
municipal investiu arredor de 193.000 euros 
no cambio de piso e de luminarias do pavillón 
da Carballa. 
A petición do Club Deportivo Miño-Teixugos 
leváronse a cabo a reparación de danos da 
cuberta e pintado da sede, preparación de 
baños, cambio de portas, instalación de pe-
chadura automática..., ampliando así as insta-
lacións de adestramento coa adecuación do 
edificio de Aduanas para que as e os depor-
tistas contaran cun espazo de adestramento 
cuberto para os días nos que non sexa posible 
saír ao río. 

e nas pistas polideportivas de uso compartido 
para deporte escolar e para o público xeral en 
horario non lectivo. Foi a este espazo onde o 
Concello trasladou as instalacións de caliste-
nia, reubicándoas así nun emprazamento máis 
axeitado para a realización deste deporte, algo 
que viñan demandando as persoas practicantes 
deste deporte. 
A pista de skate de Goián foi tamén unha clara 
aposta do Goberno municipal por outras activi-
dades deportivas. Un investimento de máis de 
200.000 euros para a creación deste skatepark 
que, dende a súa apertura, permitiu crecer á 
comunidade de usuarios e usuarias que prac-
tican deportes como skate, scouter, BMX...  
Estas instalacións son un claro exemplo “da 
importancia da captación de fondos externos 
como os da Deputación de Pontevedra para 
seguir mellorando os espazos deportivos de 
Tomiño”, como explica o concelleiro de Depor-

interactivo e inclusivo destinado á recollida e con-
servación de documentos gráficos e audiovisuais 
sobre os usos, costumes, patrimonio e tradicións 
desta parroquia. 

 Este proxecto foi un dos 15 seleccionados en toda 
Galicia de as máis de mil iniciativas presentadas en 
toda España para recibir este fondos do Programa 
de Impulso á Rehabilitación de Edificios Públicos 
(PIREP), enmarcado no Plan de Recuperación, 
Transformación e Resiliencia (PRTR) do Ministe-
rio de Transportes, Mobilidade e Axenda Urbana. 
A proposta presentada polo Concello de Tomiño 
acadou unha moi boa puntuación, quedando no 
posto 111 de entre todos os proxectos que optaban 
ao financiamento.
Con este proxecto, realizado en colaboración coa 
Comunidade de Montes Veciñais en Man Co-
mún de Sobrada, rehabilitarase a antiga escola 
unitaria da parroquia construída en 1950 creando 
un espazo de participación na que a veciñanza 
sexa tamén a protagonista, xa que poderán con-
tribuír á creación e enriquecemento do arquivo 
histórico gravando os seus propios testemuños e 
achegando material gráfico e audiovisual xa exis-
tente. As obras suporán un investimento de case 
800.000 euros.
 “Será un espazo inclusivo, pensado para todos e 
todas, porque todas as historias son importantes. 
Un testemuño de hoxe será unha lembranza que 
mañá alguén quererá coñecer e que falará en pri-
meira persoas de como era a nosa vida”, explica 
a alcaldesa, Sandra González.
 O centro axudará a preservar a memoria da pa-
rroquia grazas ás ferramentas dixitais de doado 
manexo que albergará no seu interior e que con-
verterá o espazo en punto de recollida, almace-
namento e tamén creación. A Casa do Tempo 
contará cunha peza central a través da que os 
usuarios e usuarias poderán escanear e depo-
sitar imaxes da súa propiedade sen necesidade 
de deixalas fisicamente, ademais dun arquivo ao 
que se poderá acceder de forma dixital. 
 O futuro centro contará tamén cunha ‘cápsula do 
tempo’, unha sala na que as persoas interesadas 
poderán entrar a gravar os seus testemuños en 
vídeo de xeito sinxelo, axudando así a crear un 
banco da memoria que recolla dende nomes de 
lugares, receitas de cociña típicas ou festas e cele-
bracións tradicionais ata xogos populares, artes de 
pesca ou a descrición de personaxes da parroquia. 
Haberá tamén a disposición da veciñanza unha 
sala de edición na que poder traballar nos seus 
propios vídeos, así como unha sala de xogo dixital 
na que poñer a proba os coñecementos sobre a 
cultura e o territorio da parroquia de Sobrada. 

“Presentámonos coa expectativa de aumentar a nosa 
representación”

Xosé Manuel Rodríguez, alcalde das Neves

entrevista redacción

Xose Manuel Rodríguez leva oito anos encabezando o goberno das Neves. En maio afronta un novo proceso electoral coa ilusión 
de que a transformación profunda que viviu o concello neste tempo sexa recoñecida pola maioría da sociedade nevense. Velaí vai 
o que deu de si a nosa conversa

                 A moi pouco tempo das 
eleccións cales son  as túas sensa-
cións nestes momentos?
 As sensacións son unha mestura de 
satisfacción polo moito traballo que xa 
está feito e de ilusión polo que aínda 
está por vir.
               Ti dis que estás satisfei-
to polo “ moito traballo feito”, pero 
o PP local dicía nas súas redes so-
ciais que o voso goberno estes oito 
anos foi un “ goberno de inacción”
 Se o candidato do PP dixo iso o úni-
co que revela é que é un candidato a 
alcaldía de As Neves que non vive nas 
Neves. Esas palabras só poden ser 
froito de nin estar no día a día do noso 
concello, nin de coñecer o máis míni-
mo a realidade de  As Neves.
           Contesta a esas palabras 
sobre a suposta” inacción” do teu 
goberno con cuestións concretas?
 Nestes 8 anos o goberno de As Neves 
transformou de maneira moi importan-

te a realidade existente nos anteriores 
32 de gobernos do PP.
-Incorporamos unha actualización radi-
cal dos medios de participación social 
no noso concello
-Fixemos unha aposta absoluta pola 
tecnoloxía  tanto na comunicación 
como na administración e xestión.
-Traballamos arreo en mellorar as co-
municacións, e servizos alén de huma-
nizar o noso pobo para o noso grande 
obxectivo: que As Neves sexa un con-
cello con servizos suficientes e oportu-
nidades adecuadas para facer atracti-
vo vivir na nosa localidade.
-Modernizamos o sistema educativo 
coa incorporación dunha gardería com-
pletamente nova, e actualización de to-
das as escolas unitarias e do colexio 
público, e a creación dun Consello es-
colar municipal.
-Mellora do centro de saúde
-Creamos unha RPT
-Mellora dos servizos sociais

                  Esto último interésame 
moito. En que se melloraron os ser-
vizos sociais con relación aos go-
bernos do PP?
 Pois mira as partidas destinadas a 
persoal multiplican por 3 as do PP.
                  Sentes que a Xunta trata 
con xustiza ao voso Concello?
 De  ningún modo. O proceder da Xun-
ta no reparto de fondos é terriblemente 
sectario. Asina moitos convenios de 
colaboración con concellos, pero cos 
que goberna o PP deixando de lado ao 
resto.
              Pero iso,que é moi grave, 
podes dicilo de maneira taxativa?: a  
administración autonómica trata de 
maneira diferente aos concellos que 
goberna o PP que aos que gobernan 
outras forzas políticas?
Si, dígoo con rotundidade absoluta 
porque por desgraza é así. Mira por 
exemplo o convenio que veñen de asi-
nar con Arbo ou os que fan con Salva-
terra. No noso caso pedímoslle  unha 
actuación viaria  en Setados , que é 
necesaria e urxente, e non destinaron 
nin un só €.
                 De todas as actuacións 
destes oito anos cales che produci-
ron máis satisfacción?
 É difícil responder a isto. A min o que 
me satisfai é contribuír ao ben común 
das persoas que viven en As Neves. 
Se cadra podería mencionar:
-A profunda transformación do siste-
ma de iluminación do Concello a LED 
adiantándonos á crise de prezos da 

electricidade o que nos permitiu afron-
tar ese roubo, que é o prezo da elec-
tricidade, sen ter que dispor de novos 
recursos económicos.
-Recuperamos a casa da xuventude, 
un espazo que estaba completamente 
abandonado e que nestes momentos 
serve de referencia non so á mocidade 
de As Neves senón tamén á de Conce-
llos do redor.
-Renovamos a flota de vehículos do 
Concello
-Metémonos no plan Revitaliza cun sis-
tema de tratamento dos residuos adap-
tado ás esixencias da UE.
-O traballo que fixemos no eido da cul-
tura é recoñecido , porque é de xustiza, 
por calquera cun mínimo de honestida-
de intelectual. Hai moitos aspectos por 
salientar aquí pero considero que a vol-
ta que lle demos á Feira do Requeixo 
sitúaa á altura da excelencia.
             Antes comentabas que tiñas  
ilusións e proxectos para o novo 
mandato, no caso de que a maioría 
da sociedade nevense che dea a súa 
confianza. Cóntanos os máis impor-
tantes?
 -Estamos a traballar nun importante 
proxecto de reconstrución do mercado 
das Neves. Penso que nos próximos 
catro anos xa estará rematado.
 Nós queremos apostar por darlle ao 
noso eixo fundamental de goberno 
:VIVE NAS NEVES un grao moito máis 
elevado de desenvolvemento. Iso sig-
nifica, no terreo do concreto, un plan de 
turismo en destino sustentable e espe-



Abril 2023

Marmolería

LA GLORIA 
Arte funerario

Mármoles y granitos para la construcción

986 660 188                                                                  Alto de la Gloria, 8
625 082 049  Francisco                                                    Ponteareas

16

cialmente  que nós queremos traballar 
de maneira moi decidida no ámbito da 
vivenda. Nas Neves temos moitas vi-
vendas desocupadas pero non existe 
unha oferta importante de casas que 
se aluguen ou vendan
                      E demanda hai?
 Si, si que a hai. Bastantes persoas no-
vas téñense achegado ao Concello a 
preguntar por casas para mercar, alu-
gar ou construír.
 Traballaremos pois con moita intensi-
dade nesa liña, de feito conseguimos  
unha subvención importante do Minis-
terio de vivenda para a rehabilitación 
de casas. Durante os 3 anos próximos 
teremos cerca de 1/2 millón de € que 
servirán para a rehabilitación de viven-
das no entorno urbano de As Neves e 
a Estación e para montar unha oficina 
que asesore ás persoas propietarias 
sobre como xestionar esas subven-
cións.

                     A diferencia entre un mal 
e un bo goberno municipal está, ao 
meu xuízo, en que un mal goberno 
limítase a ir zafando os problemas 
do día a día como boamente poden, 
mentres que un  bo goberno ten un 
modelo de vila e traballa para facelo 
realidade. -Vive Nas Neves- é o voso 
modelo de vila?
 Si, si que o é. Pero  Vive Nas Neves 
non é unha mensaxe valeira de conti-
do, non é un simple letreiro. Vive Nas 
Neves é a nosa filosofía. Consiste en 
dotar ao noso Concello de servizos su-
ficientes e oportunidades varias para 
que a xente do pobo non teña que mar-
char a gañarse a vida noutros sitios, e 
para que a xente de fóra que o desexe 
teña no noso pobo un lugar atractivo e 
cómodo para vivir.
                  A recuperación e rehabi-
litación de vivendas vaise limitar só 
ao casco urbano?

 Non , tamén no rural. Así por exemplo 
temos un proxecto que nos fai moita 
ilusión que consiste na recuperación 
das vivendas dos mestres na parroquia 
de Taboexa.
                Facemos esta entrevis-
ta un día antes do inicio da Feira 
do Requeixo e do Mel. Cales son as 
expectativas coas que a encaramos 
este ano?
 A verdade é que moi altas. Creo que 
lle demos unha volta moi importante e 
a satisfacción que amosan os asisten-
tes indica que estamos na liña correc-
ta.
                 O problema co crego de 
Ribarteme está solucionado?
 Non. Eu creo que este ano tamén imos 
ter problemas . Tratamos de adoptar 
unha posición plenaria unánime ao 
respecto do apoio da corporación a 
manter a   procesión dos cadaleitos, 
unha tradición de enorme importancia 
no noso pobo, e aínda estamos á es-
pera da resposta do PP.
O auditorio xa é “ Auditorio José Gil”?
Un acto de xustiza para un veciño ilus-
tre das Neves, en concreto de Rubiós,  
do que me sinto moi orgulloso. José Gil 
é unha persoa transcendental na his-
toria do cinema en Galicia e As Neves 
tiña unha débeda con el.
                 Cales son as expectativas 
realistas coas que afrontas as vin-
deiras eleccións?
 Nós presentámonos coa intención de 

aumentar a nosa representación  para 
poder exercer o goberno en solitario. 
Agora ben , quero aproveitar a opor-
tunidade para expresar o meu agrade-
cemento e satisfacción polo traballo e 
compañía de Marcelino, o noso socio 
de goberno estes 4 anos .Tanto é así 
que xa che anticipo que sexa cal sexa 
o resultado imos tenderlle a man para 
que siga ao noso lado.

entrevista

“As nosas expectativas están en quitar 4 
concelleiros e gañar as eleccións”

César Gil Bernárdez,  candidato do BNG á alcaldía de Mondariz Balneario

A anunciada retirada de José Antonio Lorenzo, alcalde de Mondariz-Balneario desde 1983, alentou a presentación de novas candi-
daturas neste pequeno concello de 680 habitantes, segundo os últimos rexistros do Instituto Nacional de Estatística (INE). César 
Gil Bernárdez, que encabeza novamente a lista do BNG, é o máis novo e ao mesmo tempo o máis experimentado en política mu-
nicipal dos catro candidatos confirmados. Falamos con el sobre os retos que ten por diante o próximo alcalde de Mondariz-Bal-
neario e as perspectivas electorais do seu grupo político nun contexto como o actual, de altísima fragmentación.

            O BNG lidera a oposición 
na Corporación Municipal de Mon-
dariz-Balneario desde hai case vinte 
anos, mais nas eleccións de 2019 
estivo moi preto de desbancar ao 
PP da Alcaldía. Como líder da oposi-
ción durante os últimos catro anos, 
que balance fas desta etapa?

 Fomos unha oposición construtiva e 
propositiva, dentro do que nos deixaron 
participar. Intentamos ser portavoces 
de todos eses veciños que nos votaron 
hai catro anos. O noso compromiso era 
con eles e co pobo. Enchemos os ple-
nos de iniciativas, moitas delas en ple-
na pandemia. Presentamos unha serie 

de medidas sociais e económicas rela-
cionadas coa vivenda, o patrimonio, os 
servizos públicos,... O balance é sen 
dúbida positivo.
                Esta recente experiencia 
axudou a redefinir o proxecto actual 
do grupo político?
 Eu son dos que pensan que para ser 
alcalde hai que pasar antes pola oposi-
ción. Dáche información, dáche táboas 
para xestionar ben un concello. Para 
min, é fundamental coñecer os veciños 
e as súas necesidades. A día de hoxe, 
o reto máis importante que temos é 
restaurar a convivencia. O pobo de 
Mondariz-Balneario está dividido por 
ideoloxías ou por formas de pensar, e 
nós temos claro que o concello, máis 
alá de quen goberne, ten que estar 
unido. O noso programa está cheo de 
medidas para restaurar esa conviven-
cia social.

                      Que tipo de medidas?
Por exemplo, algo moi sinxelo como 
son as festas tradicionais, un espazo 
onde os veciños e as veciñas se en-
contraban, se coñecían, dialogaban. 
Alén disto está a dinamización socio-
cultural, deportiva e de lecer, que debe 
ser anual e en todos os barrios. Agora 
mesmo, esta actividade está concen-
trada nun único lugar. Nós considera-
mos que hai que expandila, que hai 
que crear e mellorar espazos públicos 
como a Praza de Abastos ou a propia 
contorna do Casa Consistorial, nego-
ciando coa empresa Raúl polo garaxe 
que ten ao lado. Poder dispoñer dun 
centro social polivalente tamén é ne-
cesario para a socialización e a cele-
bración dos eventos socioculturais que 
tanto fan falta en Mondariz-Balneario.
                      Nas eleccións de 2019, 
o BNG quedou a tan só tres votos do 

entrevista de  Alma lópez Figueiras

PP. Naquel momento cuestionouse 
a presunta manipulación do censo 
electoral. Resolveuse este proble-
ma?
 O día das eleccións, os veciños e as 
veciñas de Mondariz-Balneario sem-
pre nos sorprendemos de ver votando 
a persoas que non coñecemos. Tamén 
chama a atención a cantidade de votos 
por correo que chegan. Estamos falan-
do dun 10 por cento. Isto di moito sobre 
onde están esas persoas. No noso con-
cello, que só ten unha mesa electoral, 
hai que repetir sempre o sorteo unhas 
cinco ou seis veces porque non hai 
maneira de contactar coas persoas da 
mesa. A cuestión do censo, polo tanto, 
non é nova. Nós témolo denunciado. 
Estivemos na oficina do INE, estivemos 
coa valedora do pobo, e todos din que é 
competencia do propio concello regular 
ese censo, dar de baixa ás persoas que 
non están ben inscritas nel. O que está 
claro é que non interesa facer esa lim-
pa. O censo está como está e xa conta-
mos con esa desvantaxe de arredor de 
50 votos.
               Igual que hai electores que 
non viven en Mondariz Balneario, 
tamén hai candidatos e candidatas 
que residen fóra ou non levan tan-
to tempo vivindo na localidade para 
coñecela en profundidade. Das catro 
candidaturas confirmadas, pode que 
a túa sexa a única dunha persoa que 
vive e traballa en Mondariz-Balneario 
desde sempre.
 Persoalmente é algo que me sorpren-
de. Calquera persoa pode presentar-
se, non é motivo excluínte que leves 
no concello cinco ou dez anos, pero si 
vexo vital coñecer cada recuncho do 
concello, coñecer aos veciños, coñecer 
as súas demandas e necesidades. Eu 
nunca me presentaría como candidato 

a alcalde nun concello onde non vivo ou 
que non coñezo ben. A mellor proposta 
que hai agora enriba da mesa é a nosa: 
xente de Mondariz-Balneario que ama 
a Mondariz-Balneario e coñece o seu 
concello. 
            O 28 de maio, pensas que 
pesará máis no voto a ideoloxía, a di-
visión social que comentabas antes, 
ou o feito de que haxa candidatos 
con máis experiencia real no conce-
llo que outros?
 A xente quere que o equipo de gober-
no, comezando polo alcalde, sexan per-
soas próximas, persoas que se poidan 
atopar todos os días na rúa. Cústame 
pensar na posibilidade de votar a al-
guén que vive a 1.000 km de distancia 
ou que non sabe onde está Cambelas, 
que é unha zona de Mondariz-Balnea-
rio. Creo que os veciños non se van 
fallar a eles mesmos, e que van votar 
pola candidatura de veciños e veciñas 
de Mondariz-Balneario, que é a nosa. 
Somos a opción máis realista, a opción 
de futuro.
            Respecto das relacións co ve-
ciño Concello de Mondariz, moi ten-
sas nos últimos anos a causa de in-
fraestruturas e servizos compartidos 
como a EDAR, que alternativa ofrece 
a súa candidatura?
 É moi triste a situación na que nos 
atopamos. Por Mondariz pasaron tres 
alcaldes, e por Mondariz-Balneario soa-
mente un. Nós coñecemos a problemá-
tica da depuración de augas residuais 
de primeira man. Non ten difícil solu-
ción, o importante é sentarse a falar. 
Durante a presentación da candidatura 
tendinlle a man ao Concello de Monda-
riz para buscar xuntos unha solución a 
este problema medioambiental o mes-
mo 20 de xuño.
            Independentemente de quen 

goberne en Mondariz?
 Independentemente de quen goberne.
             Outro problema de Monda-
riz-Balneario parece ser a situación 
de abandono do patrimonio históri-
co. Na presentación da candidatura 
comentaron que recuperalo é un dos 
seus obxectivos. Temen que, de che-
gar á Alcaldía, non poidan ser quen 
de cumprir esta promesa pola inac-
ción ou mesmo bloqueo da Xunta de 
Galicia, responsable en gran medida 
de facilitar a restauración do patri-
monio?
 No que respecta á fonte de Troncoso, 
a Xunta xa se comprometeu a rehabili-
tala a través dun convenio asinado co 
concello. Nós confiamos na súa vonta-
de e na súa palabra. Xa está en mar-
cha a primeira fase e queda pendente 
a segunda, que é a máis importante. 
Esperamos que non haxa ningún confli-
to de intereses porque este patrimonio 
é de todos os galegos, non soamente 
dos veciños de Mondariz-Balneario. 
Son inmobles protexidos, tamén a ni-
vel galego, pero en ningún momento se 
fixo nada para evitar o deterioro.  Non 
se instou aos propietarios á súa con-
servación; non se abriron expedientes 
sancioadores, nin tan sequera de forma 
subsidiaria para facernos cargo ou so-
licitar a cesións dos bens.   O estado 
actual é consecuencia da desidia, do 
desleixo de non querer facer e mirar 
para outro lado. Nós vamos traballar 
para rehabilitar o patrimonio de Monda-
riz-Balneario. Sabemos que é un pro-
ceso longo. Alén da fonte de Troncoso, 
queremos actuar na fonte de Gándara 
para evitar que lle suceda o mesmo. 
Pediremos a cesión para a súa correcta 
limpeza e conservación. Estamos to-
talmente comprometidos co patrimonio 
cultural material e inmaterial.

             A restauración e conservación 
do patrimonio histórico é o elemen-
to máis importante do programa do 
BNG nestas eleccións?
 É das cousas máis importantes, pero 
non é o máis importante. Ao final, o pa-
trimonio é parte da nosa historia. Non 
podemos mirar para outro lado mentres  
esmorece. O problema está no estado 
actual dos inmobles, xa moi deteriora-
do. Restaurar e rehabilitar as fontes de 
Troncoso e de Gándara, hoteis como o 
Roma, o Avelino ou o Villaflora, requi-
re unha enorme cantidade de cartos. O 
concello non pode facerse cargo. Ago-
ra a Xunta vai realizar un esforzo coa 
fonte de Troncoso e buscaremos outras 
vías de financiamento para o resto de 
edificios. Este é un dos piares do noso 
programa, pero outro importante é recu-
perar a convivencia social, promover a 
integración das persoas que veñen de 
fóra, fomentar unha maior socialización 
e diálogo entre os veciños e as veciñas.
              Hai algún outro proxecto de 
desenvolvemento para os próximos 
catro anos?
 Temos varias iniciativas interesantes. 
Unha delas é a rexeneración do noso 
monte, que supón a metade dos dous 
km² de superficie que ten Mondariz-Bal-
neario. Actualmente está nunhas con-
dicións pésimas. Temos o obxectivo de 
acabar co eucalipto en todo o concello, 
unha meta viable dadas as dimensións 
do concello. Queremos darlle valor ao 
monte, recuperar sendas e camiños 
que se utilizaban antigamente. Quere-
mos que a xente non só pense en tu-
rismo termal, senón tamén en turismo 
verde. Complementar o tradicional turis-
mo termal pode xerar moita riqueza no 
pobo. Por outra parte, vemos necesario 
implementar medidas para atraer e fixar 
poboación. Para nós é vital crecer en 

veciños e veciñas, e que ninguén teña 
que marchar porque aquí non atopa 
oportunidades. Este será un dos nosos 
retos a medio e longo prazo.
              Mondariz-Balneario é un 
concellos de Condado-Paradanta que 
aínda ten pendente un cambio políti-
co despois de catro décadas de maio-
rías absolutas de José Antonio Lo-
renzo. Nas eleccións de 2019 o BNG 
partía como a única alternativa posi-
ble ao PP, mais na próxima cita coas 
urnas haberá máis candidaturas. Alén 
do PP, con Marisa Domínguez substi-
tuíndo a Lorenzo, estarán as listas de 
Saidoiro por Mondariz-Balneario, co 
antigo veciño Xosé Antonio Álvarez 
como candidato e unha ideoloxía aín-
da por definir, e dos independentes 
que lidera Santiago Castro Deza, de 

clara orientación conservadora. Te-
mes que esta fragmentación política 
reste votos e posibilidades de chegar 
á Alcaldía ao BNG?
 Nós confiamos en que os veciños e as 
veciñas sexan capaces de facer esa re-
flexión e ver o traballo e a constancia do 
noso grupo. Este proxecto político vén 
de lonxe, ten historia. Evidentemente 
haberá votos que irán a outras candida-
turas, pero vexo difícil que todas poidan 
obter representación. Para sacar un con-
celleiro en Mondariz-Balneario precísan-
se arredor de 60 votos. Parecen poucos, 
pero non é tan doado conseguilos. Des-
pois dos resultados de 2019 e do traballo 
feito na oposición, as nosas expectativas 
son sacar catro concelleiros e gañar as 
eleccións. Soemos falar cos veciños 
cada mes ou mes e medio, e somos op-
timistas.
                 Que pasaría no caso de ter 
que depender do apoio doutra forza 
política para chegar á Alcaldía?
 Non pechamos ningunha porta. Esta-
mos dispostos a falar con todos, pero so-
mos moi claros respecto dos obxectivos. 
Se somos a lista máis votada, mantere-
mos as liñas básicas do noso proxecto. 
Quen queira unirse, sumar por Mondariz 
Balneario, será benvido.
           Obsérvase bastante pragma-
tismo no discurso do BNG de Mon-
dariz-Balneario.
 A xente está cansa desa crítica cons-
tante duns aos outros. Mondariz-Bal-
neario é un sitio peculiar. Somos moi 
poucos habitantes, así que temos que 
deixar atrás os reproches e pensar 
en positivo, esquecer o pasado e mi-
rar soamente cara ao futuro. Esta é a 
única alternativa que existe, o que de-
mandan os veciños e as veciñas. Se 
queremos conseguir algo en Monda-
riz-Balneario, este é o enfoque máis 
intelixente.

�����������

o servizo estaba a Raíña Sofía, núme-
ro 4 da ATP,  A por asociación e a P de  
profesional. Non cheguei a ter claro de 
onde saía a T, pero mirando o ranking 
podería ser trilero, tarambaina, turule-

co, titanífero (que contén titanio) truán ou tahúr. 
Para facervos participes, interactivo que queda 
moi tecnolóxico, fagan coma nun buffet, sírvanse 
vostedes mesmos e escollan unha palabra, pero 
unha soa, que a xente nos buffets adoita esque-
cerse da báscula. 
A cuestión é que, cada vez que dona Sofía sacaba, 
a cámara enfocaba a outro lado e era imposible 
observar como puña a pelota en xogo. O obxec-
tivo centrábase no marcador da velocidade que 
collía a bola tralo golpeo coa raqueta. Logo si, xa 
en aberto, podíase ver o resto do peloteo. Pregun-
tábame o porque da censura e trataba de explicar-
lles, no salón da casa, a miña tía e curmáns, que 
o que estaba a acontecer era o colmo da censura 
mediática. Estes xiráronse cara min e ríndose 
dixeron:
-Cala un pouco flipao, conspiranoico, chalado…
- Xa! E tamén é unha conspiranoia que, cando 
xogan Bilbao e Barça a final da copa de Su Ma-
jestad, poñen publicidade para non escoitar os 
asubíos ao Rei ou aumentan o volume do himno 
para que non se escoiten os pitidos-contesteilles.
 Dona Sofía xogaba a semifinal contra  Beatriz 
de Orleáns. Na final esperaba Fabiola de Bélxica, 
que morrera había uns anos pero que nunca se 
perdía o Open de Australia xa que a terra bati-
da dábaselle moi ben. Agora, me diredes que o 
campionato de Australia non se xoga en terra ba-
tida. Certo, pero son as inexactitudes dos soños, 
inexactitudes que as veces impiden que o soño 
avance e que se quede como en pause. Son tan 
só segundos, tempo suficiente no que comeza un 
soño dentro de ese soño para aclarar ese cambio 

de color de pista. De repente, nese pequeno in-
tervalo prodúcese unha fase Rem e por alí apa-
rece alguén que intenta esclarecer a que se debe 
o cambio de azul a vermella. Ese alguén asegura 
que Fabiola é filla bastarda, que polas súas veas 
corría sangue vermella, cor coa que tinguiu a te-
rra onde foi sepultada e na cal decidira especia-
lizarse deportivamente para reivindicar o dereito 
que temos os súbditos a converternos en reis. A 
mala sorte foi que o partido continuou xogándo-
se no soño principal mentres, o que xa se conver-
tera nun soño secundario, seguiu o seu curso 
por camiños angustiosos que me provocaban 
sofocos pola falta de noticias da disputada se-
mifinal,  de cuxo sorprendente desenlace non 
tiven noticias.
Pero a vantaxe que teñen as mentes tan ben 
amobladas como a miña é que somos capaces 
de soñar en estéreo e por iso souben que acaba-
ran empatadas, resultado nunca visto antes en 
tenis polo avultado do marcador.
Outra das cousas que me pareceron estrañas 
era porque Fabiola xogaba coa selección belga 
sendo española. 
Pouco despois, xa en estado de vixilia penso:
-Que anormal pode soñar gilipolleces deste 
calibre? 
O bo que teñen os soños é a cantidade inxente 
de material que che aportan para escribir cal-
quera trangallada e cando alguén che pregunta 
cal é a túa afección contestas:
-Escribo libros, era o que me faltaba porque fo-
der fodín como se non houbera mañá, así que 
por probabilidades, algún fillo bravo hei de ter 
nalgún dos continentes que visitei, e plantar pi-
ñeiros fágoo de forma regular tódolos días logo 
do almorzo. Uf, creo que ler tanto prexudica 
seriamente á saúde! Convertinme nun pobre 
cretino! 

opinión

Españoles! Sánchez Dragó... ha muerto!
Xoan Carlos Caballero, profesor

“O goberno de Pablo Castillo  é moi de dicir que si a todo 
pero na realidade é moi pouco eficaz”

Belén Carballo,  candidata do BNG á alcaldía de Covelo
Belén Carballo é unha muller nova en idade pero cunha formación intelectual moi elevada; é socióloga e antropóloga, e cun compromiso emocional 
superlativo co seu pobo . Ela vai ser a candidata nacionalista ás municipais de maio no concello de Covelo, e amósase moi ilusionada en que o BNG 
poida experimentar unha suba importante que o leve a situarse en disposición de poder disputar a maioría social desta localidade ao PP.

                       Queremos coñecerte 
un pouco máis Belén?
 Ben, eu procedo do val de Tielas; a 
miña nai é da Graña e o meu pai é de 
Godóns. Son de familia de tabernei-
ros, crecín detrás dunha barra. Estu-
dei antropoloxía e socioloxía e actual-
mente son profesora na especialidade 
de intervención socio comunitaria en 
Ribadeo.
                    En Ribadeo¡¡¡ Miña 
nai¡¡¡ .E como levas a conciliación 
familiar?
 Ben, pois non é nada fácil desde logo. 
Eu teño dous fillos e podo organizar-
me grazas ao seu pai e ás avoas. No 
caso contrario sería imposible.
                   Para unha parella nova 
que queira desenvolver un proxec-
to vital familiar en Covelo é posible 

facelo?
Posible si que é pero non é fácil. É 
imprescindible ter coche para despra-
zarte ao teu lugar de traballo e posibili-
dades que te permitan organizar a túa 
vida, pois en Covelo non hai apenas 
oportunidades laborais e faltan servi-
zos. Por outra parte poñer en marcha 
un negocio en Covelo é terriblemente 
difícil.
                          Cando se iniciou a 
túa relación coa política?
Creo que desde moi moza, polo me-
nos emocionalmente, desde que to-
mei conciencia de que a implicación 
e a participación política é o camiño 
adecuado para transformar a realida-
de e construírmos sociedades máis 
xustas. E iso comézase a facer Con-
cello a Concello.

 No ano 1999, a primeira vez que o 
BNG se presenta en Covelo, eu xa 
formei parte desa candidatura. Logo  
estiven un pouco desligada pois con-
ciliar a vida persoal, coa laboral e coa 
política era practicamente imposible 
para min. Pero nunca deixei de seguir 
con sumo interese os asuntos que 
atinxían ao meu pobo. E no 2019 vol-
vo ir de novo na candidatura.
                               De número 3
 Si. Quitamos dúas actas. Pero por 
unha cuestión laboral o que foi porta-
voz, Alex, ten que dimitir e a metade 
de mandato entrei eu formando equi-
po coa miña compañeira Laura, da 
que teño que dicir que é extraordina-
riamente fácil convivir e traballar con 
ela.

                               Como valoras 
estes dous primeiros anos como 
concelleira?
 Valóroos de maneira moi positiva. 
Aprendín moito e con humildade creo 
que podo dicir que fixemos cousas in-
teresantes.
                                   Por exemplo?
 Recuperamos a casa das irmandades 
labregas que querían botar abaixo, 
tivemos un papel enormemente acti-
vo na defensa das condicións dignas 
das traballadoras do SAF e dunha 
atención adecuada para as usuarias 

e usuarios, sempre procuramos ser a 
voz daqueles veciños e veciñas que 
se senten mancados na defensa dos 
seus intereses.....
                         Galicia ten un proble-
ma endémico que é o nepotismo. 
Esta forma de artellar as relacións 
entre a administración e os admi-
nistrados percibíase con moita ni-
tidez na Galicia rural e en concellos 
como o voso cun alcalde digamos  
sui generis tanto tempo, como Jose 
Costa, era moi notorio. Mudou algo 
a forma de facer política de Jose 
Costa a Pablo Castillo?
  Desde o meu punto de vista non. 
Pablo é un tipo máis dialogante e afa-
ble que o anterior alcalde. Pero as 
redes clientelares arredor do concello 
seguen  ser as mesmas. Pablo é un 
home moi de dicir si a calquera cues-
tión que lle formulen, pero logo á hora 
de pasar ao terreo da realidade con-
creta deixa moito que desexar e o seu 
goberno é pouco eficaz.
                       Cales son os principais 
problemas que padece Covelo?
- O despoboamento
- Os servizo sanitarios que temos son 
moi deficientes. Nós tiñamos dous 
centros de saúde en Covelo e en Ma-
ceira, dous médicos e un pediatra. E 
nestes momentos temos un centro 
de saúde, pecharon o de Maceira, un 

médico ás veces, e pediatra só unha 
vez á semana.
-O transporte e os servizos de mobi-
lidade son moi escasos.
-Os servizos educativos son tamén 
mellorables
-E ser emprendedor ou emprende-
dora en Covelo é realmente difícil. 
Na zona de Barcia de Mera, Godóns 
e Prado aínda non temos os títulos 
da parcelaria e quitar un proxecto 
adiante é realmente complicado.
                            Ao teu xuízo o 
goberno de Pablo Castillo fai o ne-
cesario e suficiente para tratar de 
paliar todos eses problemas que 
mencionas?
 Non, non o fai. Desde o BNG bo-
tamos de menos unha actitude máis 
firme e decidida para esixir á Xunta 
de Galicia que trate a Covelo de ma-
neira xusta. En moitas das mocións 
que levamos para a defensa da sani-
dade non votaron a favor. O Gober-
no de Pablo Castillo é continuísta, 
como che dixen antes moi de dicir 
que si a todo, pero ineficaz.
                         Cal é a vosa posi-
ción en relación aos eólicos que 
pretenden instalar no Suído?
 Eólicos  así non, desde logo que 
non.
                     Como valoras a 
posición de Pablo Castillo a este 
respecto?
É moi ambigua. Non expresa unha 

oposición firme e contundente
                Cales son as expectativas 
realistas coas que o BNG se pre-
senta a estas eleccións?
 Medrar, medrar significativamente. 
Creo que fixemos un bo traballo, 
que fixemos unha oposición realis-
ta, en positivo e con propostas que 
acompañaban ás críticas e agardo 
que boa parte da sociedade do noso 
pobo saiba valoralo.
                      Nalgún momento o 
nacionalismo galego pode soñar 
coa alcaldía de Covelo?
 En Covelo, como en todo o país, o 
BNG ten que ser a forza que lle dis-
pute a maioría social ao PP porque 
en Covelo, como en todo o país, o 
BNG é a única forza que non obe-
dece a ningún outro interese que ao 
ben común do pobo galego. Si, es-
tou convencida que máis pronto que 
tarde veremos a unha muller  nacio-
nalista na alcaldía de Covelo.
                      Que podería encontrar 
unha veciña ou veciño de Covelo 
en ti como alcaldesa?
 Un elevado sentido da xustiza; todas 
e todos van ser tratados por igual 
con independencia das súas filias ou 
fobias políticas. Por outro lado  son 
unha persoa moi traballadora, com-
bativa en prol do ben común  ata o 
final, sei escoitar adoro aprender e 
teño un vínculo emocional moi inten-
so con Covelo.

Enxeñeiro Técnico
Agrícola

Pablo Carballido
Avda Rosalía de Castro, 2

Ponteareas

Emoción no cambio de nome do auditorio 
municipal das neves que xa leva o nome 

de ‘josé gil’

O Auditorio Municipal chámase xa ‘José 
Gil’. O último Pleno do Concello aprobou a 
proposta do Goberno local de que a princi-
pal sala de conferencias, concertos, actua-
cións, reunións, espectáculos e actos das 
Neves leve o nome dun dos nevenses máis 
sobranceiros. 
 A proposición do Goberno contou cos vo-
tos a favor dos 4 concelleiros do Bloque 
Nacionalista Galego e os 2 do Partido dos 
Socialistas de Galicia-PSOE, a abstención 
do edil non adscrito e o voto en contra dos 
catro edís do Partido Popular. 

 Acto institucional 
 O acto de cambio de nome levouse a cabo 
este sábado 1 de abril, coa presenza de 
numerosos veciñas e veciños, e o Gober-
no municipal na súa totalidade, encabeza-
do polo alcalde, Xosé Manuel Rodríguez, 
e o primeiro tenente de alcalde, Marcelino 
Couto, coa presenza de Ana Laura deputa-
da provincial de Xuventude e Turismo, e foi 
amenizada pola Banda de Música Popular 
de Rubiós, a parroquia onde naceu Jose Gil 
a finais do século XIX. 
 Durante o acto, Rodríguez gabou a figura 
de Gil ao que definiu como un dos persoei-

ros fundamentais da historia das Neves, 
exemplo de tesón, de inquedanza, de traba-
llo por perseguir e facer realidade un soño, e 
de vangarda, o que fixo del o pioneiro do que 
hoxe é o modo usual de informarnos, acce-
der ao entretemento, intercambiar ideas, 
expresarnos, informarnos e comunicarnos. 
O alcalde lembrou unha anécdota do ho-
menaxeado, relatada por Manolo González, 
autor da súa biografía, cando comentou a 
uns cativos que se achegaron cando monta-
ba un dos seus proxectores, “algún día ides 
poder ver os partidos do Celta sen salir da 
casa”. 
 Nesta mesma liña manifestáronse guionis-
tas, produtores, directores e actores, como 
Uxía Blanco quen dixo que coa recupera-
ción de José Gl sitúase ao audiovisual ga-
lego a nivel mundial, “sintome orgullosa e 
agradecida”, concluiu. 

    O pai do cine en Galicia 
José Gil (Rubiós, As Neves, 1870-Vigo, 
1937)  está considerado como pai do au-
diovisual galego. Foi o primeiro  produtor 
do noso país -chegando a ter, dende 1910, 
varias fimas cinematográficas en Vigo; o pri-
meiro realizador ; o primeiro documentalista, 

con máis de 150 filmes rodados, dos que 
desgraciadamente só se conservan 7 ; o 
precursor da publicidade cinematográfica; 
un dos primeiros proxectistas, cun dos equi-
pos máis avanzados do seu tempo para o 
visionado de películas, que transportaba 
nun camión por toda a xeografía galega; o 
primeiro cineasta da emigración, e un ex-
celente fotógrafo que inovou a técnica do 
retrato. 
 A aportación de José Gil é imprescindible 
para o cinema feito en Galicia, que fala da 
nosa terra e os nosos espazos, comezando 
polas Neves. Foi un visionario que tiña un 
soño e sempre traballou por el adiantándo-
se ao seu tempo e un estandarte do fenó-
meno do cinema en Europa. 

2023: o ‘Ano Gil’ 
 Este 2023, está adicado á súa personali-
dade, a súa vida e a súa obra por medio do 
proxecto “José Gil. Pontevedra, provincia 
de cine. Na orixe do cinema”, que renderá 
homenaxe durante todo este ano 2023, ao 

pai do cinema galego. Esta iniciativa, impul-
sada pola Deputación de Pontevedra supo-
rá unha lembranza multidisplinar: dende a 
óptica audiovisual, con proxeccións cine-
matográficas; literaria, coa presentación da 
biografía ‘Nos días encantados de agosto’, 
de Manolo González, editada por Galaxía, 
é cultural,abranguendo exposicións, con-
certos, debates, charlas, mesmo sesións 
vermú, impulsadas ao longo de todo este 
ano. 
 O ‘Ano José Gil’, que chegará a 30 concellos 
da provincia cos que o cineasta tivo relación, 
comezou o 24 de febreiro nas Neves, moi 
preto da súa casa de Rubiós, e percorrerá 
Cuntis, Cambados, A Guarda, Caldas, Mon-
dariz, O Grove, Poio, Baiona, Redondela, 
Gondomar, Nigrán, Arbo, Mondariz-Balnea-
rio, Soutomaior, O Porriño, Bueu, Cangas, 
Pontecesures, Lalín, Sanxenxo, Ponteve-
dra, Tui, Vigo (en outubro), Covelo, Moaña, 
Salvaterra, Marín, Vilagarcía, para rematar, 
no mes de decembro, en Ponteareas.

XV Edición da festa da 
Sementeira de Corzáns

 O vindeiro 13 de maio unha nova edición da festa da Sementeira de 
Corzáns verá a luz, e xa son 15. Este festa está organizada pola asocia-
ción Quinta do Piñeiro e nós conversamos con Fran, o seu secreta-
rio. A  “ Asociación cultural Quinta do Piñeiro” nace no ano 2007.O 
nome deriva dunha quinta que existiu no seu tempo na parroquia de 
Corzáns da que só queda a capela. Francisco Sousa é o secretario da 
asociación e” alma mater” da mesma. A festa propiamente dita nace 
tamén no 2007. Foron un grupo de amigos da parroquia os que se 
xuntaron e tomaron a iniciativa de organizar unha actividade para 
recadar cartos que financiasen a festa de San Brais e un par de anos 
despois  a asociación Quinta do Piñeiro toma o control da súa organi-
zación. E o que inicialmente ía converterse nun medio para financiar 
un fin, a festa de San Brais, acaba por se converter nun fin máis impor-
tante , a festa da Sementeira, pois co paso do tempo o traballo e amor 
que lle dedican os membros da asociación fai que a Sementeira acade 
unha dimensión moi importante ata o punto de que na actualidade é 
un dos eventos imprescindibles na nosa comarca.
 A festa consiste na recuperación tradicional do labor da sementeira, 
en facelo como se facía toda a vida cando os mozos e mozas que ían 
sementar erguíanse co sol para comezar co traballo que daba de comer 
ás familias da comarca. As familias  que participaban na sementeira 
aproveitaban o traballo para gozar tamén do lecer, e nas pausas can-
taban,bailaban, comían e bebían... E ese modo de afrontala realidade, 
tan característico do país galego, é a filosofía da festa da Sementeira.
Este ano celebrarase a XV edición  o 13 e 14 de maio na área recrea-
tiva do Muíño da Ponte na parroquia de Corzáns, fíxose ininterrom-
pidamente desde os seus inicios agás no ano 2021 que non se puido 
celebrar polas circunstancias sanitarias da pandemia de COVID. Nos 
últimos 6 anos a Sementeira de Corzáns adquiriu unha dimensión 
extraordinaria, así por exemplo Francisco Sousa manifesta que “ Na 
edición do ano 2022  temos un cómputo de asistencia de entre 12 e 
15.0000 persoas e nós este ano agardamos que incluso se poida supe-
rar”.Preguntámoslle a Francisco Sousa polo programa deste ano e isto 
foi o que nos conta:

Por G. Figueiredo

Reportaxe/ O Condado

“-O sábado ás 10:00 comeza co 
tradicional desfile de tractores, 
que  este ano ten a importante 
novidade de que alén de en Sal-
vaterra estarán tamén en Monçao
-Ábrese a exposición de maquina-
ria agrícola de todas as comarcas 
no recinto da festa
-A exposición de artesanía abre 
tamén as súas portas
-Cara ao medio día xa estarán lis-
tos os postos de comida e bebida 
. Non é preciso reservar, quen se 
achegue ten que mercar un billete 
encontrará todo tipo de deliciosas 
comidas, incluso comida vegana.
-Ao longo de todo o día haberá 

o noso pregoeiro le o pregón, que 
este ano será o famoso “ Touri-
ñán”
-Logo comida e música novamen-
te
-E arredor das 15:30 comezan as 
míticas olimpíadas agrícolas se 
cadra un dos pratos fortes máis 
importantes e con máis éxito da 
nosa festa. Son varias probas de-
portivas con relación co universo 
agrícola claro. Así por exemplo 
está o lanzamento do sacho ou 
unha competición que no canto de 
balóns utilizan repolos.......”
              E por último o cambio 
de marcos?
 “Si, iso é un leitmotiv no rural 
galego o asunto de cambiar os 
marcos”, di Fran “ e nós quere-
mos darlle un pouco de humor 
ao asunto”
              Como se financia a 
Sementeira Fran?
Co noso traballo ao longo de 
todo ano vendendo rifas e fa-
cendo distintas actividades para 
recadar fondos, coa achega 
económica do Concello, e coa 
axuda das empresas que nos 
patrocinan e colaboran. Sen 
elas sería absolutamente impo-
sible.

música e baile
-A partir das 16:00 comezan os 
distintos obradoiros
-Tamén teremos actividades para 
nenos e nenas
-A partir das 20:30 pasa rúas
-E contra a noitiña un marabilloso 
DJ e a actuación de  varios e es-
tupendos grupos musicais e festa 
rachada ata que o corpo aguante.
 O domingo ás 11:00 ábrese de 
novo o recinto da festa entra o ca-
rro de bois con toda a ferramenta 
e os veciños e colaboradores co-
mezan a facer os traballos de la-
branza e sementeira ata máis ou 
menos  unha e pico que é cando 

Conferencia 
municipal

 A candidata socialista Violeta Lois, 
acudiu esta fin de Semana a Con-
ferencia Municipal celebrada en Va-
lencia. Como parte da delegación de 
Pontevedra viaxou xunto con David 
Regades, secretario xeral provincial, 
Carmela Silva, presidenta da Deputa-
ción de Pontevedra, Abel Caballero, 
alcalde de Vigo e Iria Malvido, can-
didata a alcaldía de Cangas. Tamén 
estiveron nesta conferencia figuras 
históricas do socialismo como o ex-
presidente do goberno
Jose Luis Rodríguez Zapatero.
Entre os puntos a tratar da Conferen-
cia destacan os municipios sociales, 
a brecha de xénero, a axenda 2030 
(loita polo cambio climático, desigual-
dades a nivel local etc), municipios 
seguros
e a muller e o poder local.
 A candidata Violeta Lois asistiu a 
Conferencia de Abel Caballero acer-
ca dos municipios sostibles, na que 
expuso os avances nesta materia 
realizados na cidade de Vigo. Final-
mente, estivo no peche da conferen-
cia que correo ao cargo do Presiden-
te do Goberno e Secretario Xeral do 
PSOE, Pedro Sánchez.

Mondariz

O castro, 2
Arte, curiosidades, talleres,
coleccionismo, actividades... 

Horario: Sábados e Domingos de 10:30 a
20:30 (17 de Maio a 12 de Outubro)

“Se a maioría da sociedade da Lama me honra coa súa confianza a 
división entre  veciños amigos e veciños non amigos  acabouse para 
sempre. Todo o mundo vai ser tratado por igual de maneira xusta”

Carlos Riveiro, candidato á alcaldía de A Lama

Carlos é natural de Bora e leva  máis de  30  anos vivindo na  Lama, no lugar de Fontecova. El manifesta sentirse profundamente vinculado 
ao concello da Lama, na súas emocións máis íntimas, e  entende que debe de dar o  paso  de liderar unha opción de cambio,   que lle dispute   
a maioría social do pobo ao partido popular, para  sacar ao concello da Lama da esclerose política  e  mala xestión na que ao seu xuízo  o 
goberno local ten sometida a A Lama.

                 Queremos coñecerte un 
pouco máis Carlos? 
 Ben, eu  traballo de representante co-
mercial dunha importante compañía no 
sector da iluminación. Teño experiencia 
na política municipal pois  no mandato do 
2003, fun concelleiro de cultura no gober-
no de A Lama, e no 2007 estiven na opo-
sición no concello de Pontevedra.
                    E despois do 2011, seguiches 
na política? 
 Non. Aí dou unha parada na vida políti-

ca institucional aínda que sempre seguín 
con interese os acontecementos da políti-
ca local, porque eu son un home que cree 
firmemente en que a participación veciñal 
da sociedade civil na toma de decisións 
políticas é a única forma de construír 
unha sociedade máis xusta.  A situación 
do meu pobo está tan deteriorada. Veu 
deteriorándose aos poucos, durante to-
dos estes anos, de tal maneira que me 
decidín a significarme publicamente e 
crear a agrupación local de Unión de Ci-

dadáns Independentes que é a formación 
política coa que imos intentar dar un cam-
bio profundo ás formas de goberno que 
padece A Lama.
                     Por que dis que a situación 
de A Lama está tan deteriorada? 
 Non é ningunha especulación. É un dato, 
por desgraza, obxectivo: O Concello de 
A Lama é o terceiro concello máis pobre 
de Galicia segundo o PIB. Un grupo de 
veciños coma min consideramos que isto 
hai que cambialo e volver convertelo nese 
concello de referencia que foi outrora.
Dime , de maneira sintética, cales son 
os principais problemas que padece A 
Lama? 

-O principal é o desgoberno e a falta de 
rigor .Todos os anos fanse promesas, so-
bre todo en época de eleccións, que logo 
son incumpridas sistematicamente. 
-A Lama carece de servizos básicos que 
permitan poder  desenvolver un proxecto 
vital persoal no noso pobo.
-A situación do saneamento é lamentable.
-As inmensas potencias que ten o noso 
pobo para ser un atractivo destino turísti-
co están desaproveitadas polo desleixo e 
mala xestión do goberno municipal.
                   Cal é a túa opinión en rela-
ción aos parques eólicos que queren 
montar  no concello de A Lama? 
 A miña posición é estar inequivocamente, 

Carlos Riveiro

entrevista redacción

sen ambigüidades nin matices, ao lados 
dos veciños.   Defenderémolos sen pausa 
ante a inxustiza de querer meterlle eólicos 
a tan pouca distancia das súas casas. 
                  Iso non quere dicir que esteas 
en contra das enerxías renovables? 
 Non, claro que non. Eólicos si, pero non 
así. Non se poden poñer tan preto das ca-
sas, nós temos uns aquí no monte que de 
noite fan un ruído incrible e producen un 
son dunha frecuencia moi baixa, de me-
nos de 20 Hz. Isto é moi prexudicial para 
os paxaros e para a saúde da xente. 
                  Cal é a túa posición en rela-
ción á pretensión de augas de Galicia 
e o concello de Vigo de montar un en-
coro no río Verdugo?
 Estamos totalmente en desacordo, se 
chego a ser alcalde  opoñereime con toda 
firmeza a este proxecto. 
                 Xa tedes a lista conformada? 
 Ao 99%, si. 
            Pero estás seguro ao cento 
por cento que che vas a presentar, non 
contemplas non presentarte? 
Si, preséntome ao cento por cento. Hou-
bo presións por parte do Goberno munici-
pal á xente que vén comigo na lista para 
que non puidésemos formar candidatura. 
                      Que tipo de presións? 
 Chamadas telefónicas á xente que per-
tencen a asociacións de calquera tipo 
ameazando con que se van na lista pode-
rían cotárselles as subvencións. 
                 Galicia ten un grave problema 
histórico que é o nepotismo. Cualifíca-

se á xente en amigos e inimigos, nas 
administracións locais tamén pasa. No 
caso de que chegues a ser alcalde do 
concello da Lama, comprométeste a 
tratar a todo o mundo por igual? 
 Rotundamente si. Votantes, non votan-
tes, xente que pertence a outras siglas 
políticas, neste concello imos ser todos 
iguais, imos gobernar para todos de igual 
maneira. 
                        Cales son as expectativas 
realistas coas que te presentas? 
 Preséntome para gañar. 
                     Como é o equipo de persoas 
que che acompañan na candidatura? 
 É unha candidatura xunguida por un sen-
timento en común: O amor a A Lama. A 
nosa é unha lista transversal formada por 
persoas que nunhas eleccións autonómi-
cas poden votar desde o BNG ata ao PP. 
Pero que estamos concienciadas en que 
A Lama ten moitos problemas e necesi-
ta un cambio urxente. O noso é un com-
promiso pola eficacia, o rigor, a xustiza e 
como che comentei antes unha candida-
tura unida polo amor ao noso concello.
                     Cales son as primeiras 
medidas que implementarías no caso 
de gañar as eleccións? 
-Optimizar todos os servizos que temos. 
Somos uns 2500 habitantes e temos tra-
ballando uns 40 funcionarios. Hai unha 
obvia sobre dimensión que nós aproveita-
remos para dar uns servizos adecuados e 
suficientes aos nosos veciños e veciñas 
da Lama. 

-Cambiar a imaxe do concello. Cando 
entras aquí parece que isto está aban-
donado, que non vive ninguén, está moi 
deteriorado. 
-Xestionar adecuadamente os recursos 
económicos para non dilapidar os cartos 
no que non sexa estritamente necesario 
-Fariamos dúas limpezas en profundida-
de do concello, unha antes do período de 
verán e outra antes do período de choi-
vas para evitar que se formen charcos 
cos que se poidan provocar accidentes.  
                     Que medidas levarías a cabo 
para atraer ao turismo ? 
-Organizar rutas regulares de sendeiris-
mo o máis atractivas que se poidan. Para 
iso hai que limpar e manter os camiños 
e corredoiras en bo estado de maneira 
regular.
-Pór en valor o noso inmenso patrimonio 
material e inmaterial, absolutamente infra 
explotado. E organizar visitas guiadas  
para que os visitantes poidan coñecer os 
nosos  Canastros, Petos das Ánimas, a 
Ponte de Verducido.................. 
                            A situación aritmética 
actual da corporación actual é: O PP 
ten 7, 2 o PSOE, 1 Cidadáns e 1 BNG. 
Para que o PP perda a maioría abso-
luta tería que baixar dúas actas. Nun 
concello pequeno como este, iso non 
é fácil.? 
 Sabemos que non é fácil, pero percibi-
mos entre os nosos veciños que hai pul-
sión de cambio. O noso logo é “Xuntos 
polo cambio”. A xente está cansada dun-

ha forma de goberno que non pensa no 
ben común e nós temos a convicción de 
que este vai ser o ano do cambio.
                           No caso de que o PP per-
da a maioría absoluta é  probable que 
teñades que pactar coas outras dúas 
forzas: o PSOE e o BNG. Como levas 
iso dos consensos?
 Eu son un home dialogante e de consen-
sos amplos. Non teño ningún problema 
por iso, todo o contrario.Se a situación 
aritmética resultante das elección así o 
esixise por suposto que negociaremos 
para construír unha maioría alternativa 
e acordar un goberno de progreso. Pero 
insisto en  que nós imos a pola maioría 
absoluta. 
                     Para acabar Carlos, que 
podería atopar un veciño ou veciña de 
A Lama en ti como alcalde?
-Sobre todo xustiza. Se a maioría da 
Lama me honra coa súa confianza a divi-
sión entre veciños amigos e veciños non 
amigos acabouse para sempre. Todo o 
mundo vai ser tratado por igual.
-Comprométome a facer moito máis do 
que fai o goberno actual, que é ir zafando 
os problemas do día a día como boamen-
te poden. Comprométome a ter un mode-
lo de pobo con servizos e oportunidades 
suficientes para facer do noso querido 
concello un lugar atractivo para vivir. Vou-
me deixar a pel día e noite para que a mo-
cidade de A Lama non teña que marchar 
e poida, se así o desexa, desenvolver un 
proxecto vital no noso pobo.

entrevista 

Un curruncho do Condado no corazón de vigo

Rúa Posada Curros, 12
Vigo

“Almuiña non pode achegar nada nin novo nin bo para Baiona. 
El representa a especulación e o modelo dos campos de golf”

Iago Pereira, candidato do BNG á alcaldía de Baiona

Neste mandato que remata o BNG participou dun goberno tripartito en Baiona .O seu portavoz Iago Pereira amósase satisfeito do traballo 
realizado, e manifesta sentirse ilusionado en que a valoración positiva de boa parte da sociedade baionesa poida permitir un importante 
crecemento do nacionalismo nesta vila.

                     A falta pouco máis dun 
mes para as eleccións municipais. 
Cales son as túas sensacións e os 
teus ánimos neste momento? 
 Son máis positivas que nunca. A veci-
ñanza de Baiona dáse de  conta que 
cando o BNG forma parte do Goberno, 
condiciona a que Baiona sexa unha vila 
máis ecolóxica, máis feminista e máis 
galeguista. 
                    Polas túas palabras dá a 
sensación de que estás satisfeito da 

experiencia destes catro anos de go-
berno? 
 En liñas xerais si, pero con moitos mati-
ces, pois temos un programa de gober-
no que non é igual ao do PSOE, aínda 
que coincide en algunhas cousas. Pasa-
mos por unha pandemia, os problemas 
organizativos internos do concello con 
tres cambios de Secretaría e Interven-
ción e, a nivel social dificultaron a acción 
de goberno. Pero si, estamos satisfeitos 
.Entendo que a nosa presenza no go-

berno foi positiva para Baiona e agardo 
que así o saiba ver a maioría da socie-
dade do noso pobo
                    Sodes dúas persoas do BNG 
na corporación: Yasmina Moreira e ti. 
Que áreas levades? 
 Yasmina Igualdade e Mocidade, e eu 
Medio Rural e Participación Veciñal
                     Faime un resumo  das 
principais actuacións das dúas con-
cellerías nacionalistas?. 
 Alén das áreas que levamos quixera 
salientar que  a primeira medida que 
fixemos foi crear a ordenanza da nor-
malización do galego. Isto criamos que 
era fundamental nun contexto, como o 
actual, no que o noso idioma sofre a pre-
sión abafante do castelán e retrocede a 
un ritmo tan preocupante.
                      Custouvos convencer aos 
vosos socios de goberno? 
 Non, asumírono sen problemas. 

                        O PP votou a favor?
 Si, votou a favor. Foi aprobada por una-
nimidade. 
                        Ben, e as actuacións 
específicas?. 
 Como sabes a sensibilidade medio 
ambiental é un dos eixos da forma de 
entender a realidade do BNG. Nesa 
liña foron dirixidas moitas das nosas 
actuacións. Así por exemplo podemos 
destacar: a  eliminación do plástico en 
todo o concello, a actuación integral na 
Rede Natura no sistema de dunas, e 
a eliminación de plantas invasoras na 
praia Ladeira. Quedounos pendentes, 
polo  cambio de secretario, un dos no-
sos grandes baluartes que é a creación 
do Centro de Interpretación e Natureza 
de Sabarís no actual Centro Antena. Isto 
entendemos que é fundamental para 
realizar actividades todo o ano, e poten-
ciar o noso concello cos nosos recursos 

entrevista de G. Figueiredo

naturais, patrimoniais e etnográficos. 
 Na miña área tamén temos pendente a 
aprobación dunha ordenanza de partici-
pación veciñal,  
No terreo da igualdade  Baiona conver-
teuse nun referente en toda a Comarca. 
Mesmo concellos como Nigrán ou Gon-
domar están a copiar moitas das actua-
cións realizadas. Un dos obxectivos era 
poñer en valor á muller Baionesa, isto 
creo que o conseguimos.
                       Como te sentiches gober-
nando co PSOE? 
 A nivel de traballo diario as relacións fo-
ron satisfactorias . 
                        A recollida de lixo foi 
un dos cabalos de batalla do Partido 
Popular na oposición, criticou moito 
ao Goberno porque, segundo o seu 
punto de vista o servizo é nefasto. 
Tan mal está? 
 O primeiro que hai que dicirlle ao PP, e 
todas e todos os cidadáns de Baiona, é 
que resulta moi   curioso que o PP pre-
sente este asunto como se eles non ti-
veran ningún tipo de responsabilidade. 
É que o PP non gobernou nunca antes 
Baiona?.Si, claro que o fixo,  fíxoo moi 
mal e deixo este servizo en condicións 
pésimas e cunha solución difícil. Tenta-
mos reverter esta situación. Estamos a 
loitar para derrogar a chamada Lei Mon-
toro que impide a contratación no sector 
público, esta lei limita aos concellos para 
poder desenvolver estes servizos. O Go-
berno central PSOE-Podemos non fixo 
nada por derrogala. . Neste tempo me-
llorouse estes servizos.  Estamos mellor 
que fai catro anos, e se temos a opor-
tunidade de seguir no goberno en catro 
anos estaremos moito mellor. 

                         Como está a situación dos 
eólicos na Serra da Groba e como valo-
ras a posición do Grupo do Goberno e a 
posición do Partido Popular? 
  O que me chama a atención é que non 
coinciden nos discursos e as votacións dos 
partidos que forman parte do Pleno co que 
votan en Santiago ou Madrid. Nós dicimos si 
á enerxía eólica, pero  de maneira ordenada, 
no sitio onde proceda e só se é necesaria.  
 A Serra dá Groba ou na plataforma Mariña 
das nosas costas, que tamén nos afecta, 
non son os sitios axeitados e estamos com-
pletamente en contra da instalación de muí-
ños en ambas zonas. 
 Outros que gobernan en Madrid acaban de 
sacar unha lei que vai favo-
recer a implantación desta 
enerxía eólica Mariña. 
                   Xa tes definido 
o equipo de persoas que 
che van a acompañar nas 
listas? 
 Si. 
                  Vai ser máis ou 
menos continuísta? 
 Si. Cambia un pouco a orde 
das persoas. Yasmina se-
gue segunda, Juli vai terceira 

e de catro Bernabé. 
Preséntanos a Juli e a Bernabé. 
Juli é unha muller de 55 anos, persoa moi 
activa socialmente na súa contorna do seu 
barrio que é o Chaparral. Leva oito anos 
connosco traballando e hai catro anos deu 
un paso adiante para ir connosco nas listas 
e poder seguir traballando. 
Bernabé é un rapaz que non chega aos 40 
anos. Moi activo no ámbito das persoas con 
discapacidade. Leva traballando connosco a 
fondo 3 anos e decidiu dar un paso adiante e 
está preparado para iso. 
                Cales son as expectativas realistas 
cos que te presentas? 
 Non renunciamos a nada e a expectativa 

é sempre crecer. Poder seguir condicionan-
do e dando unha estabilidade, pero sen re-
nunciar aos nosos principios básicos como 
o ecoloxismo, o feminismo e a defensa do 
galego. 
                   Almuíña pode achegar algo real-
mente á alcaldía de Baiona? 
 Non, non pode achegar nada novo. Xa o co-
ñecemos , estivo bastante tempo de alcalde 
e sabemos que non vén a solucionar proble-
mas de Baiona, senón que vén por mandato 
do partido . É unha volta ao modelo anterior 
cunha persoa que condicionou Baiona hai 
oito anos a unha Baiona de especulación 
e apostalo todo ao verán e aos campos de 
golf.

entrevista

